
ኣገዳስነት ማሕበራዊ ብቕዓት ኣገዳስነት ማሕበራዊ ብቕዓት 
ኣብ ጥዕናኣብ ጥዕና

“ላም ምስ “ላም ምስ 
ምራኻ ምራኻ 

ክወስዱዋ ክወስዱዋ 
ሓሊመ ሓሊመ 
. . . . . . 

ወራር ቀይሕ ኮኾብን ታኼላ ወራር ቀይሕ ኮኾብን ታኼላ 
ቀይሕ መስመርንቀይሕ መስመርን

ፈተነ ቅትለት ጀነራል ግራዚያኒ፡ ፈተነ ቅትለት ጀነራል ግራዚያኒ፡ 
ህልቂት ኣዲስ ኣበባህልቂት ኣዲስ ኣበባ

ጣዕሳጣዕሳ
ናብ ሕሉፍ እንተ ንምለስ. . .ናብ ሕሉፍ እንተ ንምለስ. . .

ባይቶ ዞባ ማእከል፡ መበል 24 ስሩዕ ኣኼባኡ ኣቃኒዑባይቶ ዞባ ማእከል፡ “ዕጥቅና ንመኸተን 
ልምዓትን’’ ብዝብል ቴማ፡ ብ18 ለካቲት 
መበል 24 ስሩዕ ኣኼባኡ ኣቃኒዑ።

ኣቦ-መንበር ባይቶ ኣቶ ኣብርሃም ሰመረ 
ኣብ ዘስመዖ ቃል፡ በብጽላቱ ዝሰላሰል 
መደባት ብመንጽር ተልእኾ ህሉው 
መድረኽ ክቃነ ስለዝግባእ፡ ኣባላት ባይቶ 
ኣብ’ዚ መዳይ’ዚ ብንቕሓት ክሳተፉ 
ከምዝግባእ ገሊጹ።

ኣብ’ቲ ኣጋጣሚ፡ ሽማግለታት ቊጠባዊ 
ልምዓት፡ ማሕበራዊ ኣገልግሎት፡ ባህልን 
ልምድን፡ ከምኡ’ውን ሕግን ስርዓትን፡ ካብ 
መበል 23 ኣኼባ ንነጀው ናይ ዝዓመምኦ 
ንጥፈታት ዝርዝራዊ ጸብጻባት ኣቕሪበን።

ተሳተፍቲ ድሕሪ ዘካየድዎ ዘተ፡ ጽሬት 
ከተማ ዝድውን ተርእዮታት መውረርያ 
ክግበረሉ፣ ሕጽረት ኣገልግሎት ህዝባዊ 
መጐዓዝያ ፍታሕ ክናደየሉ፣ ዝተዓጽዋ 
ህዝባውያን ዓይኒ-ምድሪ መሰረታዊ ጽገና 
ተገይሩለን ናብ ኣገልግሎት ንምምላሰን 
ክስራሕ፣ ኣብ እዋን ክራማት ዕልቕልቕ 

ዝፈጥር ምዕባስ ፋኛቱራታት ድማ ፍታሕ 
ክናደየሉ ኣዘኻኺሮም።

 ባይቶ ኣብ መወዳእታ፡ እዋናዊ 
ሽግራት ህዝቢ ዘቃልል መደባት ቀዳምነት 
ክወሃቦ፣ ብቕዓት ትምህርቲ ንምምሕያሽ 
ስሉሳዊ ዝምድና ክድልድል፣ ምጽጋን 
ናይ ቅጥራን ጽርግያታት ክቕጽል፣ 
ንመምርሒታት ብዓል-መዚ መጐዓዝያ 
ምድሪ ዝጥሕሳ ተሽከርከርቲ ስጒምቲ 
ክውሰደለን፣ ከምኡ’ውን ትካላት 
ማሕበራዊ ኣገልግሎት ንምጽጋን ዘድሊ 

ጥረ ነገራት ክፍታሕ ዝብል ለበዋታት 
ኣሕሊፉ።
ዋና ኣካያዲ ስራሕ ምምሕዳር ዞባ 

ማእከል ኣቶ ዘርኢት ተወልደብርሃን 
ንመደባት 2026 ኣመልኪቱ ንባይቶ ኣብ 

ዝሃቦ መግለጺ፡ ንጥፈታት ምዕቃብ ማይን 
ሓመድን ብዝሓየለ ክድፋኣሉ፣ ብመስመር 
ዝዕደል ማይ ንምስፋሕ ምስራሕ፣ ኣብ 
ኣርባዕተ ዓድታት ዲጋታት ንምህናጽ 
ዘድሊ ንጥፈታት ቅየሳን ምድላዋትን 

ምክያድ፣ ምትእትታው ጸሓያዊ ጸዓት 
ኣብ መስኖኣዊ ልምዓት፣ ከምኡ’ውን 
ምዕቃብ ማይን ሓመድን ምድላው 
እኹል ፈልስታትን፡ ካብ’ቶም ተበጋጊሶም 
ዘለዉ ቀንዲ መደባት ምዃኖም ገሊጹ።

ኤርትራውያን ዲያስፖራ፡ ዝኽሪ ስርሒት ፈንቅል ጸንቢሎም
ኤርትራውያን ነበርቲ ዓባይ-ብሪጣንያ፡ 

ጀርመን፡ ስካንዲነቭያ፡ ቐጠርን ኣመሪካን፡ 
“ቅያ ፈንቅል ንወለዶታት” ብዝብል ቴማ፡ 
መበል 36 ዓመት ዝኽሪ ስርሒት ፈንቅል 
ብልዑል ሓበን ጸንቢሎም።

ኤርትራውያን ነበርቲ ዓባይ-ብሪጣንያ 
ብ14 ለካቲት ኣብ ከተማ ለንደን ኣብ 
ዘካየድዎ ጽንብል፡ ሓላፊ ህዝባውን 
ኮማውን ጉዳያት ኣቶ ተወልደ ዮውሃንስ 
ኣብ ዘስመዖ ቃል፡ ስርሒት ፈንቅል 
መስተንክራዊ ጅግንነትን ቈራጽነትን 
ህዝብን ተጋዳላይን ዝተመስከረሉ፣ 
ባብ ሓርነት ዘርሓወ፣ ከምኡ’ውን ጽልዋ 
ሓርነታዊ ሰውራና ብዓለም ደረጃ ዝዓበየሉ 

ምንባሩ ገሊጹ።
ብተመሳሳሊ፡ ኣብ ጀርመን - ከተማታት 

ፍራንክፈርት፡ ኑርንበርግ፡ ቩፐርታል፡ 
ሙንሽን፡ ፋልዳ፡ ሃምቡርግ፡ ማንሃይም፡ 
ሽቱትጋርትን ካልኦትን ኣብ ዝተኻየደ 
ጽንብላት፡ ሓላፊ ህዝባውን ኮማውን ጉዳያት 
ኣቶ ጠዓመ ሃይለ፡ ፈንቅል ዓመት መጸ 
ንስለ ዝኽሪ ጥራይ ዘይኮነ፡ እቲ ስርሒት 
ብዝመስከሮ ቅያን ጅግንነትን እናተሓበንና፡ 
ብልጽግቲ ኤርትራ ንምውሓስ ቃልና 
እነሐድሰሉ ኣጋጣሚ ከምዝዀነ ኣብሪሁ። 

ማሕበረኮም ኤርትራውያን ነበርቲ ቐጠር 
ብ14 ለካቲት ኣብ ኣ’ደውሓ ኣብ ዝወደቦ 
ምዕሩግ ጽንብል፡ ኣምባሳደር ኤርትራ - 

ኣቶ ዓሊ ኢብራሂም ኣብ ዘስመዖ ቃል፡ 
ስርሒት ፈንቅል ኣበሳሪ ዓወት ቃልስና 
ምዃኑ ብምግላጽ፡ እዚ ረዚን ታሪኽ ናብ 
ወለዶታት እናተወራረሰ ንኽሰርጽ፡ ተራ 
ኩሉ ክዓዝዝ ከምዝግባእ ኣረዲኡ።  

እዚ ከም’ዚ’ሉ እንከሎ፡ ኣብ ስቶክሆልም፡ 
ዮተቦሪ፡ ስካራቦሪ፡ ኦሩብሩን ያቪለቦሪን - 
ሽወደን፣ ኦስሎ፡ ስታቫንገር፡ ክርስትያንሳንድ፡ 
የሳይምን ከባቢኣን - ኖርወይ፣ ከምኡ’ውን 
ኦርሁስ - ዴንማርክን ሄልስንኪ - ፊንላንድን፡ 
ዝኽሪ ስርሒት ፈንቅል ብድምቀት 
ከምእተጸንበለ፡ ካብ’ቲ ቦታ ዝበጽሓና 
ሓበሬታ ኣፍሊጡ።
ብዘይካ’ዚ፡ ኣብ ሕቡራት መንግስታት 

ኣመሪካ፡ ኤርትራውያን ነበርቲ ደንቨር - 
ኮሎራዶን ላስቨጋስ - ነቫዳን ብግደኦም፡ 
መብጽዓኦም ንዓወት ሃገራዊ መደባት 

እናሓደሱ፡ መበል 36 ዓመት ዝኽሪ 
ስርሒት ፈንቅል ብልዑል ማዕርግ 
ጸንቢሎም።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ኣገዳስነት ማሕበራዊ ብቕዓት ኣብ ጥዕናኣገዳስነት ማሕበራዊ ብቕዓት ኣብ ጥዕናጥዕና ዘለዎ ኣካላዊ ብቕዓትን ኣእምሮን 
ክንውንን፡ ኣብ ኣመጋግባና፡ ኩነታት ድቃስናን 
ኣብ እንገብሮ ምውስዋስ ኣካላትን ጥራይ 
ክነድህብ ኢና ንርአ። ክንዮ’ዚ፡ ማሕበራዊ 
ብቕዓት ኣብ ጥዕናና ዘለዎ ተራ ነቕልበሉ 
ብዙሓት ኣይኮንናን። ብርግጽ ብዘይ ድልዱል 
ማሕበራዊ ብቕዓት ጥዕናና ክሕሎ ዝከኣል 
ኣይኮነን።
ማሕበራዊ ክእለት (social skill)፡ ማሕበራዊ ክእለት (social skill)፡ ብቓልን 

ብምንቅስቓስ ኣካላትን ዝካየድ - ዝርርብ፡ 
ናይ ካልኦት ሰባት ስምዒትን ኣመለኻኽታን 
ምስትብሃል ከምኡ’ውን ንምንቅስቓስ 
ኣካላት ዘጠቓልል መበሃሃሊ/ መረዳድኢ 
ብቕዓት እዩ። ነንሕድሕድና ንምጽልላው፣ 
ኣብ መንጎና ሓያል ርክብ ንምምስራት፣ 
ከምኡ’ውን ኣብ መንጎ ንዝህሉ ማሕበራዊ 
ዘይምርድዳእ ንምእላይ ይጠቅም። እዚ 
ክእለት’ዚ ንዝህሉ ግርጭታት ኣብ ምፍታሕ፡ 
ብሓባር ክትሰርሕ መንገዲ ኣብ ምኽፋት፡ 
ኣእምሮኣዊ ብልሒ ኣብ ምዕባይ ልዑል 
ግደ እዩ ዘለዎ። ኣብ ማሕበራዊ ንጥፈታት 
ብምስታፍ ምስ ግዜን ተመክሮን እናዓበየ 
ዝመጽእ ብቕዓት’ውን እዩ። 
ሓያል ዝኾነ ማሕበራዊ ክእለት ምውናን፡ 

ኣካላውን ኣእምሮኣውን ጥዕና ኣብ ምዕባይ 
ቀጥታዊ ምትእስሳር ከም ዘለዎ እዮም 
ክኢላታት ስነ-ኣእምሮ ዘመልክቱ። ሓያል 
ማሕበራዊ ብቕዓት ዝውንን ሰብ እወታውን 
ተሓጋዝን ዝምድና ስለ ዝምስርት፡ ወጥሪ፡ 
ብሕትውነት፡ ቃዝኖትን ጭንቀትን ክህልዎ 
ዘሎ ተኽእሎ ዝተሓተ እዩ። 
 ንጡፍ ማሕበራዊ ክእለት፡ ማለት ሓያል 

ምብህሃልን ነንሕድሕድ ምጽልላውን 
ከምኡ’ውን ጸገማት ተሓጋጊዝካ ናይ 
ምፍታሕ ልምዲ ምህላው፡ ንስርዓተ 
ምክልኻል ሕማም ኣካላት ብምሕያል፡ ካብ 
ሕማማት ልብን ኣእምሮን ከም ዘገላግል፡ 
ነዊሕ ዕምሪ ክህልወና ከም ዝገብርን ይንገር። 
ኣገደስቲ ነጥብታት ኣብ ማሕበራዊ ብቕዓት
• ኣእምሮኣዊ ብቕዓት (Mental Well- ኣእምሮኣዊ ብቕዓት (Mental Well-

being)፦ ሓbeing)፦ ሓያል ማሕበራዊ ክእለት ምውናን፡ 
ርእሰ-ተኣማንነት (self-esteem) ብምዕባይ፡ 
ፍሱህን ክፉትን ኣእምሮ ክትውንን ይሕግዘካ። 
• ኣካላዊ ጥዕና (Physical Health)፦ ኣካላዊ ጥዕና (Physical Health)፦ 

ጽቡቕ ዝኾነ ማሕበራዊ ክእለት ዝውንኑ 

ሰባት፡ ብወጥርን ካልእ ስነ-ኣእምሮኣዊ 
ነውጽን ክጥቅዑ ዘለዎም ተኽእሎ ዝተሓተ 
ብምዃኑ፡ ብቐሊሉ ብሕማማት ልብ ክጥቅዑ 
ኣይክእሉን። 
• ጠባያዊ ጽልዋ (Behavioral Impact)፦  ጠባያዊ ጽልዋ (Behavioral Impact)፦ 

ጽቡቕ ዝኾነ ማሕበራዊ ክእለት ምውናን፡ 
ሓያል ዝኾነ ናይ ምትሕግጋዝ መርበብ 
ክትምስርት ስለ ዘኽእል፡ ፍሉይ ኣእምሮኣዊ 
ስምዒትን ቅሳነትን እዩ ዝፈጥር። ዝተዛነየ 
ኣእምሮ ዝውንን ሰብ፡ ልዋም ድቃስን ክፉት 
ሸውሃትን ክህልዎ ኣይሽገርን። ንጥዕንኡ ኣብ 
ዝሃንጹ፡ ከም ኣካላዊ ምንቅስቓስ ምክያድ ኣብ 
ዝኣመሰሉ ንጥፈታት ንምስታፍ ድማ ልዑል 
ድሉውነት የርኢ።
• ምክልኻል ሕማም (Disease Prevent-ምክልኻል ሕማም (Disease Prevent-

tion)፦ tion)፦ ኣብዚ ግዜ’ዚ ብሕቱው ምዃን 
ወይ ድኹም ማሕበራዊ ብቕዓት ምውናን፡ 
ሓደ ካብቶም ብቐዳምነት ዝጥቀሱ ጠንቂ 
ዝተፈላለዩ ሕማማት ይኸውን ከም ዘሎ 
እዮም ሕክምናዊ ጸብጻባት ዘረድኡ። 
ጽልዋ ማሕበራዊ ብቕዓት ኣብ ጥዕና 

ኣእምሮ
ወዲ ሰብ፡ ነንሕድሕዱ ተማሕቢሩ ክኸይድ 

ልዑል ተፈጥሮኣዊ ትዕድልቲ ዝወነነ ፍጡር 
እዩ። ነቲ ተፈጥሮ ዝዓደሎ ማሕበራዊ 
ምትእስሳር ንምዕባይ ምስ ግዜ ነንሕድሕዱ 
ዘበሃህሎ ምልክታትን ቋንቋን ፈጢሩ፡ 

ንሕድሕዱ ክረዳዳእ በቒዑ ይርከብ። 
ማሕበራዊ ብቕዓት ሓደ ሰብ ምስ ብጾቱ 

ይኹን መቕርቡ እወንታዊ ርክብ ክህልዎ 
ይሕግዝ። ልዑል ማሕበራዊ ብቕዓት ዘለዎ 
ሰብ፡ ምስ ሰባት ኣብ ምርድዳእን ዝምድና 
ኣብ ምምስራትን ጸገም የብሉን። ሕጉስ 
ከምኡ’ውን ባህታ (enjoyable) ዘለዎ ህይወት 
ክትነብር እተደሊኻ ልዑል ማሕበራዊ 
ብቕዓት ክህልወካ ኣለዎ። 
ማሕበራዊ ብቕዓትን ኣእምሮኣዊ ጥዕናን 

ቀጥታዊ ምትእስሳር እዩ ዘለዎ። ጥዕና ዘለዎ 
ማሕበራዊ ዝምድና እናማዕበለ ዝኸደ ሰብ 
መጠን ሓጎስ ዝመልኦ ህይወት እናሃለዎ 
ክኸይድ ንቡር እዩ። 
ማሕበራዊ ብቕዓትካ 
ልዑል እንተኾይኑ፡ ብቑዕ 
ርእሰ ተኣማንነት ክህልወካ 
ዘጠራጥር ኣይኮነን። ልዑል 
ማሕበራዊ ብቕዓትን ርእሰ 
ተኣማንነትን ዘለዎ ሰብ 
ድማ ብተዛማዲ ብወጥርን 
ኣእምሮኣዊ ነውጽን 
ክጥቃዕ ዘለዎ ተኽእሎ 
ትሑት እዩ። 
ማሕበራዊ ብቕዓት 

ብኸመይ ክነዕብዮ ንኽእል?
ብንእሽቶ ጀምር፦ ብንእሽቶ ጀምር፦ ኣዝዩ ከቢድን ልዕሊ 

ዓቕምኻን ዝኾኑ ነገራት ክትሰርሕ 
ኣይትፈትን። ኩሉ ግዜ ብንእሽቶ ጀምር። 
ዝኾነ ስራሕ ክትዓዪ ምስ ሰባት ኣብ እትራኸበሉ 
እዋን እቲ ፈለማ ክትገብሮ ዝግበኣካ ንኡስ 
ብቕዓት፡ ትሕትና ምህላው እዩ። ፍሕሹው 
ኩን፡ ከም “የቐንየለይ፡ ይቕረታ” ዝብሉ 
ትሕትና ዘንጸባርቑ ቃላት’ውን ተጠቐም። 
ምስ ሰባት ኣብ እትራኸበሉ እዋን’ውን 
እተካይዶ ዝርርብ ኣዝዩ ሓጺርን ገላጽን 
ክኸውን ይግባእ። እተካይዶ ዝርርብ ንእሽቶን 
ሓጺርን ምስ ዝኸውን ልዑል ርእሰ ተኣማንነት 
ክህልወካ ይሕግዘካ እዩ።
ርእሰ ተኣማንነት ይሃልኻ፦ርእሰ ተኣማንነት ይሃልኻ፦ ምስ ሰባት 

ክትቀርብ እንከለኻ ብዝተኻእለ መጠን ርእሰ-
ተኣማንነትካ ኣሐዪልካ ክትቀርብ ይግባእ። 
ጭንቀት (anxiety) ኣይሃልኻ፡ ኩሉ ግዜ 
ድሕሪት እዩ ዝመልሰካ። ኣካላትካ ብፍርሒ 
ከይተወረን ስምዒትካ ከይተተንከፈን፡ 
ብድፍረት ዝርርብ ከተካይድ ፈትን። 
እተካይዶ ዝርርብ ወይ እትህቦ መግለጺ 
መወዳእታ ዘይብሉ ወይ ነዊሕ ክኸውን 
የብሉን። በዚ ድማ ርእሰ ተኣማንነት 
ከተማዕብል ትኽእል ኢኻ።
ሰማዒ ኩን፦ ሰማዒ ኩን፦ ምሳኻ ንዝዘራረቡ ዘለዉ 

ሰባት ጽን ኢልካ ክትሰምዖም ፈትን። እንታይ 
ይበሃል ከም ዘሎ ጽን ኢልካ እንተሰሚዕካን 
እንተተረዲእካዮን ጥራሕ ኢኻ ነቲ ተላዒሉ 

ዘሎ ኣርእስቲ ከተሰንዮን ብቑዕ ሓሳባት 
ክትህብን እትኽእል። እዚ ቀሊል ዝመስል’ኳ 
እንተኾነ፡ ብዙሓት ሰባት ንሳቶም ጥራይ 
ክዛረቡ ስለ ዝደልዩ ኣብ ልዕሊ ካልኦት ሰባት 
ኣድህቦ ክህልዎም ኣይርአን እዩ። ስለዚ ሰማዒ 
ምዃን ብዙሕ ጥቕሚ ከም ዘለዎ ክትዝንግዕ 
ኣይግባእን።
ክፉት ሓንጎል ይሃልኻ፦ ክፉት ሓንጎል ይሃልኻ፦ ብግቡእ ሰማዒ 

ዄንካ ብዛዕባ ነገራት እኹል መረዳእታ 
ንኸይትረክብ ዝዕንቅጽ ሓደ ክፉት ሓንጎል 
ዘይምግባር እዩ። ሰነፍ ወይ ሓንጎል ዘይብሉ 
ዝበሃል ሰብ ከም ዘየሎ ክንግንዘብ ይግባእ። 
ኣብ መጠነ ብልሒ ደቂ ሰብ ሓደ ካብቲ 
ካልእ ዝበለጸ ዝኸውን ክፉት ሓንጎል ስለ 
ዝገበረ ጥራሕ እዩ። “ክርደኣኒ ኣይክእልን 
እዩ፡ ኣነ ሓንጎል የብለይን” ክንብል የብልናን። 
ከምኡ ሓሲብና ሰባት ዝብልዎ ኩሉ ብግቡእ 
ከይተረደኣና ክንቅበሎ’ውን የብልናን። ሓደ 
ነገር እትቕበሎ ክሳብ ዝኣመንካሉ ጥራሕ 
ክኸውን ይግባእ። ኣብ ዘይኣመንካሉ ነጥቢ 
ግና ሓሳባትካ ከተፍስስን ክትካታዕን ግቡእካ 
ምዃኑ ኣይትዘንግዕ።
ምስ ቀረብትኻ ምሕዝነት ምምስራት ጸዓር፦ ምስ ቀረብትኻ ምሕዝነት ምምስራት ጸዓር፦ 

ፍሕሹው ገጽ ምውናን ሓያሎ ኣዕሩኽ 
ክተጥሪ’ዩ ዝሕግዘካ። ሓያሎ ኣዕሩኽ ምውናን 
ድማ ኣብ ጽቡቕካን ሕማቕካን ዝካፈሉ 
ሓያሎ ሰባት ትውንን ከም ዘለኻ ክትፈልጥ 
ኣለካ። ምስኦም ተራኺብካ ብእተካይዶ 
ዝርርባት ድማ ሰፊሕ ሓሳብን ብቕዓትን ዘለዎ 
ኣእምሮ ክትውንን ትኽእል ኢኻ።
ምስ ግዜ ተጎዓዝ፦ ቀጻሊ ማዕከናት ዜና 

ምክትታልን ጋዜጣታትን መጽሄታትን 
ምንባብን ሓያል ፍልጠት ከተኻዕብትን 
መዛረቢ ዝኸውን ኣርእስቲ ክትረክብን 
የኽእለካ እዩ። 
ልምምድ ምዝውታር፦ ማሕበራዊ ብቕዓት 

ቀጻሊ ብእነካይዶ ልምምዳት እዩ ዝምዕብል። 
ማሕበራዊ ብቕዓትካ እትለማመደሉ ግዜ 
ይሃልኻ። ኩሉ ግዜ ምስ ሓዲሽ ሰብ ክትህሉ 
የብልካን። ምስቲ ኣቐዲምካ ዝተላለኻዮ 
ሰብ ጥቡቕ ዝምድናን ዕርክነትን ክሳብ 
ዘይመሰረትካ ሓዲሽ ሰብ ክትላለ የብልካን። 

ምንጪ፦ Mental health and fitnessምንጪ፦ Mental health and fitness

መንፋሕቲ ከስዐ ከስዕቡ ዝኽእሉ መግብታትመንፋሕቲ ከስዐ ከስዕቡ ዝኽእሉ መግብታት
- ባልደንጓ፡ ኣዳጉራ፡ ፋጆሊ- ባልደንጓ፡ ኣዳጉራ፡ ፋጆሊ
ከም ባልደንጓ፡ ኣዳጉራ፡ ፋጆሊ ወዘተ 

ዝኣመሰሉ ዓይነት ጥረታት ልዑል ትሕዝቶ 
ፕሮቲንን ካርቦሃይድሬድስን እዩ ዘለዎም። 
ኣብ ርእሲ’ቲ ናይ ቫይታሚንን ማዕድንን 
ትሕዝቶ ዘለዎም ብጽሕጊ’ውን ዝሃብተሙ 
እዮም።
ይኹን’ምበር፡ መብዛሕትኦም ጥረታት 

‘ኣልፋ-ጋላክቶሳይደስ’ (alpha-galactos-
sides) ዝተባህለ ሽኮራዊ ትሕዝቶ ኣለዎም። 
እዚ ምስ ‘ፎድማፕስ’ (FODMAPs) 
ዝተባህለ መኣዛዊ ትሕዝቶ ካርቦሃይድሬድስ 
እዩ ዝምደብ። 
‘ፎድማፕስ’ ሓጺር ናይ ካርቦሃይድሬድስ 

ተርታ (ሰንሰለት) ስለ ዘለዎ ካብ መስርሕ 
ምሕቃቕ መግቢ ብቐሊሉ እዩ ዘምልጥ። 
ናብ ኣምዑት ሓሊፉ ድማ መሕብእን 
መባዅዕቲን ባክተርያ ይኸውን። በዚ ድማ 
መንፋሕቲ ከስዐ ከስዕበልና ዝኽእል ጋዝ 
ይፍጠር። 
ከምዚ ዓይነት ጸገም ዘጋጠሞ ሰብ - 

መንፋሕቲ ከስዐ፡ ጎራዕራዕ ዝብል ድምጺ 
ኣብ ከስዐን ውጸኣትን ከስዕበሉ ይኽእል። 
ኣቐዲምካ ነቶም ጥረታት ኣሊኽካዮም 

ብምጽናሕን ደጋጊምካ ብምሕጻብን 

ናይ ‘ፎድማፕስ’ ትሕዝቶኦም ብመጠኑ 
ክተጉድሎ ይከኣል እዩ። 
- ብርስን- ብርስን
ብርስን ከም ኩሎም ጥረታት ልዑል 

ትሕዝቶ ፕሮቲን፡ ጽሕጊ፡ ካርቦሃይድሬድስን 
ሓያሎ ዓይነት ማዕድናትን ዝሓቖፈ እዩ። 
ልዑል ትሕዝቶ ጽሕጊ ስለ ዘለዎ፡ ኣብ 

ገለ ሰባት መንፋሕቲ ከስዐ ይፈጥር እዩ። 
ከም ኩሎም ጥረታት’ውን ናይ ‘ፎድማፕስ’ 
ትሕዝቶ ኣለዎ። እዚ ዓይነት ሽኮር’ዚ 
ብፍላይ ኣብቶም ጸገማት ናይ ከስዐ ዘለዎም 
ሰባት ብቐሊሉ መንፋሕቲ ይፈጥር እዩ። 
ብርስን ንመግቢ ቅድሚ ምድላውካ 

ብግቡእ ደጋጊምካ ብማይ ምሕጻብ እቲ 
ዝሓሸ ኣማራጺ እዩ። 
- ካርቦን ዘለዎም ዓይነት መስተ (Carb-

bonated drinks)
ካርቦን ዘለዎም ዓይነት መስተ መንፋሕቲ 

ከስዐ የስዕቡ እዮም። እዞም ዓይነት 
መስተ’ዚኦም ልዑል ትሕዝቶ ካርቦን 
ዳይኦክሳይድ ጋዝ ትሕዝቶ ኣለዎም።
- ስርናይ - ስርናይ 
ስርናይ ብደረጃ ዓለም ብብዝሒ ካብ 

ዝሃልኽ ዓይነት እኽሊ እዩ። ብመልክዕ ባኒ፡ 
ፓስታ፡ ፒሳ ወዘተ እናቐረበ ድማ ብብዝሒ 

ይሃልኽ። 
ስርናይ ‘ግሉተን ‘(gluten) ዝተባህለ 

ዓይነት ፕሮቲን ዝሓቖፈ እዩ። ብፍላይ 
ኣብቶም ጸገም ናይ ከስዐን ምሕቃቕ 
መግብን ዘለዎም ሰባት፡ ስርናይ መንፋሕቲ 
ከስዐ፡ ውጸኣትን ቃንዛ ከብድን ይፈጥር 
እዩ።
- ካውሎ- ካውሎ
ካውሎ ናይ ጽሕጊ፡ ቫይታሚንን 

ማዕድንን ትሕዝቶ ኣለዎ። ‘ፎድማፕስ’ 
ናይ ዝተባህለ ዓይነት ሽኮር ትሕዝቶ ስለ 
ዘለዎ’ውን ጠንቂ መንፋሕቲ ከስዐ ኮይኑ 
ይጥቀስ እዩ። 
- ጸባን ውጽኢቱን- ጸባን ውጽኢቱን
ጸባን ውጽኢቱን ልዑል መኣዛዊ ትሕዝቶ 

እዩ ዘለዎም። ብፍላይ ኣብ ትሕዝቶ 
ፕሮቲንን ካልሽዩምን ኣብ ቅድሚት እዮም 
ዝስርዑ።
ይኹን’ምበር፡ ዝኾነ ጸባን ውጽኢቱን፡ 

‘ላክቶስ’ (lactose) ዝተባህለ ዓይነት 
ሽኮራዊ ትሕዝቶ ኣለዎም። እዚ ዓይነት 
ሽኮር’ዚ ብፍላይ ኣብቶም ተኣፋፊ ከስዐ 
ዘለዎም ሰባት ብቐሊሉ ኣይሓቅቕን እዩ። 
ከም ውጽኢቱ፡ መንፋሕቲ ከስዐ፡ ቃንዛን 
ውጸኣትን ክፈጥር ይርአ።

ትንታነ ዜናትንታነ ዜናትንታነ ዜናትንታነ ዜና
ሚርያም ኣብርሃምሚርያም ኣብርሃም

እስራኤል ኣብ ምዕራባዊ ገማግም ወጢናቶ ዘላ ምዝገባ መሬት እንታይ ይመስል፧
መንግስቲ እስራኤል ኣብ ምዕራባዊ 

ገማግም፡ ወግዓዊ ዝኾነ ምዝገባ መሬት 
ክጅምር ምዃኑ እዩ ኣፍሊጡ ዘሎ። እዚ 
ማለት ኣብቲ ከባቢ ዝነብሩ ፍልስጤማውያን፡ 
ዋንነት መሬቶም ዘረጋግጽ መርትዖ ምስ 
ዘየምጽኡ፡ መሬቶም ብመንግስቲ እስራኤል 
ክውረስ እዩ። በዚ መሰረት ከኣ፡ መንግስቲ 
እስራኤል ኣብ ምዕራባዊ ገማግም ህጹጽ 
ምዝገባ መሬት ክጅመር ንዘወጸኦ መደብ፡ 
ዝሓለፈ ሰሉስ ኣጽዲቕዎ።

እስራኤል ወጢናቶ ዘላ መሬት ፍልስጤም 
ዋንነታ ናይ ምግባር መደብ፡ ድሕሪ 
1967፡ ንፈለማ እዋን እዩ። ብመሰረት 
ጸብጻባት፡ ዮርዳኖስ ንምዕራባዊ ገማግም፡ 
ካብ 1949 ክሳብ 1967 ተቖጻጺራትሉ 
ኣብ ዝነበረት እዋን፡ መሬት ናይቲ ከባቢ፡ 
ከም ውልቃዊ መሬት ወይ እውን ናይ 
መንግስቲ መሬት ተባሂሉ እዩ ዝምዝገብ 
ነይሩ። እንተኾነ ግን፡ ኣብዚ ሕጂ እዋን 
ሓደ ሲሶ ካብ ህዝቢ ፍልስጤም ጥራሕ 
እዩ፡ ሕጋዊ ዝኾነ ሰነድ ዋንነት መሬት 
ኣማሊኡ ዝርከብ። ዝበዝሑ ካብቶም 
ኣብዚ ከባቢ ዝነብሩ ፍልስጤማውያን፡ 
ወኒኖሞ ዘለዉ መሬት ዘረጋግጽ ሕጋዊ 
ወረቐት የብሎምን። ቀንዲ ምኽንያት ናይ 
መብዛሕትኦም ነበርቲ ምዕራባዊ ገማግም 
ዝኾኑ ፍልስጤማውያን፡ ብሰንኪ’ቲ ኣብ 
1967 ዝነበረ ውግእ ሽዱሽተ መዓልታት 
እስራኤልን ሃገራት ዓረብን፡ ዋንነቶም 
ዘረጋግጽ ሰነዳቶም ስለ ዝጠፍአ እዩ። 
ድሒራ፡ እስራኤል ንምዕራባዊ ገማግም 
ኣብ ትሕቲ ቁጽጽራ ኣብ ዘእተወትሉ 
እዋን ግን፡ ዮርዳኖስ ተካይዶ ዝነበረት 
ምዝገባ መሬት ደው ኣቢላቶ እያ።  
ኣብዚ ሕጂ ሰዓት፡ 60 ሚእታዊት ካብ 
ጠቕላላ ስፍሓት ምዕራባዊ ገማግም ኣብ 
ትሕቲ መንግስቲ እስራኤል እዩ ዝርከብ። 
ብተወሳኺ፡ እዚ ሕጂ ዳግማይ ምዝገባ 
መሬት ዝጅመረሉ ሰፊሕ ከባቢታት 
ምዕራባዊ ገማግም፡ መንበሪ ናይ ኣስታት 
300 ሽሕ ፍልስጤማውያን እዩ። 

ኣብ 1993 ከምኡ’ውን ኣብ 1995 ኣብ 
መንጎ እስራኤልን ፍልስጤምን ብዝተበጽሐ 
ስምምዕ ‘ኦስሎ’፡ ምዕራባዊ ገማግም ኣብ 3 
ክፋላት እዩ ተመቒሉ። እቲ ዝተመቕለ 

ከባቢታት ድማ ‘ኤ’  ‘ቢ’ ከምኡ’ውን 
‘ሲ’ ዝብል ቅጽል ስም ተዋሂብዎ። 
እቲ ንሄብሮን፡ ቤተ-ሊሄም ራማላሕን 
ካልኦት ዓበይቲ ከተማታትን ዘጠቓለለ 
ከባቢታት ‘ኤ’ ምሉእ ብምሉእ ኣብ ትሕቲ 
ምምሕዳር ፍልስጤም፡ መብዛሕትኡ 
ገጠራት ዝርከቦ ከባቢታት ‘ቢ’ ፍርቁ ኣብ 
ትሕቲ ምምሕዳር ፍልስጤም ፍርቁ ድማ 
ንሃገረ እስራኤል፡ ወተሃደራዊን ሲቪላውን 
ስፍራታት እስራኤል ዝኾነ ከባቢታት ‘ሲ’ 
ድማ ምሉእ ብምሉእ ኣብ ትሕቲ እስራኤል 
ክመሓደር ተገይሩ። ይኹን’እምበር 
እቲ ውሳነ ንሓሙሽተ ዓመታት ጥራሕ 
ክጸንሕ፡ ድሕሪኡ ግን ምዕራባዊ ገማግም 
ኣብ ትሕቲ ፍልስጤም ክመሓደር እዩ 
እቲ መደብ ነይሩ። ይኹን’ምበር ዛጊት 
እቲ ከባቢ ናብ ፍልስጤም ኣይተሰጋገረን 
ዘሎ። እዚ ሕጂ እስራኤል፡ ወግዓዊ ዋንነታ 
ክትገብሮ ወጢናቶ ዘላ መሬት ድማ እቲ 
‘ሲ’ ዝብል ቅጽል ስም ተዋሂብዎ ዝነበረ 
እዩ።
 
እስራኤል፡ ኣብዚ ሕጂ እዋን ጀሚራቶ 

ዘላ ምዝገባ መሬት ምዕራባዊ ገማግም፡ ካብ 
ሓያሎ ተጣበቕቲ መሰላትን ፖለቲከኛታት 
እስራኤላውያንን፡ ተሪር ኩነኔ እዩ ገጢምዎ 
ዘሎ። ኣብዚ ሕጂ እዋን ሰብ-መዚ 
እስራኤል እቲ መሬት ብከመይ ኣገባብ እዩ 
ክምዝግብ ዝብሉ ገለ ሓበሬታታት ወግዓዊ 
ገይሮም እዮም ዝርከቡ። ብመሰረት እቲ 
ወጺኡ ዘሎ ሓበሬታ፡ መንግስቲ እስራኤል 
ዋንነቱ ኣይተረጋገጸን ዝበሎ መሬት፣ ዋንነቱ 
ንሃገረ እስራኤል ከረጋግጽ እዩ። ጸብጻባት 
ከም ዝሓበርዎ፣ መንግስቲ እስራኤል ኣብ 
ዝመጽእ ኣርባዕተ ዓመታት፡ 15 ሚእታዊት 
ካብቲ ዘይተመዝገበ ዘሎ መሬት ምዕራባዊ 
ገማግም፡ ዋንነት እስራኤል ንምግባሩ 
መደብ ኣለዎ። ብመሰረት ዝተፈላለዩ 
ክኢላታት፡ ፍልስጤማውያን ነበርቲ 
ምዕራባዊ ገማግም፣ ዋንነት መሬቶም 
ከረጋግጹሉ ኣብ ዘይክእሉ ደረጃ ክበጽሑ 
ይኽእሉ እዮም። እዚ ማለት፣ ተመዝጊቡ 
ዝጸንሐ መሬት ዘረጋግጽ ሰነዳት፡ ብሰንኪ 
ውግእን ካልእን ጠፊኡ ከምኡ’ውን ነዊሕ 
እዋን ኣቑጺሩ ብምህላዉ፡ ፍልስጤማውያን 
ኣብቲ ከባቢ ውልቃዊ ናይ ዋንነት 
መሰላቶም ክኸስሩ ይኽእሉ እዮም።

እስራኤል ነዚ ወጢናቶ ዘላ ካብ 2026 
ክሳብ 2030 ዝካየድ ምዝገባ መሬት 
ምዕራባዊ ገማግም፡ ኣስታት 79 ሚልዮን 
ዶላር ክውድኣላ ይኽእል። ብተወሳኺ 
እስራኤል ኣብቲ ከባቢ ነቲ ናይ ምዝገባ 
መስርሕ ዘካይዳ ኣስታት 35 ዝተፈላለዩ 
ጽፍሕታትን፡ ሃገራውያን ትካላትን 
ከተቕውም እያ መደብ ኣውጺኣ ዘላ።
ምዕራባዊ ገማግም ብሓፈሻ ስፍራ ናይ 

ኣስታት 3.3 ሚልዮን ፍልስጤማውያን 
እዩ። ብተወሳኺ ኣስታት 700 ሽሕ 
እስራኤላውያን ኣብቲ ከባቢ ይነብሩ 
እዮም። ኣብዘን ዝሓለፋ ቀረባ ዓመታት 
እስራኤል፡ መሬት ናይቶም ኣብዚ ከባቢ 
ዝነበሩ ፍልስጤማውያን ክትዘምቶ ጸኒሓ 
እያ - ብመሰረት ጸብጻባት። ብተወሳኺ 
እስራኤል ኣብ ምዕራባዊ ገማግም 
ኣብ ልዕሊ ዝነብሩ ፍልስጤማውያን 
ብምውራር፣ ናይ ፍልስጤማውያን ኣባይቲ 
ከተዕኑ፡ ፍልስጤማውያን ክትኣስር፣ 
ከምኡ’ውን ኣብ ልዕሊ ንዋቶም ከቢድ 
ዕንወት ከተውርድ ጸኒሓ እያ። በቲ 
መጥቃዕትታት ዝተሰናበዱ ኣስታት 44 
ማሕበረ-ሰብ ፍልስጤማውያን ድማ፡ 
ኣብዘን ዝሓለፋ ቀረባ ዓመታት ካብቲ 
ከባቢ ግዒዞም እዮም። ብዘይካ’ዚ ካልኦት 
ብዙሓት’ውን ግዳይ ሞት ኮይኖም 
እዮም። ብመሰረት ወግዓውያን ጸብጻባት 
ውድብ ሕቡራት ሃገራት፣ ኣብዘን ዝሓለፋ፡ 

ኣብ መንጎ እስራኤልን ምንቅስቓስ ሓማስን 
ዝተኻየዳ፡ ሰለስተ ናይ ውግእ ዓመታት፡ 
ብውሕዱ 1,054 ፍልስጤማውያን ኣብ 
ምዕራባዊ ገማግም ተቐቲሎም። 

ብዙሓት ተንተንቲ ፖለቲካ ከም 
ዝገልጽዎ ዘለዉ፡ እስራኤል ኣብ ምዕራባዊ 
ገማግም ንዘሎ መሬት ፍልስጤማውያን 
ንምውራስ ተካይዶ ምዝገባ፡ ኣብቲ ከባቢ 
ከቢድ ዕግርግር ከለዓዕል ይኽእል እዩ። 
ንምዃኑ ግን መስርሕ ምዝገባ መሬት 

እስራኤል ሕጋዊ ድዩ፧ ዝብል ሕቶ 
ንሓያሎ ወገናት እዩ ኣዛራቢ ኮይኑ 
ዘሎ። ኣብ 2024; ኣህጉራዊ ቤት-ፍርዲ፣ 
እስራኤል ኣብ ምዕራባዊ ገማግም ተካይዶ 
ዘላ ምምንዛዕ መሬትን ሃብትን ከምኡ’ውን 
ምግዕዓዝ ህዝቢ፡ ብሓፈሻ ዘይሕጋዊን፣ 
ወግዓዊ ተቐባልነት ዘይብሉን እዩ ኢሉ 
ነይሩ። ኣህጉራዊ ቤት-ፍርዲ ብተወሳኺ፡ 
እስራኤል ንነዊሕ ዓመታት ተቖጻጺራቶ 
ዘላ መሬት ፍልስጤማውያን ብቕልጡፍ 
ደው ከተብሎ እዩ ኣብቲ ሽዑ እዋን ጸዊዑ። 
በዚ ከኣ እስራኤል ወሲናቶ ዘላ መሬት 
ናይ ምምዝጋብ መደብ፣ ንኣህጉራዊ 
ሕጊ ዝጥሕስ ምዃኑ ክንርዳእ ንኽእል። 
ኣህጉራዊ ሕጊ ንጹር እዩ፡ እስራኤል 
ንሰፊሕ ከባቢታት ምዕራባዊ ገማግም 
ስለ ዝተቖጻጸረቶ፡ ካብ ፍልስጤማውያን 
መንዚዓ ልኡላዊ ግዝኣት ክትገብሮ ድማ 
ብመንጽሩ ሕጋዊ ኣይኮነን። 
ዋና ጸሓፊ ውድብ ሕቡራት ሃገራት 

ኣንቶኒ ጉተረስ ብወገኑ እስራኤል ኣብ 
ምዕራባዊ ገማግም ከተካይዶ ወጢና ዘላ 
ምዝገባ መሬት ዘይሕጋዊ’ዩ ብምባል ብትሪ 
ኮኒኑዎ ይርከብ። ንሱ ወሲኹ፡ ነቲ ብዓይኒ 
ኣህጉራዊ ሕጊ ፍጹም ተቐባልነት የብሉን 
ዝበሎ ስጉምቲ፡ እስራኤል ዳግመ ግምት 
ክትገብረሉን፡ ብቕልጡፍ ደው ከተብሎን 
እዩ ጸዊዑ።

ብዘይካ’ዚ ውሳነ እስራኤል፡ ነታ ጎረቤት 
ሃገር ዝኾነት ዮርዳኖስ’ውን ኣቖጢዑዋ እዩ 
ዝርከብ። እዛ ኣስታት 482 ኪ.ሜ ስፍሓት 
ዘለዎ ዶብ፣ ምስ እስራኤልን ምዕራባዊ 
ገማግምን እትማቐል ዮርዳኖስ፣ ውሳነ 
እስራኤል ቅሉዕ ምግሃስ ኣህጉራዊ ሕጊ 
ብምባል እያ፡ ዝሓለፈ ሰኑይ ክትኩንኖ 
ተራእያ። ኣብ 1994፡ እስራኤልን 
ዮርዳኖስን ብ ‘ዋዲ ዓረብ’ ዝፍለጥ ስምምዕ 
ድሕሪ ምኽታመን፡ ክልቲአን ሃገራት ኣብ 
ዝተፈላለዩ ጽፍሕታት ብሓባር ክሰርሓ 

ጸኒሐን እየን። ብመሰረት እቲ ስምምዕ 
ክልቲአን ሃገራት፣ ክልተኣዊ ዝምድናታተን 
ብምሕያል፣ ዓበይቲ ናይ ንግዲ፡ ቱሪዝም፡ 
ሃብቲ ማይ፡ መጎዓዝያን፡ ኣከባቢን ስምምዓት 
ከቲመን እየን። ይኹን’ምበር ክልተኣዊ 
ዝምድናታት እስራኤልን ዮርዳኖስ 
ጽቡቕ ኣብ ዝግስግሰሉ ዘሎ እዋን፡ ውሳነ 
እስራኤል፡ ብዓይኒ ዮርዳኖስ፡ ሓደገኛን ኣዝዩ 
ተነቃፍን እዩ። ቀንዲ ምኽንያት ናይዚ ከኣ፡ 
ዮርዳኖስ እቶም ካብ ምዕራባዊ ገማግም 
ክመዛበሉ ዝኽእሉ ብኣሽሓት ዝቑጸሩ 
ፍልስጤማውያን፡ ናብ ሃገራ ከይውሕዙ 
እዩ። በዚ ከኣ ዮርዳኖስ ምስ ካልኦት 
ዞባውያንን ኣህጉራውያንን መሻርኽቲ 
ኣድላዪ ዝበለቶ ስጉምቲ ክትወስድ ምዃና 
እያ ተጠንቅቕ ዘላ።
 
እዚ ከምዚ’ሉ እንከሎ፡ እስራኤል ኣብ 

ወሽመጥ ቃዛ ተካይዶ ብዘላ ኣልማሚ 
ደብዳብ፡ ዛጊት ልዕሊ 70 ሽሕ ሰላማውያን 
ሰባት ተቐቲሎም እዮም። ብዘይካ’ዚ ካልኦት 
ብዓሰርተታት ኣሽሓት ዝቑጸሩ ሰባት እውን 
ቆሲሎም ህጹጽ ረዲኤት ክረኽቡሉ ኣብ 
ዘይክእሉ ደረጃ በጺሖም እዮም።

ሎሚኣብ ERI-TV 
ሰዓት	 መደብ
12፡00	 ሃገራዊመዝሙር
12፡02	 መቓልሕ መንእያት  ሳዋ   	

         2ይክፋል
12፡30	 ዜና(ትግርኛ)
12፡50	 ዜናስፖርት
13፡30	 ዜና(ዓረብ)
13፡45	 ሄሎ ደባይዋ
16፡04	 ሞዛይክ(1ይክፋል)
17፡00	 ዜና(ትግርኛ)
17፡20	 ዳህሳስና
17፡30	 ዜና(ዓረብ)
17፡45	 ሞዛይክ(2ይክፋል)
19፡25	 እትመት
20፡00	 ዜና (ትግረ)
21፡00	 ዜና (ትግርኛ)
21፡25	 ፊልም‘ሳዉነ’3
22፡00	 ዜና (ዓረብ)
22፡10	 ዓለም ስነ ጥበብ 
22፡30	 ዜና (እንግሊዝ)
22፡40	 እንዳዝማም

“ላም ምስ ምራኻ ክወስዱዋ ሓሊመ፡ ተኸራኺረ መሊሰያ፡ ባዕለይ’ውን ፈቲሐዮ” “ላም ምስ ምራኻ ክወስዱዋ ሓሊመ፡ ተኸራኺረ መሊሰያ፡ ባዕለይ’ውን ፈቲሐዮ” ኣደይ ማመት ኣርኣያኣደይ ማመት ኣርኣያ

ሕቶ - እስከ ሕራይ ቀጽላ ኣደይ ማመት፡ ሕቶ - እስከ ሕራይ ቀጽላ ኣደይ ማመት፡ 
ካልእ ተግባር ናይ ጸሃየ ወድኽን ትዝክራኦ ካልእ ተግባር ናይ ጸሃየ ወድኽን ትዝክራኦ 
ነገራት’ከ ?ነገራት’ከ ?
ኣብ መንጎ እንዳ ኣቦኻ ማሕሙድን 

ጀርዲንናን ሓንቲ ዓባይ እምኒ ነይራ። እዚ 
ቈልዓ ምስ ቈረሰ፡ ኣብታ እምኒ እዩ ከም’ዚ 
ኣቐዲመ ዝበልኩኻ ክቐጣቕጥን ገለ 

ክሰርሕን ዝውዕል። ገርግሽ ትበሃል ጓል’ቦይ 
ጊላይ ብሂወት ኣላ፡ “እንታይ ኢኻ ኰይንካ፡ 
ኣብ’ዚ መጺኻ ቀጻሊ ኳሕ-ኳሕ እናበልካ 
ትርብሽና ዘለኻ” ትብሎ’ሞ፡ ኣብቲ እምኒ ቆጥ-
ቆጥ እናበለ፡ “እዚ እምበር ጥብቂ መተሓሳሰቢ 
እዩ” ክብላ ይዝከረኒ። እዚ ከም’ዚ ዝብለሉ 
ዝነበረ ግዜ፡ ተጋደልቲ ህ.ግ ኣብ 1977 
ባጽዕ ንምሓዝ ኣብ ሳሊና ዝጠማጠሙሉ 
ዝነበሩ እዋን እዩ። ሽዑ ኣብቲ እዋን፡ እዚ 
ቈልዓ እንታይ ደርፊ ይሰምዕ ነይሩ ይመስለካ፡ 
“ኣሸበረሮምየ፡ ኣሸበሮምየ፡ ኣብቲ ቀላይ ባጽዕ 
ኣሸበሮምየ” ዝበሃል ደርፊ ይሰምዓልካ’ሞ፡ በቲ 
ጸያፍ ኣፉ እናሰሓቐ፡ “እምባእ! ሎሚስ ከኣ፡ 
ብላዕሊ ሓዊ፡ ብታሕቲ ቀላይ ጠምቦሎቕሎቕ 
ኣቢሎሞም” ኢሉ ይዛረብ’ሞ፡ ብልቢ እየ 
ዝብለካ ምስ ዕድመ ናይ’ቲ ቈልዓ ዘይከይድ 
ስለዝዀነ፡ ንሕናን እዞም ጎረባብትናን ኣዚና 
ፈሪሕና።

ሕቶ - ዓገብ እንተበልኩሞ’ኸ ጠቕሊሉ ድዩ ሕቶ - ዓገብ እንተበልኩሞ’ኸ ጠቕሊሉ ድዩ 
ዘይሰምዓኩም ነይሩ ኰይኑ፡ ኣቦይ ተስፋይ’ከ ዘይሰምዓኩም ነይሩ ኰይኑ፡ ኣቦይ ተስፋይ’ከ 
ኣይገንሕዎን ድዮም?ኣይገንሕዎን ድዮም?
እዋይ! ኣበይ ኣለኻ ንስኻ ከኣ፡ ንዘረባና 

ድዩ’ሞ ኣቕሓ ክሓስቦ ደሊኻ፡ ካልእ ዝገብሮ 
ዝነበረ ግዳ ከዕልለካ፥ ኣነ ከም ልምዲ ምሸት-
ምሸት እየ መጎጎ ዝኣጕድ ነይረ፡ ምኽንያቱ 

መተዓብይቲ፡ የማን ዘሎ ስነ-ጥበበኛ ሃብቶም በየነ (መጺጽ)፡ ጸጋም ስዉእ 
ጸሃየ ተስፋይ፡ ማእከል ዮርዳኖስ በየነ

ኣቦይ ተስፋይ ተኽለ፡ ፖሊስ ኣብ ዝነበሩሉ

ንግሆ ናብ ቤተ-ክርስትያን ስለዝኸይድ 
ኣይጥዕመንን እዩ ዝነበረ። ሕጂ እዚ ቈልዓ 
ካብቲ ዝኣጐድኩዎ ሓዊ ከይረኣኹዎ ረመጽን 
ሓሙኹሽትን ብምውሳድ፡ ብነዊሕ ገመድ ወይ 
ስልኪ ብታኒካ ኣሲሩ ብልዕሊ እዚ እንዳ ዓጽሚ 
ዘሎ ፋብሪካታትን ገዛውትን ሽው ኣቢሉ’ዩ 
ዝውንጭፎን ዝውርውሮን ዝነበረ። ኣነን እዚ 
ሰብኣይን ንገብሮ ጠፊኡና፡ ተጸሊልና በቃ። ኣብ 
ከምዚ ሃዋህው ኣብ ዝነበርናሉ፡ ዋላ ደኣ ብሰንኪ 
ጸሃየ ኣይኹን እምበር፡ ኣብዛ ጥቓና ሓደ ርጉም 
ወዲ ሃገር ነይሩ፡ ምስ ጸላኢ ኰይኑ ደቂ ሃገሩ 
ዘእስር። ነዚ ብዓል ቤተይ የእስሮ። ብድሕሪ’ዚ 
ነገራት እናኸረረ መጺኡ፡ ኣብቲ ሽዑ እዋን 
ቀቀቲልካ ምድርባይ ስለዝነበረ፡ ድሕሪ ክንደይ 
ኰለል ኣብ ማርያም ግቢ ከም ዘሎ ፈሊጥና።

ሕራይ!ሕራይ!
 ኣብዛ እዋን እዚኣ፡ ሓንቲ ሕልሚ እሓልም።
ሕቶ - እንታይ ዝብል?ሕቶ - እንታይ ዝብል?

 ላም ምስ ምራኻ ነይራትናስ 
ክወስዱዋ እሓልም። ሕጂ 
ነቶም ዝወስዱዋ ዘለዉ ናበይ 
ደሊኹማ፡ እዚኣ’ኮ ኣቦይ ዝሃቡኒ 
ላም እያ እንተበልኩዎምስ፡ 
“ሰብኣይኪ እዩ ኣምጽኡዋ” 
ኢሉና ኢሎም ኣብ’ቲ ሕልሚ 
ክምልሱለይ ይረኣየኒ። “ኣነ 
ከኣ፡ ኣቦይ እንድዩ ሂቡኒ 
ኣይከውንን እዩ” ኢለ ብሓይሊ 
ተኸራኺረ ምስ ምራኻ 
መሊሰያ። እታይ ኢልካዮ ኢኻ፡ 
እቲ ሕልምስ ኣብኡ እንከሎ 
ሽዑ ባዕለይ ፈቲሐዮ እየ።

ሕቶ - ብድሕሪ እዛ ሕልሚ ሕቶ - ብድሕሪ እዛ ሕልሚ 
እንታይ ስዒቡ፡ እንታይ ገበርክን?እንታይ ስዒቡ፡ እንታይ ገበርክን?
እዋእ! ድሕሪ እዚ ሕልሚ 

ደኣ ርዱእ ምልክት እንድዩ፡ 
ንዓይ’ውን ኣይገድፉንን እዮም 
ኢለ፡ ሽዓ ለይቲ ሜሮን ዝበሃል 
ዝጠቡ ቈልዓ ነይሩኒ፡ ናብ’ታ 
ዘዕለልኩኻ ጀርዲን ብምኻድ 
ክሓድር ወሲነ። ዋላ ኮበርታ 
ኣንጽፊና ንሓድር ኢለ፡ ኣብ 
ውሽጢ እቲ ጀርዲና ዝርከብ 
ሻምብቆ ክድቅስ መሬት 
እንተመድመድኩስ ማእለያ 

ዘይብሉ ብረት ኣብ ውሽጢ እቲ ሻምብቆ 
ተሸፊኑ ኣይጸንሓንን።

- ሃየ!- ሃየ!
 ለካ እቲ ለይቲ-ለይቲ እናመጽኡ ነዚ ሰብኣይ 

ዝረኽብዎስ፡ ነዚ ስራሕ ክሰርሑ እዮም ኢለ 
ደንጽዩኒ ትም ኢለ። ሞት ብህየታ ኣብ ልዕለይ 
ትዝንቢ ከም ዘላ’ውን ነብሰይ ክነግረኒ ጀሚሩ። 
ሕርይቲ ጓለይ ምሳይ ስለዝነበረት፡ ንስኺ ገዛ 
ኪዲ ኢለያ፡ “በይንኺ ክትሓድሪ ኣብ’ዚ?” 
ኢላትኒ። “ዋላ ሓንቲ ኣይከውንን እየ” ኢለ፡ 
ኩሉ ነገር’ዩ ኣብቲ ሰዓት ሕርብት ኢሉኒ። ሽዑ 
ኣብ ከምዚ ወጥሪ እንከለኹ ሓደ ነገር እዝክር። 
“ቅዱስ ዳዊት፡ ሰኣን ትዕግስትኻ ኢኻ ክፉእ 
ትረክብ” ዝበለ ደኣ፡ እናተጠንቀቕኩ እንከለኹስ፡ 
ብህየታ ሞት መጺኣትኒ “ኣጆኺ ነብሲ” ኢለ፡ 
ነዚ ኣብ ትርኣሰይ ተጸፍጺፉ ዝነበረ ብረት 
ኣጸግዕ-ኣጸግዕ ኣቢለ “ኣምላኽ! ባዕልኻ ትፈልጥ 
ኢለ” ምስ ደቀይ ሓዲረ። ዋላ ንጽባሒቱ እታ 
ጓለይ እናመጸት ናብቲ ጀርዲን እያ ሓበሬታ 
ትህበኒ፡ “መጺኦም ድዮም” እብላ፡ “ኣይመጹን” 
ትብለኒ፡ ብኸም’ዚ እቲ ጽንኩር ቅነ ተሰጊሩ 
ንብለካ። እቲ ንዓይ ዘሻቕለኒ ዝነበረ፡ ኩነታት 
እዚ ስድራ እንድሕር ደኣ ኣጽኒዖም ምስ ደቀይ 
ከይውድኡና ዝብል እዩ። 

ሕቶ - እሞ ኵነታት ከመይ ቀጸለ፣ ኣቦይ ሕቶ - እሞ ኵነታት ከመይ ቀጸለ፣ ኣቦይ 
ተስፋይ’ከ ንምሸቱ እንታይ ኰኑ?ተስፋይ’ከ ንምሸቱ እንታይ ኰኑ?
ናብኡ እንድየ ክመጽኣካ፡ ኣነ ኣብ ከም’ዚ 

ዘዕለልኩኻ ሃዋህው እየ ዘለኹ፡ እቲ ንብዓል 
ቤተይ ዘእሰረ ሰብ ንፈልጦ ኢና። ኩላ 
እዛ ከባቢ ጀብሃን ሻዕብያን እያ፡ ብዘይካ’ዚ 
ዝበልኩኻ ሓሳዊ ሰብ። ሕጂ እዚ ብዓል 
ቤተይ ደፋር እዩ፡ ነቶም መርመርቲ ኣለም 
በቃኝ “እንታይ ገይረ ኢኹም ኣሲርኩምኒ” 
ይብሎም። “ንስኻን ሰበይትኻን ኩሉ 
ትገብርዎ ዘይንፈልጥ ከይመስለካ። ናብ 
ሻዕብያን ጀብሃን ዝርከቡሉ ዓድታት፡ 
ንስኻ ንሰበይትኻ ጸጽሒፍካ ምስጢራዊ 
ጽሑፋትን ሰነዳትን ትስደድን ተምጽእን። 
እንደገና ኣብ ሓዝሓዝ ዝነበረ መኻዚኖ 
ሽኮር ብተጋደልቲ ከም ዝዝመት 
ዝገብርካ ንስኻ ኢኻ” ይብልዎ። ንሱ 
ከኣ ብርእሰ ምትእምማን፡ ተጋጊኹም ኣነ 
ከምኡ ኣይገበርኩን። እቲ ዝበለኩም ሰብ 
ተምጽኡለይ። ኣነ ከምዚ ኣይሰርሕን 
እየ። ሕጂ ክልተ ቃላት እየ ክዛረበኩም። 
እቲ ንዓይ ዘእሰረኒ ሰብ ይፈልጦ እየ። ንሱ 
እንድሕር ኰይኑ ከይትቐትሉኒ። ከምኡ 
እናገበረ’ዩ ንጹሃት ሰባት ዘእስር ዘሎ፡ ካልእ 
እንድሕር ኰይኑ ግን፡ ሕጂ-ሕጂ ቅተሉኒ” 
ይብሎም። ንሶም ከኣ፡ ‘ፈሊጥዎ’ ኢሎም 
እንድዮም ገሪምዎም፡ ንሓድሕዶም 
ተጠማሚቶም። “ከምኡ ከምዘይትገብር 
መሰኻኽር ኣለዉኻ” ይብሉዎ’ሞ፡ ትም 
ኢሉ ዘውዓለ ከውዕሎ፡ ኣብ ኣፉ ዝመጽኣሉ 
ክልተ ሰብኡትን ኣንስትን ኣብ’ዚ ከባቢና 
ዝነበሩ ይረቊሕ። ነዞም ሰባት በበይኖም 
ጸዊዖም፡ ብዛዕባ’ዚ ሰብኣይ ኣሎ ዝበሃል 
መስቀላዊ መርመራታት የካይዱሎም። ወየ 
መሰኻኽር በብኣንፎም፡ ሓደ ዓይነት መልሲ 
ይምልሱ። “እዚ ሰብኣይ’ዚ ፖሊስ ነይሩ 

ጥሮታ ዝወጽአ እዩ። ንእሽተይ ጀርዲን 
ኣላቶ፡ ጥልያን ማይ ይህቦ ኣብኣ ኰይኑ 
ድማ፡ ሰላማዊ ህይወቱ ይመርሕ፡ ኣበሳ 
ዘይብሉ ሰብ እዩ” ይብልዎም። እናደገና 
እናጓጠጡ፡ “እታ ሰበይቱ’ኸ ክሳብ ዓንሰባ 
እናኸደት’ያ ንሱ ዝጸሓፎ ወረቐት ተብጽሕ 
ዝበሃል’ከ ኣይትፈልጡን” ይብልዎም። 
“ኣይንፈልጥን ብፍጹም” የቕብጽዎም። ናይ 
ብሓቂ ከኣ ዝፈልጥዎ ነገር ኣይነበሮምን። 
“ጸሃየ ዝበሃል ወዶም’ውን ብዛዕባ ሻዕብያ 
ብዙሕ ከም ዝዛረብ ፈሊጥና ኣለና። ክዛረቡ 
ስድራኡ እንተዘይሰምዕዶ ከምኡ ምበለ፡ 
ብዛዕባ እዚ ቈልዓ’ኸ እንታይ ትፈልጥዎ 
ኣለኩም” ይደግሙሎም። “ንሕና ኣብዚ 
ዝበሃል ዘሎ ጉዳይ፡ ከምኡ ክብል ርኢናን 
ሰሚዕናን ኣይንፈልጥን ኢሎም ይነቕጹ። 
ብድሕሪ’ዚ ነዚ ሰብኣይ ‘ናጻ ኢሎም’፡ መሰስ 
ኣቢሎም ይሰድዎ። ኩሉ ሰብ ከኣ ተሓጒሱ 
ንብለካ።

ሕቶ - ኣቦይ ተስፋይ ንኽንደይ ዝኣክል ሕቶ - ኣቦይ ተስፋይ ንኽንደይ ዝኣክል 
ንውሓት ግዜ እዮም ተኣሲሮም?ንውሓት ግዜ እዮም ተኣሲሮም?
8 ወርሒ።

 ሕቶ - ብድሕሪኡ’ኸ፡ ብዛዕባ ኩነታት ሕቶ - ብድሕሪኡ’ኸ፡ ብዛዕባ ኩነታት 
ጸሃየን እዛ ስድራን ከመይ ቀጺሉ?ጸሃየን እዛ ስድራን ከመይ ቀጺሉ?
ብድሕሪ’ዚ፡ ነዚ ሰብኣይ “እንቋዕ ደኣ ሕጂ 

ብሰላም ወጻእካ እምበር፡ ስለ ዘየንብሩናን 
ዘየስርሑናን ተጠርጢርና ስለዝዀንና፡ ንዓዲ 
ንኺድ” እብሎ። ግዜ ሓሲሙ ሕቖኡ 
ክህበና’ውን ጀሚሩ እዩ። ደቀይ ብሓንቲ 
ጸሓይ ከይጠፍኡኒ እንፈትዋ ቤትናን 
ጀርዲንናን ገዲፍና፡ ንዝሕንገሩ ሓንጊርና፡ 
ንዝውጠጡ ከኣ እናወጠጥና ተሓዛዚልናን 
ተሓናጊርናን ናብ መበቆል ዓድና ምለዛናይ 
ከይድና። 
ቀጽላ ኣደይ ማመት!ቀጽላ ኣደይ ማመት!
እቲ ዝገርመካ ጸሃየ ወደይ ትምኒቱ ክሰምረሉ 

እንድዩ፡ ዓድና መነሃርያ ቃልሲን 
ውዳበን ስለዝነበረ፡ ብዙሓት 
ተጋደልቲ ኣብኡ ይጸንሑና። 
ለቱ ንሱ ትፈቱ፡ መፍቶቱ ረኺቡ፡ 
ሕጂ እዚ ቈልዓ “ክሳደይ ቅንጥብ 
ትበል ምስኦም’የ ዝኸውን” 
ይብለና። እንተለመንናዮ 
ኣቕብጽ የብለና። “እቶም ሓለፍቲ 
ከኣ፡ ግደፍዮ እንታይ ከይከውን 
ኢኺ፡ ንመን ዲና ንቃለስ ዘለና 
ትም በሊ ጥራሕ ይብሉኒ። 
“ኣንቱም ደቂ እዚስ ቈልዓ እዩ 
እንታይ ክትገብርዎ፡ መጻግምቲ’ዩ 
ክዀነኩም” እብሎም። “ደሓን 
ኣይተገድድዮ፡ ንዓና እዩ ዝደሊ 
ዘሎ ግደፍዮ ይብሉኒ።

ሕቶ - መዓስ እዩ ነይሩ እቲ ግዜ፡ ሕቶ - መዓስ እዩ ነይሩ እቲ ግዜ፡ 
ሽዑ ወዲ ኽንደይ ይኸውን ነይሩ ሽዑ ወዲ ኽንደይ ይኸውን ነይሩ 
ዕድመኡ?ዕድመኡ?

እቲ ግዜ ደኣ 1980 እዩ ነይሩ። ሽዑ 
ወዲ 13 እዩ ነይሩ። ሽዑ እብለካ ከመይ 
ዝበለ ክዳውንቲ ከዲኖሞ፡ ወዶም ገይሮሞ፡ 
ኣኺልዎ ንሱ ከኣ ንዓና ረሲዑና ሃሙን 
ቀልቡን ምስኦም ኰይኑ። ሕሉፍ ሓሊፉ 
ካብ ኦም ሽጉጥ ጸሪቡ መስማር ኣብ ኣፋ 
ገይሩላ፡ ተሓንጊጡዋ ይወፍር ይኣቱ። ሕጂ 
እቶም ሓለፍቲ ከዛርብዎ ኢሎም እንድዮም፡ 
“እዚ ተሓንጊጥካዮ ዘለኻ ሽጉጥ ደኣ፡ ሜድ 
ኢን ቻይና እንድዩ ዝብል፡ መን እዩ ሂቡካ” 
ይብልዎ’ሞ፡ “ኖኖ ናይ ቻይና ኣይኰነን፡ 
ባዕለይ እየ ሰሪሐዮ” ይብሎም። ፈትዮሞ 
ክሞቱ ደልዮም። ብድሕሪ’ዚ ምስኦም ሒዞሞ 
ዕዝር።
ሕቶ - በቃ!?ሕቶ - በቃ!?
በቃ! ቁሊሕ ኢሉ’ኳ ኣይጠመተናን። ኣባል 

ቀያሕቲ ዕንባባ’ዩ ነይሩ። ምስቲ ንእሽቶይ 
ምዃኑ፡ ገለ እንተሰማዓኒ ኢለ ደድሕሪኦም 
ስዒበ’ኳ እንተለመንኩዎ ኣይሰመዓንን። 
ክሳብ ብዓል ሱዳን እዮም ዝኸዱ ነይሮም። 

ኣብ’ቲ ቀያሕቲ ዕንባባ፡ ትምህርቲ እዮም 
ዝምህርዎም ነይሮም። እዚ ቈልዓ፡ ኩሉ ነገር 
እንተረኣዮ፡ ከም ባህጉ ክሰምረሉ ኣይከኣለን። 
ነዞም ተጋደልቲ ወግሐ ጸብሐ “እንታይ ደኣ 
ንገብር ኣለና፡ ብዛዕባ ምህሮ እንተዀይኑ 
ዓደይ ሓዲገዮ መጺአ እየ፡ ክመሃር ኢለ 
ኣይኰንኩን መጺአ፡ ኣነ ክዋጋእ እየ ዝደሊ” 
ኢሉ ብተደጋጋሚ ይርብሾም። ዓቕሎም 
ጸቢቡዎም ኣብ መወዳእታ፡ ካብ ሱዳን 
ናብ ሳሕሉ መጺኡ። “እንታይ ኢኻ’ኸ 
ክትገብር ትደሊ?” ይብልዎ፡ “ኣነ ደኣ ኣየር’የ 
ከውድቕ ዝደሊ። ኣየር ዘውድቕ ጥራሕ 
ሃቡኒ” እናበለ ምስ ኣትዓቦም፡ መቸም ከምቲ 
ዝመሃር’ውን ተማሂርዎ፡ ኣብ ውግኣት’ውን 
ተሳቲፉ ይብሉና። ቀንዲ ግን ኣብ’ዚ 
ኲናት ናይ ናደው’ዩ ተሳቲፉ። ጸረ ነፈርቲ፡ 
እዚ ዶሽካ ዝብልዎ እዩ መስለኒ ሒዙ’ዩ 
ተዋጊኡ ይብሉና። ኣብ መወዳእታ ድማ፡ 
ኣብ ከብዱ ተሃሪሙ ናብ ሕክምና ኣትዩ። 
ሓውዩ ተመሊሱ። እቶም ተጋደልቲ’ውን 
ምስቲ ቁሩብ ንእሽተይ ምዃኑ ዓቕሎም 
እዩ ጸቢብዎም፡ ዝገብርዎ ኣይነበሮምን፣ ባህጉ 
ክኾልፍዎ ኣይደለዩን። ጅግንነቱ ዘመስክረሉ 
ኣጋጣሚታት’ውን ተፈጢሩሉ። ኣብ 
መወዳእታ’ውን ኦፕሬተር ታንኪ ገይሮሞ። 
ድሕሪ ክልተ ዓመት ኣብ ምሕራር ወደባዊት 
ከተማ ምጽዋዕ፡ መጥቃዕቲ ስርሒት ፈንቅል 
ኦፕሬተር ሓይሊ ናይ ሓንቲ ካብተን 
ታሪኻውያን ታንክታት ኰይኑ ድማ 
ኣትዩ። ዕለት 11 ለካቲት 1990 ድማ፡ ኣብ 
ቀጣን ስጋለት ተሰዊኡ። ኣቦኦም ነዞም 
ቈልዑ ሽዑ እዩ ሞይቱ። ሕጂ እዞም ደቀይ 
ንጸሃየ ክዝክርዎ እንከለዉ፡ እንታይ ይብሉኒ 
ይመስለካ፡ “ትዝክርዮዶ ሓራሲቶ መኪና እየ 
ዝሰርሕ ዘለኹ ክብለናስ፡ ታንኪ ኰይናትሉ፣ 
ብኣ ከኣ ተሰዊኡ” ይብሉኒ።

ይቕጽል...ይቕጽል...

ክቡራት ኣንበብቲ ጋዜጣ ሓዳስ 
ኤርትራ፡ ኣብ ናይ ረቡዕ 18 ለካቲት 
2026 ሕታምና፡ ብምኽንያት ቅንያት 
ዝኽሪ ስርሒት ፈንቅል፡ ንሓደ ካብቶም 
ኣብቲ ስርሒት፡ ታንክታት ሒዞም ቅያ 
እናፈጸሙ ዝተሰውኡ ተጋደልቲ ህ.ግ 
ኦፕሬተር ታንክ ስዉእ ጸሃየ ተስፋይን 
ቃልሲ ስድራቤቱን ኣመልኪትና ምስ 
ኣደይ ማመት ኣርኣያ (ወላዲቱ ንስዉእ 
ጸሃየ)፡ ኣዋጊዕና ከም ዝነበርና ይፍለጥ፣ 
ንሎሚ ድማ 2ይ ክፋሉ ይስዕብ።

ቃለ- መሕተትቃለ- መሕተት
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ቃለ- መሕተትቃለ- መሕተት

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ወራር ቀይሕ ኮኾብን ታኼላ ቀይሕ መስመርንመበል 15 ክፋል

ምሩኻት ወተሃደራት ጸላኢምሩኻት ወተሃደራት ጸላኢ

ተጋዳላይ ኣብ ጸረ-መጥቃዕቲተጋዳላይ ኣብ ጸረ-መጥቃዕቲ

40 ሚሊ ኣብ ተጋደልቲ ጥራይ ዝተዓጥቀ ብረት40 ሚሊ ኣብ ተጋደልቲ ጥራይ ዝተዓጥቀ ብረት

ብዕለት 23/2/82 ንግሆ፡ ኣሃዱታት ጸላኢ 
ነበልባል ብርጌድ 20 ብደቡብ፡ ፓራኮማንዶ 
ብርጌድ-4 ብሰሜን ንነጥቢ ብራኸ 1603፡ 
ብርጌድ 32 ንነጥቢ ብራኸ 1452፡ ብርጌድ 
39 ንነጥቢ ብራኸ 1389፡ ብርጌድ 40 
ድማ ንነጥቢ ብራኸ 1128 ከጥቅዑ 
ተንቀሳቒሶም። ክብድ ዝበለ ክሳራ ምስ 
ገጠሞም ግን ንድሕሪት ተመልሱ። 
ብዕለት 24/2/82 እውን ውግእ ቀጺሉ 

ወዓለ። ድሕሪ’ዚ ብመሰረት እዚ ውቃው 
ዝሃቦ ትእዛዝ፡ ኩለን ክ/ጦራት ውግእ 
ጠጠው ከም ዘብላ ብምግባር፡ ዕለት 25/2/82 
ከኣ ነቲ ዝቕጽል መጥቃዕትታቶም ናይ 
ምድላው መዓልቲ ኮይና ወዓለት። ድሕሪ 
ናይ ሓደ መዓልቲ ምውድዳብ ከኣ ዕለታት 
26-27/2/82 መጥቃዕቲ ቀጺሉ ወዓለ። 
እንተኾነ፡ ኣብ ባይታ ዝተራእየ ምቅይያራት 
ኣይነበረን። ጸላኢ ተተጸፊዑ ንድሕሪት 
ክምለስ ወዓለ። 
ድሕሪ’ዚ ኵነታት ንኽልተ መዓልታት 

ኣቢሉ ሃዲኡ ድሕሪ ምጽናሕ፡ ብዕለት 
1/3/82 ፓራኮማንዶ ብርጌድ-4ን ነበልባል 
ብርጌድ 20ን ንነ/ብ 1603 ናይ መናውራ 
ምንቅስቓስ እናገበሩ፡ ብርጌድ 32 ናብ ነ/ብ 
1203 ኣጥቂዑ ንምሓዝ’ውን ከቢድ ፈተነ 
ገይሩ። ማዕረ ማዕረኡ፡ ብርጌዳት 40ን 
42ን ንነ/ብ 1128 ንምሓዝ ተንቀሳቒሶም። 
እዚኣቶም’ውን ከቢድ ክሳራ ተሰኪሞም 
ተመሊሶም። እቲ ኹሉ ፈተነታት ክግበር፡ 
ኣሃዱታት ጸላኢ ጽዑቕ ዝኾነ ናይ ከቢድ 
ብረትን ነፈርቲ (ሚጋትን ሄሊኮፕተራትን) 
ዘየቋርጽ ደገፍ ነይሩወን። 
ነዚ ብወገን የማን ዝግበር ዝነበረ ናይ ጸላኢ 

መጥቃዕትታት ዝቃወማ ዝነበራ ናይ ህ.ሰ 
ኣሃዱታት፡ ሸሞንተ ሓይሊ ነይረን። ሓንቲ 
ሓይሊ ካብ ብርጌድ 44 ከም ረዳት ንማእደነ 
ንምክልኻል ተላኢኻ ምስተን ኣብኡ ዝነበራ 
ካብ ግንባር ናቕፋ ዝመጽኣ ሓይልታት 
ኣንጻር ክ/ጦር-3 ተዋጊኣ። ከምኡ’ውን 
ሓንቲ ቦጦሎኒ ናይ ወያነን፡ ሓንቲ ሓይሊ 
ናይ ብርጌድ 23፡ ብድምር ኣርባዕተ 
ቦጦሎኒታት ነይረን። ብተወሳኺ፡ ኣብ ከባቢ 
ወጀባ ኮይነን ዝትኵሳ ክልተ ታንክታት ናይ 
100 ሚ/ሜተርን ክልተ ማሕታ ጸረ-ነፈርቲ 
ናይ ብርጌድ 76 እውን ነይሩ። ኣብዚ 
ተደጋጋሚ ናይ ምርብራብ ግጥማት፡ ጸላኢ 
ተስፋ እናቖረጸን እናደኸመን ናይ ምግባር 
ክእለቱ እናማህመነን ክኸይድ ተራእዩ። 
ህ.ሰራዊት ናይ ምክልኻል ዓቕሙ ኣብ 
ዘየጠራጥረሉ ደረጃ ከም ዝበጽሐን ጸላኢ 
ዝተወሰነ ዓቕሚ ከም ዝኸሰረን ተገምገመ’ሞ፡ 
ጸላኢ ንዝሓዞ ቦታታት ምምላስ ከም ዝከኣል 
ተመዚኑ ጸረ-መጥቃዕቲ ምውሳድ ከም 
ኣማራጺ ክሕሰብ ተኻኢሉ። 
ክ/ጦር 23 ኣብ ከባቢ ክሳድ መሽዓሊብን 

ኣፍላግን፣ ኣሃዱታት ክ/ጦር 19 ኣብ ፋሕን 
ምዕራባውን ሰሜናውን ጀላፍ በጺሖም። 
እንተኾነ፡ ናብቲ ደሓር ዝተታሕዘ ዕርድታት 
ህ.ሰራዊት ንምጥሓስ ተደጋጋሚ ፈተነታት 
ኣብ ዝገበሩሉ ግዜ፡ ካብ መዓልቲ ናብ 
መዓልቲ ተዳኺሞም ሞራሎምን ናይ 
ምግባር ዓቕሞምን ወደቐ። ንኵነታት ጸላኢ 
ብምምዛን ከኣ፡ ኣብቲ ከባቢ ዓሪዱ ንዝነበረ 
ኣሃዱታት ጸላኢ ንምጭፍላቕን ናብቲ 
ቀዳማይ መከላኸሊ መስመርና ንምምላስን 
ህ.ሰራዊት ካብ ዕለት 7/3/82 ክሳብ 9/3/82 
ሰለስተ መዓልታት ዝወሰደ ጸረ-መጥቃዕቲ 
ገይሩ። ጸላኢ ተቖጻጺሩዎ ዝነበረ ቦታታት 
ኣዝዩ ሰፊሕን ምስ ብዝሑ ዘይመጣጠን 
ኮይኑ፡ ሓድሕዱ’ውን ጽኑዕ ምትእስሳር 
ኣይነበሮን። ግን ንምክልኻል ዝሕግዙዎ 

በላሕትን ቍርጽራጽ ዝተሓላለኸ ቦታታት 
ነይሮምዎ።
ድሕሪ’ቲ ወገን ዝወስዶ ምክልኻልን 

ጸረ-መጥቃዕትን፡ ኣዘዝቲ ውቃው ናይ 
መጥቃዕቲ መደባቶም ከምቲ ዝሓሰብዎ 
ክኾነሎም ኣይከኣለን። ጥራይ ዘይኮነ፡ ኩሉ 
መደባቱ’ውን ተዘናበሎ። ሰራዊቱ ኣብቲ 
ዝበጽሖ ቦታታት ኣትኪሉ ንምሓዝ’ውን 
ብቕዓት ስኣነ። እቲ ብየማን መጢጡ ከባቢ 
ክሳድ መሽዓሊብ በጺሑ ዝነበረ ክ/ጦር 23፡ 
በዚ ጸረ-መጥቃዕቲ ክሳራታቱ ተሰኪሙ 
ዛሕዛሕ እናበለ ናብቲ ቅድሚ ምጅማር 
ወራር ዝነበሮ መበገሲ ቦታኡ ተመልሰ። 
እዚ ውቃው፡ ዘይሓሰቦን ዘይተጸበዮን 
ኵነታት ስለ ዘጋጠሞ፡ ብ/ጀነራል ኣበራ 
ኣበበ ከም ዕቡድ ከልቢ ኣዕገርገረ። ንክ/
ጦር 23 ትርፍራፍ ሰራዊቱ ጠርኒፉን 
ወዲቡን ቀልጢፉ ብወድጋንን ጸማድን (በቲ 
ኣቐዲሙ ዝነበረ መንገዲ) ናብ ከባቢ ዜሮ 
ክምለስ ጸቕጢ’ኳ እንተብዝሓሉ፡ ብግብሪ 
ግን ዝከኣል ኣይነበረን። ኣብዚ ዝተሳተፋ 
ኣሃዱታት ህዝባዊ ሰራዊት ዓቕመን ክልተ 
ቦጦሎንን ሓይልን’የን ነይረን። 
ኣሃዱታት ክ/ጦር 23፡ ናይ ዝተወስደለን 

ጸረ-መጥቃዕቲ ስንብራት ገና ከየሕወያ፡ 
ማለት፡ ሓለፍቱ ፍናኖም ተዳኺሙን 
ተስፋ ቆሪጾምን እንከለዉ፡ ብዕለት 13/3/82 
ብየማን (ከባቢ ወድጋንን ጸማድን) ካልእ 
ናይ ምጥቃዕ ተበግሶ ወሲዶም። ምስተን 
ቅድሚ ቀዋሚ ድፋዕ ዝሓለፋ ኣብቲ 
ከባቢ ዝነበራ ኣሃዱታት ህ.ሰራዊት ውግእ 
ጸሚዶም። ንጽባሒቱ (ዕለት 14/3/82) 
ንጸማድን ከባቢኣን ብምሓዝ ከኣ ታርጌቱ 
ናብ ብራኸታት 1176 (መሪሕ) 886ን 
ገይሩ ተንቀሳቐሰ። ብተወሳኺ፡ እቲ ኣብ 
ጸጋም ዓሪዱ ዝነበረ’ሞ ብኣጋር ብርጌድ 
104ን ብሜካ ብርጌድ 29ን ቦታኡ ተተኪኡ 
ብዕለት 11/3/82 ናብ ቦታ ክፍለጦር 23 
ዝተደረበ ብርጌድ 51 ጸላኢ፡ ንነ/ብ 1157 
(ቆፎ) ኣጥቂዑ ንኽሕዝ ኣብ ከቢድ 
ግጥም ተጸሚዱ ውዒሉ። ብዕለት 15/3/82 
ከኣ፡ ፓራኮማንዶ ብርጌድ-4 ኣብ ጸማድ፣ 
ብርጌድ 93 - ካብ ምብራቕ ኢትዮጵያ 6ይ 
ወራር ምስ ተጀመረ ኣብ ቀዳማይ ሰሙን 
ናይ ወርሒ 3/82 ናብ ውቃው ዝተጸንበረ - 
ኣብ ከብት ከርቡን ከም ሓለዋ ብምግዳፍ፡ 
ነበልባል ብርጌድ 20 ንነ/ብ 1176፣ ሜካ/
ብርጌድ 32 ድማ ንነ/ብ 882 ኣጥቂዖም 
ክሕዙ ኣብ ከቢድ ሃልኪ ውዒሎም። ጽባሕ 
ዕለት 15 (16/3/82) እውን እቲ መደብ 
ቀጺሉ ውዒሉ። ኮይኑ ግን፡ ተደጋጋሚ 
ፈተነታቶም ፈሺሉ። 
እቲ ህዝባዊ ሰራዊት ሒዙዎ ዝነበረ 

ቦታታት ኣጻድፍን ኣዝዩ ኣሸጋርን እዩ። ነዚ 
ጸገም’ዝን ካልእን ኣመልኪቶም ታሕተዎት 
ሓለፍቲ ሰራዊት ጸላኢ ንላዕሊ ዘቕርቡዎ 
ዝነበሩ ርእይቶታትን ሓሳባትን ተቐባልነት 
ይረክብ ኣይነበረን። ተደጋጋሚ ፍሹል 
ፈተነታቶም ክብን ለጠቕን እናበለ ኸኣ፡ 
ኣብዚ ከባቢ ክሳብ 24 መጋቢት 1982 
ጸኒሑ። ኣብዚ ዝተጠቕሰ ናይ ክንፊ የማን 
ምርብራብ፡ ካብ ታባ መግዛእቲ ክሳብ ጫፍ 
የማን ኣሲረን ዝነበራ ኣሃዱታት ህ.ሰ.ሓ.ኤ. 
ብር/44 ብምልእታ፡ ክልተ ሓይሊ ካብ 
ብርጌድ 23፡ ምስ ሓንቲ ቦጦሎኒ ናይ ወያነን 
ነበራ። 
ናብ’ዚ ክንፊ ዝወፈረ ኣሃዱታት ክ/ጦር 

23 በብሓደ ምስ እንርእየን፤ እቲ ነበልባል 
ብርጌድ 20 ዝተባህለ፡ ኣብ ግ/ሰ/ምብራቕ 
ሳሕል ቅድሚ ምእታዉ ኣካል ግብረሃይል 
503 ክ/ጦር-6 ዝነበረ እዩ። ኣብ ዝተፈላለየ 

ቦታታት - ዓዲ ተከሌዛን፡ ዝግብ፡ መስመር 
ኣስመራ-መንደፈራ - ከም ሓለዋ ተዋፊሩ 
ዝጸንሐ እዩ። ግብረሃይል 503 ብግዜ 
ሓምሻይ ወራር ኣብ ሳልሳይ ግንባር ምስ 
ተደምሰሰ፡ በቶም ዝተረፉዎ ወተሃደራት 
ሓድሽ ኣወዳድባ ገይሩ ዳግማይ ዝቖመ 
ብርጌድ’ዩ። ድሕሪ’ዚ ምስ ብርጌድ 32 
ብሓባር ናብ ግንባር ሰ/ም/ሳሕል ከም ዝኣቱ 
ተገይሩ። 
ዓይነት ሰራዊት ነበልባል ብርጌድ፡ 

ብምሉኡ ምዱብ ሰራዊት’ዩ። ግን፡ 10ይ ክ/
ጦር ኣብ ዝተበተነሉ እዋን ካብ ኣሃዱታት 
ምልሻ ስለ ዝተሓወስዎ፡ ኣብ እዋን ሻድሻይ 
ወራር ዳርጋ ዝተሓናፈጸ’ዩ ነይሩ ክበሃል 
ይከኣል። ቅድመ-ወራር ምጅማሩ ጸላኢ 
ኣብ ልዕሊ’ዚ ኣሃዱ’ዚ ዝነበሮ ኣጠማምታ፡ 
ዝሓሸ ናይ ምውጋእ ብቕዓት ከም ዘለዎ 
ገይሩ ግምት ይህቦ ነይሩ። ኣብ እዋን ተበግሶ 
ህ.ሰራዊት ከም ዝተራእየ’ውን ኣትኪልካ 
ኣብ ምውጋእ ካብተን ካልኦት ብርጌዳት 
ዝሓሸ ነይሩ። እንተኾነ ግን፡ ከምተን ካልኦት 
ብዘይምህዳሙ ዝለዓለ ጕድኣት ክስከም 
ገይሩዎ እዩ። ምኽንያቱ ናይ ምትካል 
ድሌቱን ጽቡቕ ኣተኣላልያ መራሕቱን ኣብ 
ባይታ የመስክር ነይሩ እዩ።
ነበልባል ብርጌድ ጸላኢ፡ ወራር ምስ 

ተጀመረ ኣብ ትሕቲ ክ/ጦር 23 ኮይኑ 
ብብሊቓትን ዜሮን ኣቢሉ፡ ምስ ናይ ህዝባዊ 
ሰራዊት ጽኑዕ ምክልኻል ክዋጋእ ጸኒሑ። 
ብ7 መጋቢት 1982 ብዝተወስደ ጸረ-
መጥቃዕቲ፡ ዓቕሚ ሰቡ ተዳኺሙ ናብ 
ከባቢ 700 ለጠቕ ኢሉ። ምኽንያቱ፡ ወራር 
ክጅመር ከሎ ከባቢ 1,200 ዓ/ሰብ ነይሩዎ። 
ኣብቲ ዝተኻየደ ውግእ፡ “ንሰራዊት ከም 
ዝሃድም ጌርኩም” ዝተባህሉ ሓደ ናይ 
ሻምበል ኣዛዝን ኣርባዕተ ወተሃደራትን 
ተረሺኖም። 
ድሕሪ’ዚ ብወገን ደብዓት-ዓገት ምስ ክ/

ጦር 23 ሓቢሩ ወተሃደራዊ ምንቅስቓስ 
ገይሩ ነይሩ። ብዕለት 1/4/82 ብህ.ሰ.ኣብቲ 
ከባቢ ብዝተጀመረ ጸረ መጥቃዕቲ ኣብ 
ፍጹም ከበባ ኣትዩ፡ ክሳብ ካብ መአዘዚ 
ቦታኡ ተበጺሑ። ኣብቲ ውግእ’ቲ፡ ናይ 
ብርጌድ ኣዛዚ (ሌ/ኮሎኔል ግስላ) ናይ ስለያ 

ሓላፍን ክሞቱ እንከለዉ፡ ናይቲ ብርጌድ 
ኢታማጆርሹምን ናይ ወፍሪ ሓላፍን ድማ 
መቝሰልቲ ኣጋጢሙዎም። ብዘይካ’ዚኦም 
ክልተ ናይ ሻምበል ኣዘዝትን ኣዛዚ 
መድፍዐኛ ባትርን ሞይቶም። ኣዛዚ ሻለቃ 
203፡ ሓላፊ ወፍርን ኣዛዝን ሻምበል 2042ን 
ድማ ቆሲሎም። ድሕሪ’ዚ ውግእ’ዚ ዓቕሚ 
ሰቡ ናብ ከባቢ 330 ስለ ዝወረደ ብሓደ 
ሞቶኣለቃ ከም ዝእለ ተገይሩ ነይሩ።
ፓራኮማንዶ ብርጌድ-4 ድሕሪ ተበግሶ 

ህ.ሰራዊት ብወርሒ ለካቲት 1982 ናብዚ 
ግንባር ዝኣተወ ኣሃዱ’ዩ። ካብ ዝኣቱ 
ኣትሒዙ ክሳብ ወርሒ ግንቦት 1982 ኣብ 

ክ/ጦር 15 ከም ተደራቢ ብርጌድ ኮይኑ 
ግዝያዊ ምምሕዳራዊ ምትእስሳር መስሪቱ 
ነይሩ። ድሕሪኡ፡ ምስ ንኡስ ግብረ ሃይል 
505-ለ ብግዝያዊ ምምሕዳር ተደሪቡ ድሕሪ 
ምጽናሕ፡ ምስ ምምስራት ክ/ጦር 23 ምሉእ 
ብምሉእ ኣካል’ዚ ክ/ጦር’ዚ ኮይኑ ተመዲቡ። 
እዚ ብርጌድ’ዚ ናብ ግንባር ክኣቱ ኸሎ፡ 
ካብተን ጸላኢ ኣለዋኒ ኢሉ ዝንየተለንን ዓቢ 
እምነት ዘንበረለንን ብርጌዳት ሓደ ነይሩ። 
ዳርጋ ኩላቶም ኣባላቱ ምዱባት ሰራዊት 
ኮይኖም፡ ሕልፍ-ሕልፍ ኢሎም ዘይተማልአ 
ትምህርቲ ኮማንዶ ዝሰልጠኑ ነበሩ። በዚ 
መሰረት ጸላኢ ነዚ ብርጌድ’ዚ ኣብ ትሕቲ 
ክ/ጦር 23 ብምዃን፡ ኣብ ወፍሪ ቀይሕ 
ኮኾብ ዝተፈልየ ተልእኾ ክፍጽም ዕማም 
ሂቡዎ ነይሩ። ክ/ጦር 23 ወጀባን ሕሽክብን 
ምስ ተቖጻጸረ፡ ፓራኮማንዶ ብርጌድ-4 ጸላኢ 
ክሳብ ዓምበርበብ ተንቀሳቒሱ ነቲ ናይ 19 

ክ/ጦር ምንቅስቓስ ናይ ጎድኒ ደገፍ ብምሃብ 
ቀንዲ መአዘዝን ቦታ ፖለቲካዊ ቤ/ጽሕፈትን 
ምቍጽጻር’ዩ ተመዲቡ ነይሩ። 
ወፍሪ ተጀሚሩ ክ/ጦር 23 ብሊቓት-

ፋሕ ኣብ ዘጥቅዓሉ ግዜ ግን፡ ካብ ሰራዊት 
ወገን ተሪር ናይ ምክልኻል ተቓውሞ 
ስለ ዘጋጠሞ፡ ብርቱዕ ክሳራ ወሪዱዎ። 
ካብ 7 መጋቢት ንደሓር ብዝተወስደ ጸረ-
መጥቃዕቲ ኸኣ፡ እቲ ክ/ጦር ብምሉኡ ኣብ 
ናይ ቅድመ ወራር መዛግቡ ተመሊሱ። 
ሽዑ፡ ፓራኮማንዶ ብርጌድ-4 ፋሕፋሕ ኢሉ 
ከሲሩ ተረፈ። ባዕሉ መራሒ ናይቲ ብርጌድ፡ 
እቲ ሰራዊት ክልተ ደቒቕ’ውን እንተኾነ 
ከትክል ከም ዘይከኣለ ተዛሪቡሉ ነይሩ። 
ዓቕሚ ሰቡ ናብ ከባቢ 500 ወሪዱ 
ሕልንኡ ዓሪቡሉ ኣብ ዝነበረ እዋን፡ እቲ 
ኹሉ ዕንወት ኣዛዚ ክሕተተሉ ዝግበኦ 
ክነሱ፡ ግን ጠንቂ ስዕረት ብኻልእ ተመኽንዩ 
ሓሊፉ። ንሱ ከይኣክል፡ ሓላፊ ናይቲ 
ብርጌድ (ግሩም ኣበበ) ናይ ሌ/ኮሎኔልነት 
መዓርግ ከም ዝወሃብ ተገይሩ። እዚ ሰብ’ዚ፡ 
ናይ ደርግ ቀንዲ ተኣማንን ፈታው ጽሩራን 
ምንባሩ’ዩ ዝፍለጥ።
እዚ ብርጌድ’ዚ ብኸባቢ ሃምቦከት ተሰሊፉ 

ንህዝባዊ ሰራዊት ክጥሕስ ስለ ዘይከኣለ፡ 
ምስ’ቲ ክፍለጦር ኮይኑ ንነ/ብ 1465 (ከባቢ 
ዓረት) ቦታ ሒዙ። ኣብ ዕለት 1/4/82 
ንዝጀመረ ናይ ህ.ሰራዊት ጸረ-መጥቃዕቲ 

ካብ ካልኦት ኣሃዱታት ድሕሪት ተሪፉ 
በይኑ ክከላኸል ፈቲኑ ነይሩ። ነዚ ክገብር 
ዘኽኣሎ፡ ሒዙዎ ዝነበረ ቦታታት ኣጻድፍ 
ብምንባሩ’ዩ እምበር ከትክል ክእለት ስለ 
ዝነበሮ ኣይኮነን። ግን፡ ኣብኡ’ውን ተኸቢቡ 
ፋሕ-ብትን ክሳብ ዝብል ኮይኑ። ኣዛዚ 
ብርጌድ ግሩም ኣበበ’ውን ኣብኡ ተወጊኡ 
ንሕክምና ከይዱ። ኣብዚ ግጥም’ዚ ጥራይ 
216 ናይ ምዉታትን ቍሱላትን ክሳራ 
ኣጋጡሙዎ። ኣብ መወዳእታ፡ ምስ’ቲ 
ተማሳሳሊ ክሳራ ዘጋጠሞ ነበልባል ብርጌድ 
20 ብምዃን፡ ናይቲ መብዛሕትኡ ግዜ ናይ 
ምክልኻልን ናይ መናውራ ምንቅስቓስን 
ዝረኣየሉ ማእከላይ ቦታ ብምኻድ፡ ካብ 
ተራራ ብርጌድ 40 ሓድሽ መዛግብ 
ተረኪቡ ኣብኡ ሓዘ።
መኣረምታ፦ ኣብ ዓንቀጽ መበል 14 

ክፋል ናይዚ ጽሑፍ’ዚ፡ ን “ኮሎኔል ግርማ 
ተሰማ” ኣብ ዝምልከት፡ “ኣዛዚ ተራራ ክ/
ጦር 19” ምባል ጌጋ ኮይኑ፡ ኣቐዲሙ 
ሓለቓ ስታፍ 3ይ ክ/ጦር፡ ድሒሩ ምስ 
ምቅርራብ ወፍሪ ቀይሕ ኮኾብ ግን ኣዛዚ 
ክ/ጦር 23 ኮይኑ ከም ዝተመዘዘ ንሕብር። 
“ኮሎኔል ግርማ ተሰማ” ማለት፡ እቲ ኣብ 
ምድምሳስ ውቃው እዝ (ዓመተ 1984) 
ብህዝባዊ ግንባር ዝተማረኸ ምክትል ኣዛዚ 
እዚ ውቃው ዝነበረ እዩ።
ሌ/ኮሎኔል በዅረጼን ገብረሚካኤል ሌ/ኮሎኔል በዅረጼን ገብረሚካኤል 

(ኢ.ፒ.ኣር.ፒ)(ኢ.ፒ.ኣር.ፒ)
                   ይ ቕ ጽ ል ይ ቕ ጽ ል

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ኣብ ዞባ ዓንሰባ ን/ዞባ ከረን ከተማ ከረን 05 (መጋርሕ) ዚፕ ኮድ 6K-1378፤ 
ፕሎት 122 ብመለለይ ቁ.ንብረት 6BRKRN001022/0 ዝተመዝገበ፡ ካብቲ ዘሎ 
ስፍሓት ተመቒሉ ስፍሓቱ 120.79 ት/ሜ ዝኾነ፡ ኣብ ልዕሊኡ 2 ክፍሊ ገዛ ዘለዎ 
ዘይንቀሳቐስ ንብረት (ገዛ) ብስም 1. ኣቶ ንጉሰ ተስፋልደት ሰዓረ፡ 2. ወ/ሮ መድህን 
ዘርእማርያም ዝተመዝገበ ብህያብ ዝብጻሓኒ፡ ናብ ስመይ ከመሓላልፍ ስለ ዝደለኹ፣ 
ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ 
ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ፡ 
ናብ ቤት ጽሕፈት ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን 
ይቕረብ። ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ ክፍጽም 
ምዃነይ እሕብር። 

መም/ሳምራዊት ቀለተ ነጋሲ

ኣነ ኣቶ ሚኪኤል ኤፍረም ተወልደ፡ ናይ ኣሞና ነ/ሄር ምላሹ ተወልደ፡ ንወለድና 
ተኪእና 16 ደቂ ኣሕዋታ ወረስታ ከም ዝኾንና ኮ/ፍ/ኣባሻውል መ/ቁ 19/21 
ብዕለት 25/08/2021 ከም ዘረጋገጸልና ዝፍለጥ ኮይኑ፡ ነዚ ብስማ ዝተመዝገበ ቀዋሚ 
ንብረት ገዛ ኣብ ሰምበል ገዲም ፕሎት 1Dዚፕ ኮድ 1A835 ዝርከብ፡ ዋንነቱ ብስም 
ነ/ሄርት ምላሹ ተወልደ ገብረማርያም ዝተመዝገበ ናብ ወረስቲ ከነመሓላልፎ ስለ 
ዝደለና፣ ዝቃወም እንተሎ፡ ኣብ ጋዜጣ ሓዳስ ኤርትራ ካብ ዝወጸሉ ጀሚሩ ኣብ 
ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ 
ትእዛዝ ወይ ናይ መወዳእታ ውሳነ ሒዙ ናብ ቤት ጽሕፈት ኖታርን ቤት ጽሕፈት 
ሃገራዊ ካዳስተርን የቕርብ።
 

ሚኪኤል ኤፍረም ተወልደ 

ብስም ቤት መግቢ ዓንሰባ ትራንስፖርት ዝተመዝገበ፡ ብቁ.ፍ.ዋኒን 
KEL00007933 ዝኾነ፡ ኣብ ዞባ ዓንሰባ ን/ዞባ ከረን ዝርከብ ናይ ቤት መግብን 
መስተን ትካለይ፡ ንኣቶ ኣኽሊሉ የሴፍ ሚኪኤል፡ ኣድራሻ ከባቢ 01 ኣካርየዮ 
ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት ኣብ 
ውሽጢ ሰላሳ መዓልታት፡ ስልጣን ንዘለዎ ቤት ፍርዲ ተቓውምኡ የቕርብ። 
እንተዘይኮይኑ፡ ዝቃወም ኣካል ከም ዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከም ዝፍጸመሉ ነፍልጥ። 

ጎይትኦም ኢያሱ

ብስም ሃብተማርያም ገብረመስቀል ዘርኡ፡ ኣብ ዓዲ/ከባቢ ዳዕሮ ጳውሎስ ብመወከሲ 
ቁጽሪ 000221 ቁጽሪ ምስክር ወረቐት 000065 ፕሎት 35 ፓርሰል C ንመንበሪ 
መዓላ ዝተዓደልክዎ ምስክር ወረቐት ስለ ዝጠፈኣኒ፡ ዝረኸበ ወይ ብዕዳ ሒዘዮ ዝብል 
እንተሎ፡ ብቁጽሪ ስልኪ 07207842 ክሕብረኒ። እንተዘይኮይኑ ግን መተካእትኡ 
ንዝምልከቶ ኣካል ክሓትት ምዃነይ እሕብር። 

 ሃብተማርያም ገብረመስቀል ዘርኡ

ብስም መድሃኔ ብርሃነ ኢሳቅ ዝተመዝገበ፡ ብቁ.ፍ.ዋኒን ASL00039532 ዝኾነ፡ ኣብ 
ዞባ ማእከል ን/ዞባ ጎዳይፍ ጎደና ኣሊተና መረብ ቁ.ገዛ-ዝርከብ ናይ መከፋፈሊ ናይ 
መሸጣ ጎማን ባተርያን  ናይ መካይን ትካለይ ንኣቶ ሰመረ ጸጋይ ተኽለማርያም፡ 
ኣድራሻ ን/ዞባ ጎዳይፍ ቀሓውታ ቁ.ገዛ-ካብ ዕለት 01/01/2026 ክሳብ ዕለት 
30/12/2028 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ 
ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል 
ሕጋዊ ምዝገባ ከምዝፍጸመሉ ነፍልጥ። 

መድሃኔ ብርሃነ ኢሳቅ 

ተመስገን ሆቴል ሓ.ዝ.ብ.ማ ብዕለት 17/07/2023 ኣብ ዝገበሮ ኣኼባ፡ ናይ ነፍስሄር 
ወ/ሮ ትዕበ ተድላ ካሕሱን 
ወ/ሮ ሙሉነሽ መሓመድኑር የዕብዮን ዝነበረን ነፍሲ ወከፍ 60 ብጠቕላላ 120 
ብርክታት ናብ ወረስተን፦ 
1. ኣዜብ መሓመድኑር የዕብዮ     30 ብርኪ 
2. ሰሚራ መሓመድኑር የዕብዮ    30 ብርኪ 
3. ፋሲል መሓመድኑር የዕብዮ     30 ብርኪ 
4. ሉላ ሃይለ ደብሩ                 30 ብርኪ 

ተመስገን ሆቴል ሓ.ዝ.ብ.ማ 

ቤት-ፍርዲ ሸሪዓ 

ዘምዘም ሓጅኑር ኣሕመድ፡ ብዓል ቤተይ 
ኣማን ኣደም ኣሕመድ ስለዝተሰውአ፡ 
ወረስቱ ኣነ ምስ ደቁ መንሱር ኣማን፡ 
ሰሚር ኣማን፡ ዮሱር ኣማን መርውን 
ኣማን፡ ማሃራ ኣማን፡ ኣደም ኣማን፡ ኣዲኡ 
ከኣ ጉዳዩ ዑመር ወረስቲ ምዃኖም 
ይረጋገጸለይ ስለ ዝበለት፣ ዝቃወም 
እንተሎ፡ ን6/4/26 ኣብ ቤ/ፍ ይቕረብ። 

ከሳሲት ሉላ መሓመድ ብርሃን ናስር፡ 
ተኸሳሲ መሓመድ ጣህር ሳልሕ 
ዓብደልቃድር፡ ብዓልቲ ቤትካ ኣብ ቤት 
ፍርዲ ሸሪዓ ክሲ መስሪታትልካ ስለ ዘላ፡ 
ብጋዜጣ ተጸዊዕካ ን9/4/26 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር። 

1ይ ቤት-ፍርዲ ዞባ ማእከል 
ኣስመራ
 

ከሳሲት ወ/ሮ ብሩር ብርሃነ ሚኪኤል፡ 
ተኸሳሲ ኣቶ ገብረሂወት በረኸት፡ ናይ 
ሓዳር ክሲ ተመስሪቱልካ ስለ ዘሎ፡ ብኣካል 
ወይ ብሕጋዊ ወኪል ን19/03/26 ኣብ 
ቤ/ፍ 7ይ መጋባእያ ዕ/እኽሊ ቅረብ። 
እንተዘይቀሪብካ፡  ጉዳይካ ኣብ ዘየለኽሉ 
ክረአ ምዃኑ ንሕብር። 

ወ/ሮ ኣበባ ገብረመድህን ረዳ ምባል 
ተሪፉ፡ ኣበባ ታደሰ ዘሚካኤል ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/03/26 ኣብ ቤ/ፍ ይ7ይ 
መጋባእያ ዕ/እኽሊ ይቕረብ። 

ከሰስቲ ወረ/ነፍ/ገርሸን ፍስሃ ወራ/ነፍ ጥሩ 
እምባየ ናትናኤል ሙልጌታ፡ ተኸሰስቲ 
ገርሸን ፍስሃ ወራ/ነፍ ጥሩ እምባየ ወረ/ነፍ 
ዝፋን ገርሸን ወረ/ስዉእ ሙሉጌታ ገርሸን 
1. ጸጋይ ገርሸን ፍስሃ 2.1 ዮናታን በያን 
2.2 ቤቲኤል በያን 2.3 መስፍን በያን 
2.4 ጊደወን በያን 3. ይፍታህ ገርሸን 4. 
ለምለም ገርሸን 5.1 ሄርሜላ ሙሉጌታ 5.2 
ሚርያም ሙሉጌታ፣ ናይ ምቅሊት ውርሲ 
ክሲ መስሪቶም ስለ ዘለዉ፡ ተኸሰስቲ ቁ/1,  
2.1 ፣2.2 2.3 2.4 5.2 ኣድራሻኹም ስለ 
ዘይተፈልጠ፡ ብጋዜጣ ተጸዊዕኩም ብኣካል 
ወይ ብሕጋዊ ወኪል ን26/02/26 ኣብ 
ቤ/ፍ 7ይ መጋባእያ ዕ/እኽሊ ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ንሕብር። 

1ይ ደረጃ ቤት-ፍርዲ 
ዓዲ ጓዕዳድ

 
ኣሚናዳብ ዮናስ ጊላይ ምባል ተሪፉ፡ 
ኣሚናዳብ ዮናስ ጊላጋብር ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን19/03/26 ኣብ ቤ/ፍ ይቕረብ።

ወ/ሮ ሚካል ኤልያስ ግርማጼዮን፡ 
ብዓል ቤተይ ቀሺ ሙሉጌታ ነጋሽ 
ተወልደብርሃን ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 2 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን23/3/26 ኣብ 
ቤ/ፍ ይቕረብ። 

ት/ዕድመ ሲሞና ሃይለ ሰለሙን ምባል 
ተሪፉ፡ ኮኾብ ሃይለ ሰለሙን ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን24/3/26 ኣብ ቤ/ፍ ይቕረብ።

1ይ ደረጃ ቤት-ፍርዲ ዓዲ 

ተከሌዛን
 

ወ/ሮ ኣልጋነሽ ተስፋይ ጊላዝጊ፡ ኣቦይ 
ተስፋይ ጊላዝጊ ጀነጀር ስለዝዓረፈ፡ ነደይ 
ናይ መጻምዲ መሰለይ ይተሓለወላ፡ ኣነ 
ምስ 6 ኣሕዋተይ ከኣ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን18/3/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
መንደፈራ

 
1. ኣልጋነሽ ተወልደብርሃን 2. ሓረጉ 
ተወልደብርሃን፣ ወኪል እስቲፋኖስ 
ተስፋሚካኤል፡ ካብ ኣቦና ነፍ/ሄር 
ተወልደብርሃን ዑቕበ ዘወልዲ ብዕለት 
23/01/2006 ዝተዋህበና ለበዋ ገዛ፡ ኣብ 
መንደፈራ ዝርከብ ክልተ ክፍሊ ገዛ ዓይኒ 
ምድሪ ዘለዋ ኣብ ቤት ፍርዲ ክጸድቀልና 
ስለ ዝበሉ፣ ዝቃወም እንተሎ፡ 8/4/26 ኣብ 
ቤ/ፍ  2ይ መጋባእያ ይቕረብ።

ከሳሲት ወ/ሮ ዲያና ግርማይ 
ወልድኣብዝጊ፡ ተኸሳሲ ኣቶ ነጋሲ 
ተኽለጽዮን፡ ክሲ ተመስሪቱልካ ስለ ዘሎ፡ 
ብጋዜጣ ሓዳስ ኤርትራ ተጸዊዕካ ብኣካል 
ወይ ብሕጋዊ ወኪል ን24/03/26 ኣብ 
ቤ/ፍ 3ይ መጋባእያ ቅረብ።
 

1ይ ደረጃ ቤት-ፍርዲ 
ደቀምሓረ 

ሃንስ ወልደንኪኤል ተኽለ፡ ወደይ ምስግና 
ሃንስ ወልደሚካኤል ስለዝዓረፈ፡ ንሕና 
ወለዱ ምስ ኣዲኡ ልቺያ ገብረገርግስን 
ወረስቲ  ምዃንና ይረጋገጸለይ ስለ ዝበለ፣ 
ዝቃወም እንተሎ፡ 10/3/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ ዓዲ 
ቐይሕ
 

ወ/ሮ ኣለም ኣስፍሃ ቢልያ፡ ብዓል 
ቤተይ ብእምነት ዳኒኤል ስለዝተሰውአ፡ 
ኣብ ዝንቀሳቐስ ይኹን ዘይንቀሳቐስ 
ንብረቱ ንዓይ ናይ መጻምዲ መሰለይ 
ይተሓለወለይ፡ 2 ደቁ  ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ 26/3/26 ኣብ ቤ/ፍ 
ይቕረብ። 

ወ/ሮ ተኽኣ ክፍለማርያም ተኽላይ፡ 
ብዓል ቤተይ ፍትዊ ዘርእሰናይ 
ዑቕባሚካኤል ስለዝዓረፈ፡ ኣብ ዝንቀሳቐስ 
ይኹን ዘይንቀሳቐስ ንብረቱ ንዓይ ናይ 
መጻምዲ መሰለይ ይተሓለወለይ፡ 7 ደቁ  
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ 26/3/26 ኣብ 
ቤ/ፍ ይቕረብ። 

ወ/ሮ ፍርቱና ተኽለ ጠዓመ፡ ኣደይ ቢዘን 
ብርሃነ በየነ ስለዝዓረፈት፡ ኣብ ዝንቀሳቐስ 
ይኹን ዘይንቀሳቐስ ንብረታ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 17/3/26 
ኣብ ቤ/ፍ ይቕረብ።
 
ጆን ተስፋይ በርሀ ምባል ተሪፉ፡ ዮውሃንስ 
ተስፋይ በርሀ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ 26/3/26 ኣብ 
ቤ/ፍ ይቕረብ።

ሰባሕ መሕመድ ዓሊ ምባል ተሪፉ፡ ሰባሕ 
ዓሊ ዓብደላ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ 17/3/26 ኣብ 

ቤ/ፍ ይቕረብ። 

ከሳሲት ወ/ሮ ርግአት ምስግና በርሀ፡ 
ተኸሳሲ ኣቶ ኣፍወርቂ ዘውደ ተመልሶ፡ 
ናይ ሓዳር ክሲ ተመስሪቱልካ ስለ ዘሎ፡ 
ብኣካል ወይ ብሕጋዊ ወኪል ን17/03/26 
ኣብ ቤ/ፍ 7ይ መጋባእያ ዕ/እኽሊ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ንሕብር። 

1ይ ደረጃ ቤት-ፍርዲ ዓረዛ 

ከሳሲት ሄለን ሰመረ ወልደሚካኤል፡ 
ተኸሳሲ  ኣቶ ምሉእብርሃን ተኽለሚካኤል 
ባህታ፡ ናይ ሓዳር ክሲ ተመስሪቱልካ 
ስለ ዘሎ፡ ብኣካል ወይ ብሕጋዊ ወኪል 
ን05/03/26 ኣብ ቤ/ፍ  ቅረብ። 

ከሳሲት ወ/ሮ ሰናይት ፍስሃ ኣሰየ፡ ተኸሳሲ 
ተኽለ ተስፋስላሴ ተስፋሚካኤል፡ ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን6/03/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ንሕብር።
 

1ይ ደረጃ ቤት-ፍርዲ 
ዓዲ ዃላ 

ለታይ የማነ ተስፋገርግስ ምባል ተሪፉ፡ 
ሰናይት የማነ ተስፋገርግስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/3/26 ኣብ ቤ/ፍ ይቕረብ።
 

1ይ ደረጃ ቤት-ፍርዲ
ማይ ምነ 

ወ/ሮ ግደይ ብርሃነ ወልዳይ፡ ብዓል ቤተይ 
ጉዕሽ ክፍላይ ኣስገሀይ ስለዝተሰውአ፡ ንዓይ 
ናይ መጻምዲ መሰለይ ይተሓለወለይ፡ 4 
ደቁ  ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ 10/3/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ሞልቂ 

ዮርዳኖስ ጽገ ምባል ተሪፉ፡ ሄለን ጽገ 
ገብርሂወት ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን24/3/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ጎልጅ 

ወ/ሮ ገብሪኤል ዘካርያስ መብራህቱ፡ ስም 
ኣደይ ኣዜብ ተፈሪ ወልደገርግሽ ምባል 
ተሪፉ፡ ጽሃይቱ ሃብተ ሚክኤል ኣርኣያ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡11/3/26 ኣብ ቤ/ፍ 
ይቕረብ። 

ወ/ሮ ሰናይ ጸጋይ ኣበራ ምባል ተሪፉ፡ 
ሰናይት ጸጋይ ኣበራ ተባሂሉ ይተኣረመለይ 
ስለ ዝበለት፣ ዝቃወም እንተሎ፡10/3/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ተሰነይ 

ወ/ሮ ናዝሬት መብራህቱ ዮውሃንስ ምባል 
ተሪፉ፡ ኑር መብራህቱ ዮውሃንስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ን9/3/26 ኣብ ቤ/ፍ ይቕረብ። 
ወ/ሮ ለተኪዳን ኣልአዝር ተስፋጊዮርጊስ፡ 

ስም ኣደይ ወልደትንሳኤ ገብረእግዚኣብሄር 
መብራህቱ ምባል ተሪፉ፡ ለተንስኤ 
ገብረእግዚኣብሄር ተስፋገርግስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ን11/3/26 ኣብ ቤ/ፍ ይቕረብ።

ሳምኤል ጸሃየ ፍስሃየ ምባል ተሪፉ፡ ሳምኤል 
ጸሃየ ኣስፍሃ ተባሂሉ  ይተኣረመለይ ስለ 
ዝበለ፣ ዝቃወም እንተሎ፡ ን05/03/26 ኣብ 
ቤ/ፍ ይቕረብ። 

ምልክታምልክታምልክታምልክታ
ናጽነት ደስበለ -ሓበን ገብረኣምላኽ- ሳምራዊት መለስናጽነት ደስበለ -ሓበን ገብረኣምላኽ- ሳምራዊት መለስ

VACANCY ANNOUNCEMENT
Asmara Mining Share Company is inviting applicants for the 
following position.
Senior Condition Monitoring & Reliability Engineer 
Number required – (01)
Type of contract – Definite (2 years)

Major Duties and responsibilities
•	 To lead and integrate condition monitoring and reliability functions across 

site assets, ensuring early fault detection, effective defect elimination, 
and robust maintenance strategies that maximize asset availability, reduce 
unplanned downtime, and protect capital investment.

TASK DESCRIPTION EXPANDED TO CORE PERFORMANCE AREA

•	 Lead and govern the site condition monitoring program for fixed 
plant and/or HME assets

•	 Establish and maintain condition monitoring standards, routes, and 
procedures

•	 Oversee vibration analysis, oil analysis, thermography, ultrasound, 
and other PdM techniques

•	 Validate, prioritise, and interpret condition monitoring findings and 
defect severity

•	 Ensure high-quality, actionable reporting aligned with maintenance 
and shutdown priorities

•	 Convert condition monitoring findings into maintenance 
notifications, work orders, and shutdown scopes

•	 Provide technical authority on condition monitoring methods and 
diagnostics

•	 Support commissioning and handover of new equipment from a PdM 
perspective

•	 Develop, implement, and govern reliability and maintenance 
strategies across site assets

•	 Lead defect elimination processes including RCA, failure 
investigations, and recurring failure resolution

•	 Analyse equipment performance data, downtime trends, and 
lifecycle risks

•	 Apply reliability methodologies including RCM, FMEA, and 
lifecycle costing

•	 Support asset criticality analysis and risk-based maintenance 
approaches

•	 Optimize preventive and predictive maintenance strategies within the 
CMMS (e.g. PRONTO)

•	 Provide reliability input into shutdown planning, scope prioritisation, 
and long-term plans

Profile: Qualifications and Experience

Formal Education, 
Certifications or 
Equivalents

•	 Bachelor’s degree in Mechanical, 
Electrical, or Reliability Engineering, 
or trade qualification with extensive 
reliability experience

•	 Condition Monitoring certification ISO 
Cat II (minimum), Cat III desirable

•	 Thermography Level 1 or 2 certification 
Working Experience – 
Nature & Length

•	 Minimum 10+ years’ experience in mining, 
mineral processing, power generation, 
or heavy industry, with demonstrated 
experience leading condition monitoring 
and reliability functions in operational 
environments.

Technical Skills •	 Reliability engineering principles and 
methodologies (RCM, FMEA, RCA)

•	 Significant milling experience would 
be an advantage

•	 Laser alignment experience
•	 Defect elimination process experience
•	 Asset management principles and 

lifecycle costing
•	 Strong data analysis and reporting 

capability
•	 Condition monitoring interpretation 

(vibration, oil analysis, thermography, 
UT)

•	 CMMS systems experience (PRONTO 
preferred)

•	 Maintenance strategy development and 
optimization

•	 Understanding of rotating and static 
equipment failure modes

•	 Experience in developing availability models
Other Skills and Abilities •	 Strong problem-solving and analytical 

skills
•	 Ability to influence and engage cross-

functional teams
•	 Clear communicator at operational and 

leadership levels
•	 Structured, disciplined, and outcomes-

focused
•	 Strong safety leadership and risk 

awareness
•	 Structured, disciplined, and continuous 

improvement focused
•	 Able to coach & mentor national workforce

General Information and other requirements:

	 Place of Work: AMSC Sites
	 Type of contract: Indefinite Period 
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and 
provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication 

in the Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your application 
to
                         Aliens Employment Permit Affairs,
                         P. O. Box 7940 Asmara, Eritrea

ASMARA MINING SHARE COMPANY
     Abo Street, No. 178, House No. 16 
Gejeret, P.O. Box 10688
Tel. ++291-1-153986
 Asmara, Eritrea 

ጽልዋታት ሓድሽ ስትራተጂ ሃገራዊ ድሕነት ሕ.መ. ኣመሪካዘሚካኤል ገብረክርስቶስ
2ይን መወዳእታን ክፋል

ኣብ ዝሓለፈ ክፋል ናይዚ ጽሑፍ’ዚ 
ስትራተጂ ሃገራዊ ድሕነት ኣመሪካ 
ትሕዝቶኡ ብምትንታን “ቀዳምነታት 
ብመንጽር” ዞባታት ኣብ ትሕቲ ዝብል 
5ይ ኣርእስቲ፡ ኣብ ምዕራባዊ ንፍቀ 
ክቢን ኢንዶፓስፊክን ዘለዎ ጽልዋ 
ተመልኪትና። መቐጸልታኡ ይስዕብ፥
 
5.3 ኤውሮጳ5.3 ኤውሮጳ
   ኣህጉር ኤውሮጳ ኣብ 1990ታት 

ዝነበራ ጃምላዊ ዘቤታዊ ምህርቲ (GDP) 
ክሳብ 25% ይሽፍን ነይሩ፡ ኣብ’ዚ ሕጂ 
እዋን ግና ናብ ከባቢ 14% ወሪዱ 
ይርከብ። ምኽንያት ናይዚ ጸገም’ዚ 
ብሰንኪ ሃገራት ኤውሮጳ ዝኽተልኦ 
ዘለዋ ዝተሓላለኸን ዘይንጹርን ሕግታት፡ 
ጉዳይ ስደት፡ ምንካይ ወሊድ፡ ምጥፋእ 
መበቆላዊ ባህልን ሃገራዊ መንነትን 
ቊጠባዊ ድኽመትን ምዃኑ እዩ ዝንገር። 
ስለዚ ኣመሪካ ኤውሮጳውያን መንነቶም፡ 
ክብሮምን ስልጣነኦምን ንክመልሱ (Prom-
moting European Greatness) እያ 
ትደሊ። ኣብዚ ሕጂ እዋን ኲናት ዩክሬን 
ንቁጠባ ኤውሮጳ ብፍላይ ድማ ንጀርመን 
ጎዲኡዎ ይርከብ። በዚ ምኽንያት ኣመሪካ 
ኲናት ሩስያን ዩክሬንን ኣብ ዝሓጸረ ግዜ 
ንምውድኡ፡ ከምኡ’ውን ሃገራት ኤውሮጳ 
ኣብ ናይ ገዛእ-ርእሰን ምክልኻል ሓላፍነት 
ክወስዳን ቀጻልነት ወተሃደራዊ ኪዳን 
ሰሜን ኣትላንቲክ (NATO) ዘልኣለማዊ 
ዘይምዃኑ ምንጻርን ምግንዛብን 
ብመሰረት’ዚ ሓድሽ ስትራተጂ ቀዳምነት 
ተዋሂቡዎ ክስራሓሉ ተባሂሉ ዘሎ እዩ።

5.4   ማእከላይ ምብራቕ5.4   ማእከላይ ምብራቕ
   ኣመሪካ ኣብ ዞባ ማእከላይ ምብራቕ 

ዝነበራ ጽልዋ ብሰንኪ ኣቐዲሙ ዝጸንሐ 
ግጉይ ምሕደራ ካብ ግዜ ናብ ግዜ 
ክጎድል ጸኒሑ እዩ። በዚ ሓድሽ ስትራተጂ 
ቀዳምነታት ኣመሪካ ኣብዚ ዞባ፡ ኣገደስቲ 
ዝኾኑ ረብሓታታ ንምምላስ ብቀዳምነት 
ቀይሕ ባሕሪ ብዘይ ዝኾነ ስግኣታት 
ንመጐዓዝያ ውሕስነቱ ምርግጋጽ፣ ኣብ 
ወሽመጥ ሆርሙዝ (Strait of Hormuz) 
ውሑስን ክፉትን ንግዲ ንክህሉ ምሕላው፣ 
ድሕነትን ውሕስነትን እስራኤል 
ምርግጋጽን ስምምዕ ኣብራሃም (Abrah-
ham Accords) ምርግጋጽን ምፍራምን፣ 
ነተን ኣብዚ ዞባ ዝርከባ ሃገራት ኣብ ባህላዊ 
ክብርታተንን ውሽጣዊ ጒዳያተንን 
ጸቕጢ ከይገበርካ ምስ መራሕተን 
ብምትሕብባርን ምሽራኽን ምስራሕ 
ዝብሉ እዮም። ኣንጻር ሃገራዊ ረብሓታት 
ኣመሪካ ንዝሰርሑ ተጻረርቲ ሓይልታት፡ 
ነዚ ዞባን ኣብ ውሽጡ ዝርከብ ጸጋታት 
ነዳድን ንኸይቆጻጸሩ ብምኽልካል፡ ነቶም 
ኣብቲ ከባቢ ክካየዱ ዝጸንሑ ቀጻሊ 
ግጭታት ከም ዝእለዩ ምግባር እዩ። 

5.5   ኣፍሪቃ5.5   ኣፍሪቃ
   ኣብዚ ኣህጉር ንነዊሕ እዋን ናይ 

ኣመሪካ ፖሊሲ ኣብ ሊበራላዊ ስነ-ሓሳብ 
(liberal ideology) ዝተመርኮሰ ኮይኑ እዩ 
ጸኒሑ። እዚ ሕጂ ወጺኡ ዘሎ ሓድሽ ናይ 
ሃገራዊ ድሕነት ስትራተጂ ግና፡ ኣመሪካ 
ካብቲ ናይ ረድኤት ኣተሓሳስባ (Aid 
Ideology) ናብ ወፍሪ (investment) 
ማእከል ዝገበረ ፖሊሲ ክትሰጋገር ምዃና 

እዩ ሰፊሩ ዘሎ። ብሓፈሻ ቀንዲ መደባት 
ኣመሪካ ኣብ ኣፍሪቃ ተወሊዑ ኣብ ዘሎ 
ግጭታትን ኲናትን ናይ ምሽምጋልን 
ምትዕራቕን ግደ ምጽዋት፡ ከም ኣብነት 
(ኣብ መንጎ ኮንጎን ሩዋንዳን፣ ከምኡ’ውን 
ኣብ ሱዳን ተፈጢሩ ዝርከብ ሽግር)፣ 
ኣብ መንጎ ሃገራት ኲናት ንከይውላዕ 
ምውጋድ (Avoiding war) ከም 
ኣብነት ኣብ መንጎ ኢትዮጵያ-ኤርትራ-
ሶማልያ፣ ኣብ ጽላታት ጸዓት (ነዳዲ፡ ጋዝን 
ኒዩክለርን) ከምኡ’ውን ኣብ ኣገደስቲ 
ማዕድናት (Critical Minerals) ቁጠባዊ 
ወፍሪ ምክያድ፣ ኣንጻር ግብረ-ሽበራዊ 
ንጥፈታት ምጥንቃቕን ምቅላስን፡ ብስም 
ደሞክራሲ ኣብ ውሽጣዊ ጉዳያት 
ጣልቃ ዘይምእታው ዝብሉ እዮም። 

6.   ሓፈሻዊ  ጽልዋታትን ትዕዝብትን 6.   ሓፈሻዊ  ጽልዋታትን ትዕዝብትን 

  ሓድሽ ስትራተጂ ሃገራዊ ድሕነት 
ኣመሪካ ናብቶም ኣገደስቲ ዝበሎም 
ጂኦግራፊያዊ ከባቢታት ከም ምዕራባዊ 
ንፍቀ ክቢ (Western Hemisphere) 
ዘድሃበ ምዃኑ፡ ናብ ኣፍሪቃ ኣዝዩ 
ውሑድ ጠመተ ዝገበረ ምዃኑ ንጹር 
እዩ። ኣብቶም ብቅዲ ኣህጉራዊ ሊበራላዊ 
ፖሊሲ (Liberal Internationalist) 
ክምርሑ ዝጸንሑ፡ ናይ ወጻኢ ፖሊሲታት 
ኣመሪካ መሰረታዊ ለውጥታት ብምግባር፡ 
ንመምርሒ ተዓጻጻፊ ክዉንነት (Flexi-
ible Realism)ን ምኽባር ግዝኣታዊ 
ሓድነትን (Territorial integrity)ን 
ቀዳምነት ዝሃበን ድማ ይመስል። እዚ ነቲ 
ልሙድ ኣካይዳ ኮይኑ ዝጸንሐ ክቕይሮ 
ዝኽእል እኳ እንተኾነ፡ እቲ ቅኑዕ ገምጋም 
ግና ድሕሪ’ቲ ኣብ ባይታ ዝህልዎ ጽልዋ 
ዝርአ እዩ። 

  ካልእ ፍሉይነት ናይዚ ስትራተጂ’ዚ፡ 
ነቲ ኣመሪካ ምስ ኤውሮጳ ጥራይ 
ሓጺራቶ ዝጸንሐት መትከላዊ ምሕዝነት 
ዝቐየረ፡ ብኣንጻሩ ምስ ራእይን ዕላማን 
ክረምሊን ዝሰማማዕ ምዃኑ እዩ ዝግለጽ። 
ምኽንያቱ፡ ነቲ ኣመሪካ ካብ 1945 
ጀሚራ ንሓይሊ ምክልኻል መሻርኽታ 
ዝኾና ሃገራት ኤውሮጳ ገዚፍ ባጀት 
ብምድጓም፡ ከም ኣውሓሲትን ሓላዊትን 
ስግኣታት ሩስያ ኮይና ክትክተሎ 
ዝጸንሐት ጽኑዕ ስትራተጂ ኣንፈቱ 
ዝቐየረ እዩ። ፕረዚደንት ትራምፕ ኣብዚ 
ሓድሽ መቓን፡ ኣመሪካ ተሰካሚት ጾር 
ዓለምና ኮይና ትቕጽለሉ እዋን ከም 
ዘብቅዐ፡ ሃገራት ኤውሮጳ ናይ ገዛእ ርእሰን 
ምኽልኻል ክምስርታ እዩ ዝጽውዕ ዘሎ። 
ብተወሳኺ፡ ኲናት ሩስያን ዩክሬንን 
ንክውዳእ’ውን ብዝለዓለ ይሰርሕ ኣሎ። 
ብኣንጻር’ዚ ስትራተጂ’ዚ ግን፡ ሃገራት 
ኤውሮጳ ዛጊት ንሩስያ ንምድኻም 
ዝዓለመ ፖሊሲታት ሒዘን እየን 
ዝቕጽላ ዘለዋ። ትራምፕ ዝኽተሎ ዘሎ 
ስትራተጂ ንሃገራት ኤውሮጳ ውሕስነትን 
ድሕነትን ብዘይምሃቡ ድማ ምስ ሩስያ 
ናብ ወተሃደራዊ ረጽሚ ክኣትዋ ከም 
ዝኽእላ ወተሃደራውያን ተንተንቲ 
ይእምቱ። ብሰንኩ ድማ ነቲ ኣመሪካ 
ንነዊሕ ዓመታት ክትክተሎ ዝጸንሐት 
ኣሰላልፋ ከም ዝቕይሮን፡ ንዓለምና ናብ 
ካልእ ሓድሽ ሚዛናዊ ቅርጽን ፖለቲካዊ 
ምስግጋርን ክመርሓ ከምዝኽእልን 

ይትንትኑ። 
  እዚ ውጥን ዋላ’ኳ ንኣፍሪቃ ኣብ 

መወዳእታ ብምስራዕ ውሑድ ሸፈነ 
እንተሃባ፡ ዘይ ከምቶም ዝሓለፉ ውጥናት 
ግና ነቶም መሰረታዊ ጸገማት ኣፍሪቃ 
ኮይኖም ዝጸንሑ ኣብ ረድኤትን 
ትኳቦን ዘድሃቡ ናይ ወጻኢ ፖሊሲ 
ኣመሪካ ብምርሕራሕ፡ ናብ ሓድሽ ናይ 
ወፍርን ንግድን ፖሊሲ ምቍማቱ ከም 
ሓደ እወታዊ መቐይሮ ክረአ ዝኽእል 
እዩ። ከም ዝፍለጥ እዚ ሕጂ ትራምፕ 
ዝኽተሎ ስትራተጂ፡ ዕላማኡ ንኣመሪካ 
ናብቲ ናይ ቀደም ሓይላ ዳግም ንምምላስ 
(MAGA) እዩ። ነዚ ክዉን ንምግባር 
ድማ ካብ ሃገራት ኣፍሪቃ ኣገደስትን 
ክቡራትን ማዕድናት ንምርካብ ዝዓለመ 
ኣካዪዳ ምዃኑ ርዱእ እዩ። ብተወሳኺ 
እዚ ሓድሽ ውጥን ዘይ ከምቶም ዝሓለፉ 
ፖሊስታት ኣመሪካ፡ ኣብ ውሽጣዊ 
ጉዳያት ሃገራት ብምኽኒት ደሞክራሲን 
ሰብኣዊ መሰላትን ጣልቃ ከም ዘይኣቱን 
ናይ ካልኦት ሃገራት ባህላዊ ክብርታት 
ከም ዝዕቅብን እዩ ኣነጺሩ ዘሎ። ሃገራት 
ኣፍሪቃ ውሽጣዊ ሓድነተን ብምሕያል፡ 
ካብዚ ትራምፕ ዝኽተሎ ዘሎ ሓድሽ 
ውጥን ተረባሕቲ ክኾና ከምዝኽእላ ድማ 
ይገልጽ። 

  እዚ ሓድሽ ውጥን፡ ሃገራት ኣፍሪቃ 
ምስ ቻይናን ሩስያን ንዘለወን ቁጠባዊ፡ 
ወተሃደራዊ፡ ጸጥታዊን ፖለቲካዊን 
ዝምድናታት ብምብታኽ፡ ኣመሪካ ኣብዘን 
ሃገራት ረብሓታታ ንምዕባይ ዓሊማ ከም 
እትሰርሕ እዩ ዘነጽር። ስለዚ ሃገራት 
ኣፍሪቃ ንኹሉ ዘሎ ምዕባለታትን ኣዝዩ 
ተቐያያሪ ኣካዪዳ ምምሕዳር ትራምፕን 
ብምጽናዕን ብምምርማርን ካብዚ ሓድሽ 
ንድፊ ተረባሕቲ ክኾና ከምዝኽእላ፣ 
ከም ውጽኢቱ ድማ ካብ ተጸጋዕትነትን 
ምጽወታን ብምንጋፍ ናይ ገዛእ-
ርእሰን ዓቕምታት ከዕብያ ከምዝኽእላ 
ይእመን። ነዚ ሃጓፍ’ዚ ንምምዝማዝ ከኣ፡ 
ምስ ረብሓታተን ዝቃዶ መርሓ ጎደና 
ብምኽላስ፡ ካብቲ ምምሕዳር ትራምፕ 
ወጢንዎ ዘሎ ፖሊስታት ክረብሓሉን 
ክዕወታሉን ተኽእሎ ክህሉ ይኽእል። 

   ዞባ ቀርኒ ኣፍሪቃ ዓቢ ጂኦ-
ስትራተጂያዊ ኣገዳስነት ስለዘለዎ፤ 
ኤርትራ ርጉእ ዞባ ንክህሉ ቀዳምነት 
ሂባ ካብ እትሰርሓሉ ከባቢ እዩ። እዚ 
ዞባ ንሓያሎ ዓመታት ብምትእትታው 
ዓበይቲ ሃገራት፡ ኣብ ቀጻሊ ኲናትን 
ዕግርግርን ተጸሚዱ ጸኒሑን ኣሎን። 
ብሰንኪ’ዚ ድማ ሃገራት ናይዚ ዞባ ነቲ 

ዘሎ ዕቑር ሃብቲ ኣብ ረብሓ ህዝብታተን 
ከውዕልኦ ከምዘይከኣላ እዮም ምስዚ ዞባ 
ቅርበት ዘለዎም ተንተንቲ ዝሕብሩ። 
እዞም ናይ ግዳም ሓይልታት ኣብዚ 
ዞባ መጋበርያን ኣሳሰይትን ዝኾኑዎም 
ስርዓታት ስለ ዘይሰኣኑ፡ ንኤርትራ ዓቢ 
ብድሆ ኮይኑዋ ጸኒሑን ኣሎን። ብሓፈሻ 
ግና ብሰንኪ ኣብዚ ዞባን ዓለምናን ዝኽሰት 
ዘሎ ዘይንቡር ለውጥታትን ክትግምቶ 
ዘጸግም ኣካይዳ ትራምፕን፡ ቅኑዕ ንባብ 
ንምሃብ ኣሸጋሪ እዩ። ኣብዚ ሓድሽ 
ስትራተጂ፡ ኣብ ዞባ ቀርኒ ኣፍሪቃ ኣብ 
ምውጋድ ግጭታት፡ ምውሓስ ሰላምን 
ርግኣትን፡ ወፍርን ልምዓትን ከም ዘተኵር 
ምእንፋቱ ግና፡ ኣብዚ ዞባ ዝጸንሐ 
ኣጠማምታ ኣመሪካ ይቕየር ምህላዉ 
ዝእምት እዩ።

 ሃገርና ኤርትራ’ኸ፡ እዚ ዓይነት ሓድሽ 
ስትራተጂ እንታይ ዓይነት ዕድል ክፈጥረላ 
ይኽእል፧ ምግላጹ ኣገዳሲ ይኸውን። 
ኤርትራ፡ ኣብ ዞባ ቀርኒ ኣፍሪቃ እታ 
እንኮ ውሽጣዊ ሰላምን ጸጥታን 
ብምልኣት ኣውሒሳ ትኸይድ ዘላ ሃገር 
ክሳብ ዝኾነት፡ ኣመሪካ ምስ መትከላትን 
መርገጺታትን ኤርትራ ብዝሰማማዕ 
መንገዲ፡ ኣብ ሓባራዊ ረብሓታት 
ዝተሞርኮሰ ዝምድናታትን ምትሕግጋዝን 
ክትምስርት ዘተባብዕ እዩ። በዚ መገዲ’ዚ 
ድማ ርጉእ ዞባ ቀርኒ ኣፍሪቃ ብምፍጣር 
ረብሓታታ ከተውሕስ ትኽእል። 
  ሓድሽ ስትራተጂ ኣመሪካ ኣብ ብዙሕ 

መዳዩ ምስቲ መንግስቲ ኤርትራ ክኽተሎ 
ዝጸንሐ ፖሊሲ ርእሰ-ምርኮሳ ዝመሳሰል 
እዩ። ከመይሲ ብቀንዱ ንልምዓትን 
ውሕስነት ሰላምን ቀዳምነት ዝሃበ 
ይመስል። ኣብ ሓያሎ መዳያት ከኣ ምስ 
መትከልን እምነትን ኣብ ናጻ ሕርያ ዝኣምን 
ፖሊሲ መንግስቲ ኤርትራ ምምስሳላት 
ኣለዎ። ኤርትራ ኣብ ፖሊሲ ርእሰ-
ምርኮሳ ብምእማን፤ ገና ብኣጋኡ እንከሎ 
ንምጽወታን ረድኤትን ዝጸየነት ሃገር 
እያ። ነቲ ብስም ሓገዝን ረድኤትን ዝግበር 
ጣልቃ ምትእትታውን ዝርጋንን፡ ቅድሚ 
ዝኾነት ሃገር ዝነቕሓትሉን ዝመከተቶን 
ሃገር እያ። ብተመሳሳሊ እዚ ሓድሽ 
ስትራተጂ ኣመሪካ፡ ኣብ ባህላዊ ክብርታት 
ሃገራት ብስም ደሞክራሲ ጣልቃ ከም 
ዘይኣቱ ምግላጹን፡ ረድኤት (USAID) 
ብምኽልካሉን ምስቲ ኣብ ውሽጣዊ 
ጉዳይ ሃገራት ጣልቃ ምትእትታው ብትሪ 
ዝዅንን መትከልን እምነትን መንግስቲ 
ኤርትራ ክቃዶ ዝኽእል ፖሊሲ እዩ። እዚ 
ሓድሽ ስትራተጂ ዘይ ከምቶም ዝሓለፉ 
ውጥናት ንኤርትራ ዘግለለ ብዘይ ምዃኑ፡ 

ኣመሪካ ምስ ኤርትራ ናብ ሓድሽ ጽምዶ 
ክትሰጋገር ዕድል ክኸፍት ዝኽእል እዩ። 
ስለዚ ድማ ከምቲ ፕረዚደንት ኢሳይያስ 
ኣፈወርቂ ዝበሎ፡ ብዙሕ ዘሀውኽን 
ዘረብጽን ምኽንያት እኳ እንተዘየለ፣ ምስ 
ኣመሪካ ጽምዶ ንምምስራት ዝግበር ጻዕሪ 
ክድፍኣሉ ዘለዎ እዩ። 

7. መደምደምታ7. መደምደምታ
  ብሓፈሻ እዚ ሓድሽ ስትራተጂ 

ሃገራዊ ድሕነት ኣመሪካ፡ ዝሓለፉ 
ስትራተጂታት ብደረጃ ዓለም ኣዝዮም 
ዝተጋገዩን ኣንፈቶም ስሒቶም ዝጸንሑን 
ምዃኖም እዩ ዝእመን። ከም ውጽኢቱ 
ድማ፡ ኣመሪካ ኣብ ክንዲ ሓያል 
ትኸውን፡ ካልኦት ኣንጻር ኣመሪካ ዝኾና 
ሃገራት ጸብለልታን ሓይልን ከምዝህልወን 
ምግባሩ ይወቅስ። እዚ ሓድሽ ስትራተጂ፡ 
ንዓለምና ብዞባታት ከፋፊሉ፡ ናብቶም 
ቀዳምነታት ኣመሪካ ዝኾኑ ውሑዳትን 
ወሰንትን ረብሓታት ብምትኳር፡ ዝሓለፉ 
ምምሕዳራት ኣመሪካ ክኽተሉዎ 
ንዝጸንሑ ፖሊሲታት ንምእራም ከም 
ዘንቀደ እዩ ዝእውጅ ዘሎ። 

  ይኹን’ምበር፡ እዚ ስትራተጂ’ዚ፡ 
ዋላ’ኳ ካብቶም ዝሓለፉ ስትራተጂታት 
ዝተፈለየ ቅዲ ዝኽተል እንተመሰለ፤ ኣብ 
ግብሪ ግና ኣብ ክንዲ ሓባራዊ ረብሓታት 
ዘውሕስ ከም እንደገና ንዓለማዊ ዕብለላ፡ 
ራእይን ላዕለዋይ ኢድን ኣመሪካ 
ብዝተረረ መልክዑ እዩ ዘንጸባርቕ ዘሎ። 
ኣብዚ ሓድሽ ስትራተጂ ዋላ’ኳ ኣመሪካ 
ግጭታት ንምውጋድን ሰላም ንምስፋንን፡ 
ኣብ ንግዲን ወፍርን ልምዓትን ካልኦት 
ጽላታትን ንምሽራኽ፡ ቀዳምነት ሂባ ከም 
እትሰርሓሉ እንተገለጸት፡ ሓቀኛ ዕላማ 
ናይዚ ሰነድ’ዚ ግና ጽልዋን ልዕልናን 
ኣመሪካ ብደረጃ ዓለም ንምሕያልን፡ 
ጸጋታት ብፍላይ ድማ ሳሕቲ ዝርከቡ 
ኣዝዮም ክቡራት ማዕድናት ንምምዝማዝን 
ምግባትን፡ ሓደስቲ ዕዳጋታት ንምርካብን 
ምዃኑ እዮም ክኢላታት ዝትንትኑ። 
  እዚ ሰነድ’ዚ ካልእ ፍሉይ ዝገብሮ፡ 

ነተን መሻርኽቲ ኣመሪካ ኮይነን ክሰርሓ 
ዝጸንሓ ሃገራት ናይ ባዕለን ምክልኻል 
ንክሃንጻ ጾር ዘሰክም ምዃኑ እዩ። እዚ 
ድማ፡ ነቲ ብሰንኪ ዩክሬን ኣብ መንጎ 
ሃገራት ኤውሮጳን ሩስያን ተፈጢሩ 
ዝጸንሐ ምትፍናን ናብ ዝበኣሰ ኩነታት 
ከይወስዶ ስግኣት ኣሎ። ናይ መወዳእታ 
ዕላማ ናይዚ ሰነድ፡ ነታ ብኹሉ መዳያት 
ንኣመሪካ ክትወዳደርን ክትስዕርን ትፍትን 
ዘላ ቻይና፡ ምድራትን ምውዳቕን ምዃኑ 
ንጹር እዩ። ኣብዚ ክሰሓት ዘይብሉ፡ እዚ 
ሓድሽ ውጥን ኣመሪካ ካብቲ ንነዊሕ 
ዓመታት ክትክተሎ ዝጸንሐት መትከልን 
ፖሊስን ኣብቶም መሰረታውያን 
ኣካይዳታት ምቅይያራት ብምህላዉ፡ 
ሃገራት ኣፍሪቃ ብዝግባእ ክጥቀማሉ 
እንተኽኢለን ጒልቡብ ምርቓ ከይኮነ 
ኣይተርፍን። ግብራዊ ኣንፈት ናይዚ 
ሓድሽ ስትራተጂ ምስቲ ፕረዚደንት 
ትራምፕ ዝኽተሎ ዘሎ ኣካይዳ ክትግምቶ 
ኣጸጋሚ’ኳ እንተኾነ፡ ነቲ ዝጸንሐ ኣሰላልፋ 
ስርዓታት ዓለምና ናብ ካልእ ሓድሽ 
ስርዓትን ኣንፈትን ዝልውጥ ምዃኑ ግን 
ንምርድኡ ኣየጸግምን።

ዛዕባ ሎሚዛዕባ ሎሚዛዕባ ሎሚዛዕባ ሎሚ

19 ለካቲት ኣብ ታሪኽ ፈተነ ቅትለት ጀነራል ግራዚያኒ፡ ህልቂት ኣዲስ ኣበባ
ብቴድሮስ ምሕረቱ

ካብ እተዳለወ መጽሓፍ ‘ታሪኽ መጐስ 
ኣስገዶምን ኣብርሃ ደቦጭን’ እተወስደ

ኢትዮጵያ ኣብ ትሕቲ ግዝኣት 
ጣልያን ኣብ ዝነበረትሉ እዋን (1936-
1941) ላዕለዋይ ኣመሓዳሪ ግዝኣት 
ጣልያን ኣብ ቀርኒ ኣፍሪቃ ጀነራል 
ግራዚያኒ፡ ብምኽንያት ምውላድ ልዑል 
ናፖሊ ናይ ኢጣልያ፡ ኣብ ኣዲስ ኣበባ 
ንኢትዮጵያውያን መኳንንቲ ዝተዳለወ 
ግብዣ ን19 ለካቲት 1937 ክካየድ 
መደበ። ኩሎም ንጣልያን ኢዶም ዝሃቡ 
መኳንንትን መራሕቲ ሃይማኖትን ኣብቲ 
ግብዣ ክሳተፉ ድማ ዕደመ ለኣኸሎም። 
እቲ ጀነራል ብተወሳኺ ኣብ ኣዲስ ኣበባ 
ንድኻታት ምጽዋት ክወሃብ መደብ 
ኣውጺኡ ነበረ። 
   ንዓሌታዊ ኣገዛዝኣ ኢጣልያ ዝቃወሙ 

ኤርትራውያን መንእሰያት መጐስ 
ኣስገዶምን ኣብርሃ ደቦጭን፡ ካብ ነዊሕ 
ኣትሒዞም ዝተዳለዉሉ መጥቃዕቲ፡ ኣብዛ 
ዕለት’ዚ ክፍጽሙዎ እዮም ወሲኖም። 
መዓልቱ ዓርቢ እዩ ዝነበረ። በዓል ቅዱስ 
ሚኪኤል ስለዝነበረ፡ ብዙሓት ነበርቲ ኣዲስ 
ኣበባ ንግሆ ቤተክርስትያን ኣርፊዶም፡ ካብ 
ሰዓት 8 ቅድሚ ቀትሪ ንድሓር ዕዱማት 
ናብቲ ቦታ ግብዣ ክውሕዙ ጀመሩ። እቲ 
ዝተመርጸ ቦታ፡ ኣብቲ ቀደም ‘ገነተ ልዑል’ 
ዝበሃል ዝነበረ ቤተ-መንግስቲ (ሕጂ 
ኣዲስ ኣበባ ዩኒቨርስቲ ዘሎ) ኣብ ስድስት 
ኪሎ ዝርከብ ግቢ እዩ ነይሩ። ጣልያን 
ኣቐድም ኣቢሉ መጥቃዕቲ ከውርዱ 
ዝኽእሉ ባእታታት ኣብ ከተማ ኣለዉ 
ዝብል ሓበሬታ በጺሑዎም ስለዝነበረ፡ 
እቲ ግቢ ብብዙሓት ዕጡቓት ተኸቢቡ 
ነበረ። ብውሑዱ 93 ዝኾኑ ምሉእ ዕጥቂ 
ዝሓዙ ወተሃደራት ነይሮም። ጸሓፊ ታሪኽ 
ካምቤል ከምዝገልጾ ድማ ኣብ ውሽጢ’ቲ 
ግቢ ጥራይ ዘይኮነ ኣብ ሰገነት እቲ ህንጻ 
እውን ማሺንጋን ዘጻወዱ ክልተ ሰባት 
ነይሮም። 
    ሰዓት 10፡30 ምስ ኮነ፡ መብዛሕትኦም 

ዕዱማት በቦታኦም ሒዞም ነበሩ። ሰዓት 11፡
00፡ ግራዚያኒ ብብዙሓት ኢዶም ዝሃቡ 
መኳንንት ኢትዮጵያንን ናይ ኢጣልያ 
ዓበይቲ ሰበ ስልጣንን ተዓጂቡ፡ ኣብቲ 
ዝተዳለወሉ ናይ ክብሪ ቦታ በጸሐ። እቶም 
ንግራዚያኒ ዓጂቦም ኣብቲ ቦታ ዝተረኸቡ 
ዓበይቲ ሰበ ስልጣን ኢጣልያ እዞም 
ዝስዕቡ ነበሩ። ምክትል ጠቕላሊ ኣመሓዳሪ 
ማለት ምክትሉ ንግራዚያኒ፡ ኣርማንዶ 
ፔትሪቲ፡ ማጆር ፓላቪቺኖ፡ ናይ ኣዲስ 
ኣበባ ከንቲባን ዋና ጸሓፊ ናይ ፋሺስት 
ፓርቲን ዝነበረ ጉዊዶ ኮርቴሲ፡ ካብ 
ሶማልያ ዝመጸ ኣዛዚ ሓይሊ ኣየር ጀነራል 
ሊዮታ፡ ከምኡ’ውን ሓላፊ ፖሊስ ማጆር 
ማንበርኒ። ካብ ኢትዮጵያውያን መኳንንቲ 
ድማ ገለ 30 ዝኾኑ ተረኺቦም ነበሩ። ካብ 
መንጎኦም እቲ እሙን ኣገልጋሊ ኢጣልያ 
ኮይኑ ክሳብ መወዳእታ ዝቐጸለ ራስ ሃይሉ 
ተክለሃይማኖት ከምኡ’ውን ናይ ትግራይ 
ኣመሓዳሪ ዝነበረ ራስ ጉግሳ ሃይለስላሰ 
ይርከብዎም። 
   ቅድሚ እቲ መደብ ምጅማሩ፡ ግራዚያኒ 

ክሳብ ኣቡነ ቄርሎስ ዝመጽኡ ክጽበ 
ነይሩዎ። ኣቐድም ኣቢሎም፡ ኣቡነ ቄርሎስ 
‘ሓሚመ ኣለኹ’ ብዝብል ምኽንያት 
ኣብቲ በዓል ክሳተፉ ከምዘይክእሉ 
ሓቢሮም ነበሩ። እንተኾነ ግና ግራዚያኒ 
ሓኪም ሰዲዱ ምስ ኣመርመሮም፡ ዋላ 
ሓደ ሕማም ከምዘይተረኽቦም ተረጋገጸ። 
ብድሕሪኡ ግድን ክመጽኡ ተነግሮም። 
ክሳብ ዝመጽኡ፡ ግራዚያኒ ኣብ ትሕቲ 
ሰገነት ጠጠው ኢሉ ይጽበዮም ነበረ። ኣብ 
መወዳእታ ኣቡን መጽኡ’ሞ የማን ካብ 
ግራዚያኒ ተዳልዩሎም ኣብ ዝነበረ መንበር 

ኮፍ በሉ። ኣብ ፊት ግራዚያኒ ዝነበረ ጎልጎል 
ድኻታት፡ ዝሓመሙ፡ ኣካለ-ስንኩላን፡ 
ዝተሸገራ ኣንሰቲ ዝርከብዎም ኣስታት 
3000 ነበርቲ ኣዲስ ኣበባ መሊኦሞ ነበሩ። 
እዞም ድኻታት ብምኽንያት ምውላድ 
ልዑል ናፖሊ ገንዘብ ክዕደሉ ዝተዓደሙ 
እዮም። 
 መጐስን ኣብርሃን ብ19 ለካቲት፡ ቅድሚ 

ናብ ቦታ ግብዣ ምኻዶም ንግሆ ተንሲኦም 
ኣብ ኣምስት ኪሎ ዝርከብ ዝነበረ ገዛ እንዳ 
ኣብርሃ ኣትዮም፡ ኣብ ምድሪ ቤት ናይቲ 
ገዛ ናይ ኢጣልያ ባንዴራ ኣንጺፎም 
ኲናት ሸኸሉላ። ኣብ ልዕሊ እታ ኲናት 
ከኣ ባንዴራ ኢትዮጵያ ከምእተንበልብል 
ገበሩ። እዚ ሓበሬታ’ዚ ታደሰ ዘወልዲ ኣብ 
1968 ኣብ ዘሕተሞ መጽሓፍ ገጽ 237 
ተጠቒሱ ይርከብ። ኣበበ ኣረጋይ እውን 
ኣብቲ ኢትዮጵያ ንጭፍጨፋ ኢጣልያ 
ኣመልኪታ ኣዳልያቶ ዝነበረት መዝገብ፡ 
ነዚ ሓበሬታ’ዚ ካብ ኣፍ መጐስን ኣብርሃን 
ከምዝሰምዖ ይምስክር። ከምኡ’ውን ናይ 
ግራዚያኒ ኣስተርጓሚ ኮይኑ ነዊሕ ዓመታት 
ዝሰርሐ ስብሃቱ ዮሃንስ፡ ንጓሉ ኣለሙሽን 
ንሰበይቱን ኣብ 1938 ተመሳሳሊ ሓበሬታ 
ሂቡወን ከምዝነበረ ኣለሙሽ ምስ ጸሓፊ 
ታሪኽ ካምቤል ኣብ ዘካየደቶ ዝርርብ ገጽ 
184 ትሕብር። ኣልኣዛር ተስፋሚካኤል 
ኣብ 1949 ተመሳሳሊ ሓበሬታ ሂቡ ነይሩ 
( New times and Ethiopian News, 
June 26, 1949) 
   መጎስን ኣብርሃን ነዚ ዝገበሩ፡ እቲ 

ኣብ ልዕሊ ግራዚያኒ ዝፍጸም መጥቃዕቲ 
ንሳቶም ከምዝገበርዎ ንምምልካት እዩ 
ነይሩ። እዚ ምልክት’ዚ ብምግባሮም 
እውን ተሓባበርቶም ዝነበሩ ቀልጢፎም 
ኣብ ኢድ ጸላኢ ክወድቁ ምኽንያት 
ኮይኑ እዩ። 
   መጐስን ኣብርሃን ነዚ ድሕሪ ምግባሮም፡ 

ምዕሩግ ክዳን ተኸዲኖም ብላዕሊ ዓቢ ካባ 
ደሪቦም፡ መጀመርታ ኣብ ቅድሚ’ቲ ቤተ 
መንግስቲ ምስ ገለ ኢጣልያውያን ደው 
ኢሎም ተራእዮም ነበሩ። ኣብ ትሕቲ’ቲ 
ካባ፡ ቦምባታት ሓቢኦም ነበሩ። ጸኒሖም ናብ 
ውሽጢ’ቲ ቤተ መንግስቲ ኣትዮም፡ ንላዕሊ 
ናብ ሰገነት ደየቡ። ሰራሕተኛታት ናይቲ 
ቦታ ብምንባሮም ናብ ውሽጢ ክኣትዉን 
ክወጹን ጸገም ኣይነበሮምን። 
   መኰነን ድንቄ (ዳሕራይ ብርጋዴር 

ጀነራል) ኣብ ተፈሪ መኰነን መማህርቲ 
ብዓል መጐስን ኣብርሃን ዝነበረ ሰብ፡ ኣብቲ 
በዓል ተረኺቡ ኣብ መንጎ’ቲ ህዝቢ ምስ 

ተሓወሰ፡ መጐስን ኣብርሃን ኣብ ሰገነት 
ደው ኢሎም ከምዝረኣዮም ኣብ 1999 
ምስ ጋዜጣ ‘ጦብያ’ ኣብ ዝገበሮ ቃለ 
መጠይቕ ብኸምዚ ዝስዕብ ምስክርነቱ ሂቡ 
ኣሎ።
   “… ኣብቲ ጠጠው ኢለሉ ዝነበርኩ 

ቦታ ኮይነ ብሃንደበት መጐስ ኣስገዶምን 
ኣብርሃ ደቦጭን ኣብ ሰገነት ደው ኢሎም 
ርእየዮም። ኣብ ትሕቲ’ቲ ሰገነት ድማ 
ግራዚያኒን ካልኦት ዓበይቲ ሓለፍቲን 
ነይሮም። ኣብ ላዕሊ ኮይኖም ምቹእ ቦታ 
የናድዩ ከምዝነበሩ ዝፈለጥኩ፡ ናብቲ ኣነ 
ዝነበርኩዎ ቦታ መጺኦም ኣብ ጥቓይ 
ደው ምስ በሉ እዮም። ክልቲኦም ኣብ 
ቤት ትምህርቲ ተፈሪ መኰነን መማህርተይ 
እዮም ነይሮም። ‘ኣብርሃ ናይ ኢጣልያ 
ሰላዪ እዩ’ እናበልና ንሓምዮ ስለዝነበርና 
ከየትሕዘኒ ሰጊአ ነበርኩ። ኣከዳድናኦም 
ክሳብ ሕጂ ኣይርስዓንን። ብናይ እንግሊዝ 
ቅዲ ዝተሰረሐ ካኪ ስረ ዓጢቖም ነበሩ። 
ዝወደዩዎ ጫማ ጥልፍላፍ ሰንደል ጫማ 
እዩ ነይሩ። ”   
   መጐስን ኣብርሃን ነቲ ዝነበረ ሃዋህው 

ኣብ ሰገነት ኮይኖም ድሕሪ ምዕዛቦም፡ እቲ 
ከባቢ ብምሉኡ ብዕጡቓት ከምእተኸበን 
ኣብቲ ደው ኢሎምሉ ዝነበሩ ሰገነት 
ድማ ክልተ ማሺንጋን ዝሓዙ ወተሃደራት 
ከምዝነበሩን ረኣዩ። መኰነን ድንቄ፡ መጐስን 
ኣብርሃን ኣብ ጥቓኡ ደው ኢሎም 
ከምዝነበሩ እምበር፡ ነቲ ቦምባታት ኣብኡ 
ኮይኖም ከምዝሰንደውዎ ኣይገልጽን እዩ። 
   ኩሉ በቦታኡ ምስ ሓዘ፡ ግራዚያኒ 

ኣብ ጥቓ መጉልሕ ድምጺ (ማይክርፎን) 
ቅርብ ኢሉ መደረኡ ጀመረ። ግራዚያኒ 
ኣብ መደረኡ መንግስቲ ኢጣልያ ክሳብ 
ክንደይ ሓላዪ ምዃኑ ድሕሪ ምግላጽ፡ 
ድምጹ ኣበሪኹ፡ ኢዱ እናወናጨፈ 
ዘረባኡ ቀጸለ። ኣብቲ ቦታ ዝነበረ ሌትናንት 
መለሰልኝ ኣንለይ ትዕዝብቱ ብኸምዚ 
ዝስዕብ ኣብ መጽሔት ‘ጦብያ’ ቅጽ 7 
ቁጥር 1 1991 ብኣቆጻጽራ ግእዝ ገጽ 11 
ኣቕሪብዎ ይርከብ፦
   “ግራዚያኒ ብስምዒት ተዋሒጡ 

ኣእዳዉ እናወናጨፈ፡ ሱር ደሙ ኣብ 
ክሳዱ ተገታቲሩ ምስ ረኣና፡ ካብቲ ቦታ 
እነምልጠሉ መገዲ ንርእይ ነበርና። ካብቲ 
ዝነበርናዮ ቦታ ኴንና ኩሉ ግራዚያኒ 
ዝብሎ ዝነበረ ኣይንስምዓዮ ድኣ እምበር፡ 
በቲ ስምዒታዊ ምርኢት፡ ሓይሊ ዘለዎ 
መልእኽቲ ከመሓላለፍ ይደሊ ከምዝነበረ 
ንጹር እዩ ነይሩ። እቲ ናይ ግራዚያኒ 

ሓይሊ ዝተሓወሶ መደረ፡ ምስቶም ከቢቦሞ 
ዝነበሩ ዕጡቓት ተደሚሩ ራዕዲ ዝፈጥር 
እዩ ነይሩ።”  ግራዚያኒ መደርኡ ከምዚ 
ክብል ፈለመ፥
   “ኣእዳውኩም ናብ ሰማይ ገጽኩም 

ሓፍ ኣብሉዎ፡ ናብ ጸሓይ። ከም ጩራ 
ብርሃን ዘብርህ፡ ሳልሳዊ ግርማዊ ንጉስ 
ኣማኑኤል፡ ናታትኩምን ናትናን ንጉስ 
ዝኾነ፡ ንሓዳስ ኢጣልያ ዝፈጠረ፡ ንግርማዊ 
ንጉስ ኣማኑኤል ከምኡ’ውን ነቲ ዝመርሕ 
ዘሎ ፋሺስቲ ዱቼ ሰላምታኹም 
ኣብጽሑ።”
  እቲ እኩብ ሰብ ከም ዝተኣዘዞ ገበረ። 

ግራዚያኒ ቀጸለ፦ 
  “ንኢትዮጵያ ካብ ኢደይ ዘወጽኣ የለን። 

ራስ ደስታ ተቐቲሉ እዩ። ካልኦት’ውን ኣብ 
ቀረባ ግዜ ክድምሰሱ እዮም። ናይ ጥቁር 
ኣንበሳ መኰንናት ምስ ራስ እምሩ ኮይኖም 
ኢዶም ሂቦም ኣለዉ። ጸሓይ ዘይትዓርበሉ 
ግዝኣት እናተባህለ ዝጽዋዕ ዝነበረ ናይ 
እንግሊዝ ግዝኣት፡ ናብ ኢጣልያ ተሰጋጊሩ 
ኣሎ። ኢትዮጵያ ናይ ቄሳር ግዝኣት 
እያ።” (ኣዲስ ዘመን፡ የየካቲት እልቂትና 
የሊብያው ጅብ ግራዚያኒ። 9 የካቲት 
1981 ብኣቆጻጽራ ግእዝ)
   ከባቢ ሰዓት 11፡30 ምስ ኮነ፡ ንድኻታት 

ገንዘብ ምዕዳል ተጀመረ። ካብቲ ገንዘብ 
ተቐሪቡሉ ዝነበረ ጣውላ ንነፍሲ ወከፍ 
ሰብ ከክልተ ማርያ ተሬዛ ታለርስ ይዕደል 
ነበረ። ስነስርዓት ምዕዳል ገንዘብ እናተኻየደ 
ከሎ፡ ሃንደበት ድምጺ ቦምባ ተሰምዐ። እታ 
ዝተሰንደወት ቀዳመይቲ ቦምባ ምስ ዓንዲ 
በረንዳ ቦሎፎን ተላሂማ ሓያል ድምጺ 
ፈጠረት። ደሕሪ 2 ካልኢት (ሰከንድ) ኣቢላ 
ድማ እታ ካልኣይቲ ቦምባ ተተኰሰት። 
ወተሃደራዊ ጋዜጠኛ ዝነበረ ፔጎሎቶ ነቲ 
ዝነበረ ኩነታት ብኸምዚ ይገልጾ፦
   “. . . ካብ መንጎ’ቲ ዝባራዕ ዝነበረ 

ሓውን ዝተፈጠረ ናዕብን ‘ቦምባ! ቦምባ!’ 
ዝብል ድምጺ ሰብ ብዓውታ ኣቃልሐ። 
ንሕና ኣብ ትሕቲ’ቲ በረንዳ ዝነበርና 
ሰባት፡ ነንሓድሕድና ተጸቓቒጥና ናብቲ 
መንደቕ ተጸጋዕና። ክንሃድም ግን ንኽእል 
ኣይነበርናን።” (Pegolotti B 1971 ገጽ 
99) 
    ብድሕሪ’ዚ ግራዚያኒ ናብ ውሽጢ 

ክኣቱ ክብል ከሎ እታ ሳልሳይቲ ቦምባ 
ተባርዐት እሞ ረኸበቶ። ናብ መሬት 
ወዲቑ ኣብ ትሕቲ ጣውላ ክሕባእ ፈተነ። 
እንተኾነ ግና ካብታ ዝተተኰሰት ቦምባ 
ከምልጥ ኣይከኣለን። ልዕሊ 300 ፍሩያትን 
ደቀቕቲን ስኬጆ ድማ ኣብ የማናይ ጎኑ 
ኣተወ። 
   ቁጽሪ እተን ዝተተኰሳ ቦምባታት 

ክንደይ ምንባሩ ዝተፈላለየ ሓበሬታ እዩ 
ዘሎ። ብመሰረት ሓበሬታ ባዕሉ ጀነራል 
ግራዚያኒ 18 ቦምባታት እየን ዝተተኰሳ። 
ፔጎሎቲ ከኣ 9 ቦምባታት ምስ ተሰንድዋ፡ 
ቁጽረን ኣይግለጽ እምበር ካልኦት 
ቦምባታት ብተኸታታሊ ከም ዝሰዓባ 
ይገልጽ። (Pegolotti ገጽ 99) 
   ናይ ታሪኽ ተመራማሪ ሪቻርድ 

ፓንክረስት ግን እተን ዝተተኰሳ ቦምባታት 
7 እየን ይብል። (Feleg Ethiopian yout-
tube, February 16, 2023) ስለዚ ከምቲ 
ናይ ዓይኒ ምስክር ፔጎሎቲ ዝበሎ፡ ልዕሊ 
9 ቦምባታት ምባል ዝያዳ የተኣማምን። 
እተን ቀዳሞት ሰለስተ ቦምባታት 
ብመጐስን ኣብርሃን እየን ተሰንድየን። 
ደድሕሪ ምስንዳው ቦምባታት፡ ኣብ ልዕል 
እቲ ህንጻን ኣብ ልዕሊ’ታ ንግራዚያኒ ሒዛ 
ናብ ሆስፒታል ትኸይድ ዝነበረት መኪናን 
ጠያይት ተተኲሱ እዩ። እዚ ዘመልክተልና፡ 
ቦምባ ዝሰንደዉ መጐስን ኣብርሃን ጥራሕ 
ከምዘይነበሩ እዩ። ነዚ ከረጋግጸልና ዝኽእል 
ሓደ ኣቦ ኣብ 1979 ምስ ሬድዮ ኢትዮጵያ 

ኣብ ዝገበርዎ ቃለ መጠይቕ፡ ንሶም 
ባዕሎም ሓደ ካብቶም ቦምባታት ዝሰንደዉ 
ከምዝነበሩ ምግላጾም እዩ። እቶም ቦምባታት 
ዝሰንደዉ ሓሙሽተ ሰባት ከምዝነበሩ ድማ 
ይገልጹ።(Feleg Ethiopian youtube, 
February 16, 2023) 
   ወዲ ሓዉ ንመጐስ ኣስገዶም፡ 

ኣቶ ሃብተዮሃንስ በርሀ፡ ካብ ሓወቦኦም 
በረምባራስ ሓጐስ ኣስገዶም ከምዝሰምዕዎ፡ 
እቶም ቦምባታት ዝሰንደዉ ሓሙሸተ 
ሰባት ምንባሮም ይገልጹ። (ቃለ-መጠይቕ 
ምስ ኣቶ ሃብተዮሃንስ በርሀ) ብዓል መን 
ምዃኖም ግና ዝፈለጥዎ ነገር የልቦን። 
   ኤርትራዊ ደጃዝማች ረሳርዮ ጊላእዝጊ፡ 

ኣስተርጓሚ ናይ ሓደ ኢጣልያዊ ሓላፊ 
ኮይኖም ዝሰርሑ ዝነበሩ፡ እቲ ቦምባታታት 
ክትኰስ ከሎ ኣብኡ ስለዝነበሩ፡ ዝተዓዘብዎ 
ብከምዚ ዝስዕብ ይገልጽዎ፦
  “ድምጺ ተዅሲ ሰማዕኩ። መካይን 

ናብዝን ናብተን ይጎያ፡ ሰባት ከምኡ ናብዝን 
ናብትን ይብሉ። መትረየስ ይትኰስ። 
ኩሉ ነገር ሕውስውስ ዝበለ እዩ ነይሩ። 
ኢትዮጵያውያን ካብ ጣልያን ይሃድሙ፡ 
ጠላይን ድማ ካብ ኢትዮጵያውያን 
ይሃድሙ። እቶም ኢጣልያውያን፡ ኣብ 
ዙርያ ኣዲስ ኣበባ ዝነበሩ ሓርበኛታት፡ ነታ 
ከተማ ዝወረሩዋ ኮይኑ’ዩ ተሰሚዑዎም። 
ቅድሚኡ ኣብ ዝነበረ መዓልታት፡ ራስ 
ደስታ ዝተባህለ ሓርበኛ፡ ኣዲስ ኣበባ ኣትዩ 
ንኩሎም ጠላይን ክቐትል’ዩ እናተባህለ 
ይውረ ነይሩ’ዩ።” (ጳውሎስ ኞኞ፡ ገጽ 160)   
   በቲ ዝተሰንደወ ኣድራጋ ቦምባታት፡ 

ልዕሊ 30 ሰባት ክቖስሉ ከለዉ፡ ሓደ ተሓዝ 
ጽላል ናይ ኣቡነ ቄርሎስ ዝነበረ ሞይቱ። 
እቶም ኣቡን’ውን ሓያል መቝሰልቲ 
ኣጋጠሞም። ካብቶም ዝቘሰሉ ሓለፍቲ 
እዞም ዝስዕቡ ይርከብዎም። ምክትል 
ጠቕላሊ ኣመሓዳሪ (ምክትል ግራዚያኒ 
ማለት እዩ) ፔትረቲ፡ ሓለቓ ሓይሊ ኣየር 
ጀነራል ኣውሬሎ ሊዮታ፡ ሓለቓ ስታፍ 
ጀነራል ጋሪባልዲ፡ ጀነራል ኣርማንዶ፡ ናይ 
ከተማ ኣዲስ ኣበባ በርጌስ ኣመሓዳሪ ሲኞር 
ሲኒስካሊቺ፡ ሓለቓ ካቢኔ ሌትናንት ኮሎኔል 
ማዚ፡ ሓለቓ ካሪቢኔሪ ማጆር ኩወርችያ፡ 
ኣቡነ ቄርሎስ ጳጳስ ኦርቶዶክሳዊት 
ቤተ ክርስትያን ኢትዮጵያ፡ ከምኡ’ውን 
ጋዜጠኛታት ቢሪዲሊን ፖግያልን። ካብዞም 
ኩሎም ዝኸበደ መቑሰልቲ ዘጋጠሞ፡ ናይ 
ሓይሊ ኣየር ሓላፊ ዝነበረ ጀነራል ሊዮታ 
እዩ ነይሩ። በቲ ዝወረዶ መጉዳእቲ 
ሓደ እግሩን ሓንቲ ዓይኑን ስኢኑ። ካብ 
ኢትዮጵያውያን መኳንንቲ ዝቖሰሉ፡ 
ደጃዝማች ሃይለስላሰ ጉግሳን ነጋድራስ 
ኣፈወረቅ ገብረየሱስን ይርከብዎም።
   ድሕሪ’ዚ ስርሒት’ዚ መንግስቲ ጣልያን 

እንጽርጽሮቱ ኣብ ተቐማጦ ኣዲስ ኣበባ 
ኣውረዶ። ርጉጽ ሓበሬታ እኳ እንተዘየለ፡ 
ኣብቲ ዝቐጸለ መዓልታት ጣልያን ኣብ 
ኣዲስ ኣበባ፡ ካብ 20 ክሳብ 30 ሽሕ ዝግመት 
ህዝቢ፡ ብጭካነ ከምዝቐተሉ ይንገር። በዚ 
ድማ፡ እዛ ዕለት፡ ኣብ ታሪኽ ኢትዮጵያ 
‘መዓልቲ ሰማእታት’ እናተባህለት ዓመት 
መጸ ብደረጃ ሃገርን መንግስትን ትዝከር 
ኣላ። ጸሓፍቲ ታሪኽን ማዕከናት ዜናን 
ኢትዮጵያ ነዚ ጅግንነታዊ ስርሒት’ዚ 
ንዝፈጸሙ መጐስ ኣስገዶምን ኣብርሃ 
ደቦጭን ‘ኢትዮጵያውያን ሓርበኛታት’ 
እናበሉ እዮም ዝጠቕሱዎም። እዞም 
ኤርትራውያን ግን ኣብዛ ስርሒት’ዚኣ 
ምትሕብባር ናይ ሓርበኛታት ኢትዮጵያ 
ከምዝረኸቡ ርጉጽ እኳ እንተኾነ፡ እቲ 
ተበግሶ፡ ውጥንን ተግባርን ግን ብቐንዱ 
ናይ ገዛእ ርእሶም’ዩ ዝነበረ። ኣካል ታሪኽ 
መኸተ ኤርትራውያን ኣንጻር ኢጣልያዊ 
መግዛእቲ ስለዝኾነ ድማ፡ ካብ መንዛዕቲ 
ታሪኽ፡ ናብ ልክዕ ቦታኡ ክምለስ ይግብኦ።

ኣብ ሓደ መጽናዕቲ፡ ንተሳተፍቲ 
እዘን ክልተ ዛንታታት ተነግራኦም። 
ካብቶም ኣብቲ መጽናዕቲ ዝተሳተፉ 
8 ሚእታዊት ጳውሎስ ዝያዳ 
ዝተጣዕሰ ኮይኑ ክስምዖም እንከሎ፡ 
እቶም 92 ሚእታዊት ግን ጀማል 
ዝያዳ ዝጠዓስ ኮይኑ ከም ዝስምዖም 
ገሊጾም። እቲ ጽልዋ ወይ ክሳራ 
ሓደ ከነሱ፡ ንምንታይ ጀማል ዝያዳ 
ዝጠዓስ ኮይኑ ተሰሚዑዎም፧

ጣዕሳ እንታይ እዩ፧ ጣዕሳ እንታይ እዩ፧ 

ጣዕሳ፡ ኣብ ሕሉፍ ዝፈጽመናዮ 
ተግባር ወይ ውሳነ ጌጋ ኮይኑ 
ክስምዓና ከሎ እዩ። ዝበዝሐ ግዜ፡ 
ጣዕሳ፡ ኣብ ዝወሰናዮ፡ ዝገብርናዮ 
ወይ ዘጋጠመ ነገር እዩ ዝኽሰት። 
ክንገብሮ ዝነበረና እሞ ዘየተግበርናዮ 
ጕዳይ፡ ክንድ’ቲ ዝተፈጸመ ጕዳይ 
ዘጣዕስ ኮይኑ ኣይስምዓናን። በዚ 
ምኽንያት ከኣ’ዩ ካብ ጳውሎስ 
ንላዕሊ ጀማል ብውሳነኡ ዝጠዓስ 
ኮይኑ ዝተሰምዖም። ዘጣዕስ ነገር፡ 
ምስ ግዜን ኵነታት ይቀያየር 
እዩ። እቲ ንነዊሕ ግዜ ዝኸይድን 
ምስ ኵነታት እናበኣሰ ዝኸይድን 
ዓይነት ጣዕሳ፡ ብልምዲ “ዘይወጽእ 
ጣዕሳ” ኢልና ክንገልጾ ንስማዕ። 
ንሕና ዘጣዕስ ኢልና እንሓስቦ 
ጕዳይ፡ ካልእ ሰብ ዘይክሰማማዓሉ 
ይኽእል። ብሓፈሻኡ ክልተ 
ዓይነት ጣዕሳ ክስምዓና ይኽእል፣ 
ውልቃውን ማሕበራውን። እቲ 
ውልቃዊ ዝብሃል ኣብ ውልቃዊ 
ተግባር ወይ ውሳነታት ዝተሓጽረ 
ኮይኑ፡ ማሕበራዊ ጣዕሳ ከኣ 
ካልኦት ኣባና ዘሎዎም ኣተሓሳስባን 
ክብርን ብኣሉታ ዝጸሉ ተግባራት 
የጠቓልል። ክልተኡ ዓይነት ጣዕሳ፡ 
‘ንሕሉፍ ተመሊስና ካልእ ውሳነ 
ክንውስን እንተ ንኽእል’ ብዝብል 
ልዑል ባህጊ ዘሰነዮ፡ ብጸቕጥን 
ነብሰ ተግሳጽን ዝተመልአ ልዑል 
ስምዒታት ዘካተተ እዩ። ጣዕሳ፡ 
ንኹሉ ሰብ ከጓንፎ ዝኽእል 
ንቡር ስምዒት እዩ። ብግቡእ 
ምስ ዘይምሓደር ግን ኣብ ጥዕና 

ኣእምሮ ሃስያ ከድህብ ይኽእል። 
ጣዕሳ፡ ኣብ ሕሉፍ ጌጋና ጥራይ 
ከም እነድህብ ስለ ዝገብር ኣብ 
ነብሰ ክብሪ፡ መንነትን ዝምድናን 
ኣሉታዊ ጽልዋ ክህሉዎ ይኽእል። 

እዚ ንቡር ስምዒት እንብሎ ዘለና 
ናብ ዘይንቡር ደረጃኡ ንኸይዓርግ 
እንታይ ክንገብር ይከኣል፧

ጣዕሳና ኣእምሮኣዊ ሃስያ 
ከየስዕበልና፡ ብዛዕባ ዘጣዕሰና 
ዘሎ ጕዳይ ሒዝናዮ እንርከብ 
መረዳእታ ምኽላስ የድሊ። 
ሓንጐል፡ ዝሃንጾ ዝኽረት ቀዋሚ 
ኣይኮነን። ኣብ ዝተፈላለየ እዋን፡ 
ንዘጋጥመና ኩነታት ብእንህቦ 
ትርጉም ዝኽረትና ክቀያየር 
ይኽእል እዩ። ሓንጐልና ንዘሎዎ 
ናይ ዝኽረት ሓበሬታ ተመርኲሱ 
ግምታት እዩ ዝህበና። ንኣብነት፡ 
ኣካላትና ጸዓት ምስ ዝውድእ፡ 
ሓንጐልና “ኣብ ዝሓለፈ ግዜ ምስ 
ጠመኹ እዩ ናይ ድኻም ስምዒት 
ተሰሚዑኒ፣ ስለዚ ሕጂ’ውን ጠምየ 
እየ ዝኸውን፡” ኢሉ ናይ ዝሓለፈ 
ተመኵሮ ብምዛካር ሓደ ግምታዊ 
ሓሳብ ክህበና ይኽእል። እቲ 
ሓቂ ግን ኣካላዊ ድኻምና ካብ 
ጽምኢ ማይ፡ ሕማም፡ ጸቕጢ፡ … 
ዝተበገሰ ክኸውን ይኽእል እዩ። 
ነዚ ብምስትውዓል፡ ናብቲ ዘጣዕሰና 
ዘሎ ውሳነ ተመሊስና ኣእምሮና 
ዝህበና ዘሎ ኣሉታዊ መግለጺ ቅኑዕ 
ምዃኑ ዘይምዃኑን ምርግጋጽን 
ምኽላስን የድሊ። 

ብተወሳኺ፡ ዝስምዕና ናይ ጣዕሳ 
ስምዒት ከነለልዮን ክንቅበሎን 
ይግባእ። ጌጋ ንቡር ምዃኑን 
እቲ እንኮ ክንገብሮ እንኽእል ከኣ 
ደጊምና ካብ ምፍጻሙ ክንምሃር 
ጥራይ ምዃኑ ምእማንን የድሊ። 
ኣብቲ ኵነታት’ቲ ነቲ ውሳነ 
ክንውስን ዘገድደና ምኽንያት 
ከም ዝነበረን ካልእ ሰብ’ውን 
ተመሳሳሊ ተመኵሮ ከም ዘሎዎን 
ምስብሃል። ጣዕሳ ብዛዕባ ኣብ 
ሕሉፍ ዝፈጸምናዮ ጌጋ ማእከል 
ዝገበረ እዩ። ካብዚ ሕማቕ ስምዒት 
ክንላቐቕ ምስ እንደሊ፡ ኣብ ክንዲ 
ትማሊ ዘጓነፈ ጸገም ንሓስብ፡ 
ብዛዕባ ሎሚ ክንገብሮ እንኽእል 
ፍታሕ ምሕሳብ ይከኣል። ዋላ 
ደኣ ናብ ሕሉፍ ተመሊስና ከነዕሪ 

ኣይንኽኣል፡ ኣብ ሎሚ ኴንና 
ነገራት ከነመሓይሽ ከም እንኽእል 
እንተ ኣሚንና ጣዕሳና ክንኪ 
ይኽእል። 

ዕድመ፡ ኣብ ስምዒት ዓቢ 
ጽልዋ ኣሎዎ፣ ብመንጽር 
ዕድመና እንታይ ዓይነት ጣዕሳ 
ይስምዓና ክፈላለ ይኽእል እዩ። 
ኰተቴን መንእሰያትን ብዝገበሩዎ 
ዝያዳ ይጠዓሱ። ናብ ሽምግልና 
ገጽና ከነምርሕ እንከለና ከኣ 
ካብቲ ዝገበርናዮ ነገር፡ ክንግበሮ 
ብዝግብኣና ግን ዘይገበርናዮ 
ነገር ዝያዳ ክንጥዓስ ንኽእል። 
ናይ ጣዕሳ ስምዒት ብባህርያውን 
ባህላውን ጽልዋታት ክቃነ ይኽእል 

ጣዕሳጣዕሳ
ሄለን መኸታሄለን መኸታ

ናብ ሕሉፍ እንተ ንምለስ እንታይ ምቐየርና፧ናብ ሕሉፍ እንተ ንምለስ እንታይ ምቐየርና፧

ጳውሎስ፡ ኣብ ሓደ ትካል 
ዝውንኖ ብርኪ ነበሮ። ነቲ 
ዝነበሮ ብርኪ ሸይጡ ከኣ ኣብ 
ካልእ ትካል ብርኪ ክገዝእ 
ሓሰበ። እንተኾነ ኣየተግበሮን። 
ከምቲ ዝሓሰቦ እንተ ዝገብር 
ነይሩ፡ ኣብዚ እዋን’ዚ ኣብ 
መኽሰቡ ናይ 12 ሚእታዊት 
ዕቤት ምረኸበ ነይሩ። 
ጀማል’ውን ብተመሳሳሊ ኣብ 
ሓደ ትካል ብዓል ብርኪ እዩ። 
ዘይከም ጳውሎስ፡ ናይ ምሻጥ 
ሓሳብ ምስ መጽኦ፡ ነግ ፈረግ 
ከይበለ፡ ኣብቲ ትካል ዝነበሮ 
ብርኪ ሸይጡ ኣብ ካልእ ትካል 
ብርኪ ገዝአ። ኣብቲ ዝነብሮ 
ትካል እንተ ዝጸንሕ ነይሩ ግን 
ኣብዚ ግዜ’ዚ ኣብ መኽሰቡ ናይ 
12 ሚእታዊ ዕቤት ምረኸበ። 
ካብዞም ክልተ ሰብ ብርኪ፡ 
መን ዝያዳ ብውሳነኡ ዝጠዓስ 
ይመስለኩም፧ 

ኣብ ውድድር ሓፈሻዊ ፍልጠት፡ ሕቶ ተሓቲትና 
ንኽንምልስ ብዙሕ ዕድል ክንጥቀም ከም እንኽእል 
ምስ እንንገር፡ ንኽንሓስብ ክንደይ ግዜ ምወሰደልና፧ 
ንኽምልስ ሓደ ዕድል ጥራይ ከም ዘሎና ምስ 
እንንገርከ፧ “ሓደ ዕድል ጥራይ” ምስ ተባሃልና 
ዝስምዓና ጸቕጢ ኣይንኽሕዶን ኢና። ኣብ መጻኢ 
ንኸይንጥዓስ ኢልና እንውስኖ ውሳነ፡ ንህሉው ኣብ 
ግምት ዘእተወ ብዘይምዃኑ፡ ኣሉታዊ ጽልዋ ኣሎዎ። 
ይኹን እምበር ንርሑቕ ዝዓለመ ውሳነታት ክንውስን 
ከኣ ይሕግዝ እዩ። 

ኣብ መጻኢ ከይንጥዓስ እንፈርሖ ነገር ከመይ ዝበለ 
እዩ፧ 

- ወሳነና ኣብ ህይወትና ኣገዳሲ ጽልዋ ምስ ዝህሉዎ፣

ንኣብነት፥ ንመን ንምርዖ ክንውስን እንከለና ዝስምዓና 
ፍርሒ። እዚ ዓይነት ፍርሒ ውሳነና ኣብ መጻኢ ጌጋ 
ከይከውንን ከይንጥዓስን ካብ ምስጋእ ዝብገስ እዩ። 
ምርጫ ናይ ህይወት መጻምድቲ፡ ሓደ ካብቲ ኣብ 
ህይወትና እንውስኖ “ሓደ ዕድል ጥራይ” ዘሎዎ ወይ 
ከምኡ ምዃኑ ስለ ዝንገረና ኣብ ውሳነና ከይንጠዓስ 
ክንፈርሕ ንቡር ይገብሮ።

- ሕሉፍ ሕማቕ ተመኵሮ ወይ ክሳራ ምስ ዘጓንፈና፣

ብፍላይ ኣብ ሕሉፍ ዝወሰናንዮ ውሳነ፡ ንሕና 
ክንቈጻጸሮ ብዘይ ንኽእል ምኽንያት ምስ ዝፈሽል ወይ 
ምስ ዝዅለፍ፡ ደጊምና ተመሳሳሊ ውሳነ ከይንውስን 
ክንፈርሕ ንኽእል ኢና።  ንኣብነት፡ እነፍቅሮ ሰብ 
ብሓደጋ ወይ ሕማም ምስ እንኸስር ደጊምና ተመሳሳሊ 
ተመኵሮ ከየጓንፈና ክንፈርሕ ንኽእል።

- ናይ ግዜ ጸቕጢ ምስ ዝህሉ፣

ንኣብነት፥ ኣብ መወዳእታ ሳላሳታት እትርከብ ጓል 
ኣንስተይቲ፡ ምስ ተፈጥሮኣዊ ናይ ወሊድ ገደብ 

ናይ መወዳእታ ዕድል!ናይ መወዳእታ ዕድል!
ንኸይንጥዓስ ፈሪሕና እንውስኖ ውሳነ ብቑዕ ድዩ፧ንኸይንጥዓስ ፈሪሕና እንውስኖ ውሳነ ብቑዕ ድዩ፧

እዩ። ዓቃባዊ ባህሪ ዘሎዎም ሰባት፡ 
ካብ ብማሕበራዊ፡ ብውልቃዊ 
ጣዕሳ ዝያዳ ይሳቐዩ። ሕዉስ ባህሪ 
ዘሎዎም ሰባት ከኣ ዝያዳ ማሕበራዊ 
ጣዕሳ ከነጸባርቑ ይርኣዩ። ክልተኡ 
ዓይነት ጣዕሳ ኣብ ኩሉ ሰብ ይርአ 
እዩ፣ ባህርናን ልምድናን ግን 
ናብ ሓደኡ ዓይነት ከም እንዛዙ 
ይገብር። ጾታ፡ ኣብ ዓይነት ይኹን 
መጠን ጣዕሳ ምሉእ ብምሉእ 
ጽልዋ ኣሎዎ’ኳ እንተ ዘይተባህለ፡ 
ሕብረተሰብ ጾታ ብምርኩስ ገይሩ 
ዝምስርቶ ናይ ጀንደር ፍልልይ 
ግን ጽልዋ ክህሉዎ ይኽእል። ደቂ 
ኣንስትዮ ካብ ውልቃዊ ጣዕሳ እቲ 
ማሕበራዊ ጣዕሳ ዝያዳ የፍርሐን። 
ደቂ ተባዕትዮ ከኣ ዋላ’ኳ 
ማሕበራዊ ጣዕሳ ዝስምዖም ይኹን፡ 
ውልቃዊ ጣዕሳ ዝያዳ ክጸልዎምን 
ክፈርሑዎን ይርኣዩ። 

ጣዕሳ ባህ ዘይብል ስምዒት 
እኳ እንተኾነ፡ ዘጣዕሰና ጕዳይ 
ብግቡእ ምስ እነስተንትኖ ዳግማይ 
ተመሳሳሊ ውሳነ ካብ ምውሳድ 
ክንቍጠብ ይሕግዝ’ዩ። ኣብ 
ሕሉፍ ተግባርናን ውሳነናን ዘሎና 
መረዳእታን ትርጕምን፡ ንናይ 
ምውሳን ብቕዓትና ብኣሉታ ወይ 
ብእወታ ክጸሉ ይኽእል። ሰብ 
ብዘሎዎ ናይ ዝኽረት ትዕድልቲ 
ካብ ሕሉፍ ተማሂሩ፡ ኣብ ህሉው 
ክልወጥን ክመሃርን ይኽእል። 
ኣብ ሕብረተሰብና ጣዕሳ ምልክት 

ውድቀት ዘይኮነ ምልክት 
ትምህርትን ልቦናን እዩ። “እንቋዕ 
ጥራይ ተጣዒሰ በለ እምበር፡ 
ጌጋ ደኣ መናብርትና እንድዩ፡” 
“ክምብል በለ’ምበር ኣይተኻዕወን፡” 
ተባሂሉ፡ ንዝተጣዕሰ ሰብ፡ ብዝገበሮ 
ሕሉፍ ጌጋታት ከይውቀስ’ውን 
ይምከር እዩ። 

ጣዕሳ፡ ፕራግማዊ ወይ  ግብራዊ 
ኣተሓሳስባ ከነዕቢ ካብ ዝሕግዝ 
ስምዒታት ሓደ እዩ። ነብስና 
ክንግምግምን ካብ ሕሉፍ ጌጋና 
ክንምሃርን ድማ ይሕግዝ። 
ብተወሳኺ፡ ንለውጢ ድርኺት 
ብምፍጣር ውልቃዊ ዕቤት ከውሕስ 
ይኽእል። ጣዕሳና ክንቈጻጸርን 
ካብ ሕሉፍና ክንምሃር እንኸዶ 
መስርሕ፡ ልዑል ብቕዓት ምሕደራ 
ስምዒት ከነማዕብል ይሕግዝ። 
እዚ ማለት፡ ካብ ግዜ ናብ ግዜ 
ጽኑዓት ክንከውን ይሕግዝ ማለት 
እዩ። ኣብ ሕሉፍ ህይወቶም 
ዘጣዕስ ነገር ፈጺምና ኢሎም 
ዝሓስቡ ሰባት፡ ነብሶም ጥራይ 
ዘይኮነ ካልኦት’ውን ተመሳሳሊ 
ጌጋ ከይፍጽሙ ካብ ምምካር ዓዲ 
ኣይውዕሉን። ተመኵሮኦም፡ ልቦናን 
ሰብኣውነትን ከዕቡዩ ስለ ዝሕግዞም 
ከኣ ምቕሉላት ሰባት ኮይኖም 
ይጸንሑ። ጣዕሳ ክንድ’ዚ እወታዊ 
ጽልዋ እንተ ሃልዩዎ፡ ናብ ሕሉፍና 
ተመሊስና እንታይ ምቐየርና፧

ዕድመ፡ ‘ኣብ መጻኢ ንኸይትጠዓስ’ ክትወልድ ከም 
ዘለዋ ብጸቕጢ ትምከር እያ። ወይ’ውን ኣብ ግዜ 
ንእስነትና ክንሰርሕ፡ ክንምሃርን ነብስና ከነማዕብልን 
እንተ ዘይክኢልና ምስ ዓበና ክንጠዓስ ምዃንና 
ይንገረና እዩ። እዚ ከኣ ዕድላት መምስመጽኡ ግዜ 
ከይወሰድና ክንጥቀመሎም ይሕግዝ።  

- መጻኢ፡ ዘይርጕጽን ካብ ግምትና ወጻኢ ክኸውን 
ይኽእል ምዃኑ፣

ኣብ መጻኢ ከጓንፍ ዝኽእል ጽቡቕ ነገር ክንቅበሎ 
ዘጸግም ኣይኮነን። ዘይተጸበናዮ ሕማቕ ነገር ምስ 
ኣጋጠመ ካብ ምጥዓስ ኢልና እንገብሮ ነገራት ዋላ 
ድኣ ነቲ ነገር ክቕይር ሓይሊ ኣይሃልዎ፡ ክብደቱ 
ኣብ ምቕናስ ግን ዓቢ ተራ ክጻወት ይኽእል። ኣብ 
መጻኢ ከይንጥዓስ ቀዲምና ክንገብሮ ካብ እንኽእል 
ነገራት፥ ገንዘብ ምውህላ፡ ጥዕናና ምሕላው፡ ዝተፈላለየ 
ሞያታት ምምሃር፡ ውዕል ድሕነት ምእታው፡ … 
ክጥቀስ ይከኣል። 

ንኸይንጥዓስ ፈሪሕና እንውስኖ ውሳነ፡ እወታዊ 
ውጽኢት ክህሉዎ ምስ እንደሊ፣ ቀዳማይ፡ ፍርሕና 
ወይ ስግኣትና ብግቡእ ምልላይ ከድልየና እዩ። ኣብ 
መጻኢ ከይንጥዓስ ኢልና ህሉው ኵነታትና ክንጐሲ 
ስለ ዘይግብኣና፡ ንኹሉ ኵነታት ኣብ ግምት ከነእቱ 
የድሊ። ካልኣይ፡ ካብ ካልእ ሰብ እንረኽቦ ምኽሪ 
ብግቡእ ምግምጋም የድልየና። ኣብ ዝበዝሐ ግዜ 
ዘማኽረና ሰብ ናቱ ጣዕሳ እምበር፡ እቲ ውሳነ ኣብ 
ህይወትና ክህሉዎ ዝኽእል ጽልዋ ኣብ ግምት ከየእተወ 
እዩ ዘማኽረና። እዚ ከኣ ብውሳነታትና ክንጠዓስ 
ዝያዳ ዘቃልዕ ኵነታት እዩ። ኣብ መወዳእታ ከኣ 
ጌጋ ክነጕድል እምበር ብፍጹም ከነወግዶ ዘይንኽእል 
ምዃኑ ምእማንን ዝከኣለና ኣብ ግዜኡ ምግባርን 
ተምራጺ እዩ። ዝሓየለ ተመኵሮን ትምህርትን ካብ 
ጌጋን ጣዕሳን ስለ ዝርከብ፡ ካብ ውሳነን ተበግሶን 
ምውሳድን ኣይንፍራሕ። እቲ ዘይወጽእ ጣዕሳ ኣብ 
ሕሉፍ ዝፈጸምናዮ ጌጋ ዘይኮነ፡ ኣብ ሕሉፍ ዘባኸናዮ 
ዕድላት እዩ። 



ሓዳስ   ኤርትራ

ስፖርትስፖርት
ሊድያ በረኸትሊድያ በረኸት

ስፖርትስፖርት
መበል 35 ዓመት ቁ.148 20 ለካቲት 2026 - ገጽ 11

“ኢሳቕ ኣብ መወዳእታ ወርሒ መጋቢት ክምለስ’ዩ” ስሎት
ኣርነ ስሎት፡ ኣጥቃዓይ ሊቨርፑል 

ኣሌክሳንደር ኢሳቕ፡ ኣብ ዝመጽእ 
ወርሒ ጀሚሩ ናብ ልምምድ ክምለስ 
ከምዝኽእል ገሊጹ።
ኢሳቕ፡ ሊቨርፑል ኣብ ልዕሊ 

ቶተንሃም 2ብ1 ኣብ ዝተዓወተትሉ 

ግጥም፡ ኣብ እግሩ ብዘጋጠሞ መስበርቲ፡ 
ካብ ታሕሳስ ጀሚሩ ካብ ጸወታ ወጻኢ 
ኮይኑ ይርከብ።
እዚ ካብ ኒውካስል ብ125 ሚልዮን 

ፓውንድ ዝተዓደገ ኣጥቃዓይ፡ ኣብ 
ኣንፊልድ ስታድዩም ንዝነበሮ ድኹም 

ጅማሮ፡ መስበርቲ 
እኳ እንተተወሰኾ፡ 
ስሎት ግን ገና 
ጽልዋ ከሕድር 
ይኽእል’ዩ ዝብል 
ትጽቢት ከምዘለዎ 
ይገልጽ።
ኣ ሰ ል ጣ ኒ 

ሊቨርፑል፡ “ኣሌክስ 
ኣብዚ ሰሙን 
ንፈለማ እዋን 

ጽንጽንታ ምስግጋር ተጻወትቲ
• ማን.ዩናይትድማን.ዩናይትድ ንእንግሊዛዊ ኣጥቃዓይ ማርከስ ራሽፎርድ ናብ ባርሴሎና ብ26 

ሚልዮን ፓውንድ ክትሸጦ ምስምማዓ ኣጣዒሱዋ ይርከብ። ምኽንያቱ፡ ኣብዚ ግዜ 
እዚ፡ እዚ ወዲ 28 ዓመት ተጻዋታይ ሕጂ ኣስታት 50 ሚልዮን ፓውንድ ዋጋ ኣለዎ 
ኢላ ስለ እትኣምን።
• ወዲ 28 ዓመት ተኸላኻላይ ቦርንማውዝቦርንማውዝ ኣርጀንቲናዊ ማርኮስ ሰኔሲ፡ ምስ ክለብ 

ቸሪስ ሓድሽ ውዕል ከምዘይፍርም ድሕሪ ምውሳኑ፡ ኣብዚ ክራማት ናብ ባርሴሎና 
ክጽንበር ባህጊ ከምዘለዎ ይዛረብ።
• ወዲ 23 ዓመት እንግሊዛዊ ኣጥቃዓይ ሊያም ደላፕ፡ ኣብዚ ክራማት ካብ ቸልሲ ቸልሲ 

ክወጽእ ተኽእሎ ኣሎ፡ እዚ ዜና’ዚ ንማን.ዩናይትድ፡ ኒውካስልን ኤቨርተንን ኣድህቦ 
ክገብራሉ ዓዲምወን ይርከብ።
• ማን.ዩናይትድ• ማን.ዩናይትድ ወዲ 25 ዓመት ናይ ክንፊ ኣጥቃዓይ እንግሊዝ ጃዶን ሳንቾ፡ ኣብ 

መወዳእታ ናይዚ ዓመተ-ጸወታ ብነጻ ካብታ ክለብ ክወጽእ ኣዳልያቶ ከምዘላ ኣፍሊጣ። 
• ዌስትሃም• ዌስትሃም ንወዲ 24 ዓመት ካናዳዊ ኣጥቃዓይ ፕሮሚስ ዴቪድ፡ ካብ ዩኒየን ሴንት 

ጂሎይስ ንምፍራም ኣብ ዝካየድ ውድድር ዓብላልነታ ኣውሒሳላ።
• ቶተንሃም• ቶተንሃም ኣብዚ ክራማት ዓቢ ወጻኢታት ብምግባር፡ ንወዲ 23 ዓመት ኣከፋፋሊ 

ኣስቶንቪላ እንግሊዛዊ ሞርጋን ሮጀርስ ክትውንኖ ትኽእል’ያ።
• ኣጥቃዓይ• ኣጥቃዓይ ቶተንሃም ሪቻርሊሰን፡ ካብታ ክለብ ክወጽእ ተኽእሎ’ሎ። ፍላሚንጎን 

ኣትለቲኮ ማድሪድን፡ ኣብ ልዕሊ እዚ ወዲ 28 ዓመት ብራዚላዊ ኣህጉራዊ ተጻዋታይ 
ተገዳስነት ከምዘለወን ይንገር።
• ባየር ለቨርኩሰን• ባየር ለቨርኩሰን ኣብዚ ክራማት ንጀርመናዊ ኣከፋፋሊ ሊዮን ጎረትዝካ ካብ ባየር 

ሙኒክ ከተፈርሞ ድሌት ኣሕዲራ ኣላ። እንተኾነ እዚ ወዲ 31 ዓመት ናብ ክለባት 
እንግሊዝ ክሰጋገር ከም ዝመርጽ ይንገር። ኣርሰናል’ውን ኣድህቦ ገይራትሉ ከምዘላ 
ይፍለጥ።
• •  ወዲ 40 ዓመት ክሮኤሽያዊ ኣከፋፋሊ ሉካ ሞድሪች፡ ኣብ መወዳእታ ናይዚ 

ዓመተ-ጸወታ፡ ናይ ሓደ ዓመት ውዕሉ ከናውሕ ብምዃኑ፡ ኤሲ ሚላን፡ ኣብ ልዕሊ እዚ 
ተጻዋታይ ዘለዋ ርእሰ-ተኣማንነት እናዓበየ ይኸይድ ኣሎ።

ኣርሰናል ሕጂኸ ኣብ ሓደጋ ድያ ትርከብ?ኣርሰናል ሕጂኸ ኣብ ሓደጋ ድያ ትርከብ?
ብረቡዕ ምሸት ኣርሰናል ምስ ዎልቭስ 

2ብ2 ዝተመዓራረየቶ ተስፋ ዘቑርጽ 
ጸወታ፡ ምስቲ ቅድሚ 18 ዓመት ዘጋጠመ 
ኵነት ተመሳሳልነት ዘለዎ መሲሉ ይርከብ።
ኣብ 2008 ንድሕሪት ተመሊስና ታሪኽ 

ምስ ንዕዘብ፡ ኣርሰን ቨንገር ዝመርሓ 
ኣርሰናል፡ ድሕሪ 26 ጸወታታት ኣብ 
ቅድሚት ሰሌዳ ፕሪመር ሊግ ክትስራዕ 
ከላ፡ 63 ነጥቢ ኣዋህሊላ፡ ንማን.ዩናይትድ 
ድማ ብሓሙሽተ ነጥቢ ቀዲማታ ነይራ።
ኣብቲ እዋን’ቲ ብተመሳሳሊ፡ ኣብ መበል 

27 ጸወታኣ ናብ ዌስት ሚድላንድስ 
ብምኻድ፡ ምስታ ኣሌክስ ማክሊሽ 

ዝመርሓ በርሚንግሃም ሲቲ ገጠመት።
ኣብቲ ጸወታ፡ መስበርቲ እግሪ ኣጥቃዓይ 

ኣርሰናል ኤድዋርዶ ከጋጥም ከሎ፡ እታ 
ኣብ ሳልሳይ ደቒቕ ተጻዋታያ ማርቲን 
ተይለር ብቐይሕ ካርድ ዝተባረራን ብ10 
ተጻወትቲ ትቕለስ ዝነበረትን በርሚንግሃም 
ድማ ብመገዲ ጀምስ ማክፋደን ኣብ 
መበል 28 ደቒቕ ሸቶ ኣመዝገበት። 
ወዲ 18 ዓመት ቲዮ ዋልኮት ኣብ 
መበል 50 ከምኡ’ውን 55 ደቓይቕ  
ሸቶ ብምምዝጋብ ንኣርሰናል ናይ 2ብ1 
መሪሕነት ኣትሓዛ። 
እንተኾነ ኣብ መበል 95 ደቒቕ ጋል 

ክሊቺ ብዝፈጸሞ በደል፡ በርሚንግሃም 
ፍጹም ቅላዕ ረኸበት፣ ብመገዲ ማክፋደን 
ድማ ተመዓራረየት። እዚ ማለት ካብቲ 
ናይ ትማሊ ረቡዕ ጸወታ ቶም ኤዶዚ 
ንዎልቭስ ዘመዝገባ ሸቶ፡ ብሓንቲ ደቒቕ 
ጥራይ ድሒሩ ዝተመዝገበ ውጽኢት’ዩ። 
ድሕሪ’ቲ ዓብሊሎሞ ውዒሎም ክነሶም 

ማዕረ ዝተፈላለዩሉ ግጥም፡ ተኸላኻላይ 
ኣርሰናል ዊልያም ጋላስ ጸወታ ምስ 
ተዛዘመ ብሕርቃን ኣብ ማእከል ሜዳ ኮፍ 
ክብል ዝተረኣየሉ እዩ። ነቲ ፍጻመ ድማ፡ 
ተንታኒ መደበር ዜና ‘ማች ኦፍ ዘ ደይ’ 
- ጆናታን ፒርስ፡ ‘ዘየተኣማምን ኩነታት’ 
ክብል ገሊጽዎ።
ብተመሳሳሊ ጋብሪኤል ጀሱስ ንየርሰን 

ሞስኲራ ክደፍኦ ምርኣዩ ልሙድ ተርእዮ 
ተጻወትቲ እኳ እንተኾነ፡ መብዛሕትኦም 
ተጻወትቲ ኣርሰናል ብተመሳሳሊ፡ ፊስካ 
ምስ ተወቕዐት ከንጸርጽሩን ክበሳጨዉን 
ዝተረኣዩሉ እዩ።
ኣርሰናል ኣብቲ 23 ለካቲት 2008 

ዘካየደቶ፡ 2ብ2 ዝተፈላለየትሉ ግጥም፡ 
ማን.ዩናይትድ ኣብ ልዕሊ ኒውካስል 5ብ1 
ድሕሪ ምዕዋታ፡ ምስ ኣርሰናል ዝነበራ 

ፍልልይ ናብ ሰለስተ 
ነጥቢ ዘውረደቶ ኮይና፡ 
ሕጂ ድማ ብተመሳሳሊ 
በዚ ኣርሰናል ኣመዝጊባቶ 
ዘላ ማዕረ ውጽኢት፡ 
ማን.ሲቲ ኣብ እተካይዶ 
ግጥም እንተተዓዊታ፡ 
ነቲ ፍልልይ ናብ ክልተ 
ነጥቢ ጥራይ ከተጽብቦ 
ዕድል ተኸፊቱላ ኣሎ።
 ኣብቲ እዋንቲ 

ኣርሰናል፡ ኣብ ናይ 
መወዳእታ ኣርባዕተ 
ጸወታታታ ዋላ እኳ እንተዓወተት፡ 83 
ነጥቢ ብምምዝጋብ፡ ካብታ ሻምፕዮን 
ዝኾነት ዩናይትድ ብኣርባዕተ ነጥቢ፣ ካብታ 
ካልኣይቲ ዝወጸት ቸልሲ ድማ ብክልተ 
ነጥቢ ድሒራ ሳልሳይ ደረጃ ሒዛ ዛዚማ።
ኣብዚ እዋንዚ ኣርሰናል፡ ኣብቲ ኣብዚ 

ሰሙን እዚ እተካይዶ ግጥም ደርቢ ሰሜን 
ለንደን ምስ ቶተንሃምን ድሕሪኡ ድማ 
ኣብ ሜዳኣ ምስ ቸልሲ እተካይዶ ግጥም፡ 
ናብ ረብሓኣ ከተውዕሎ እንተዘይክኢላ 
ሓደጋ ከጋጥማ ከምዝኽእል ይግመት። 

ምኽንያቱ፡ 18 ሚያዝያ ናብ ኢትሓድ 
ተጓዒዛ ምስ ማን.ሲቲ ክጥም ስለ ዝጽበያ።
ኣርሰናል ኣብ ዝሓለፈ ሸውዓተ 

ጸወታታት ክልተ ዓወታት ጥራይ 
ምምዝጋባ፡ ናይ 2008 ታሪኽ ከይትደግሞ 
ስግኣት ኣሎ።
በዚ ኾይኑ በቲ፡ ሕጂ’ውን እቲ ዕድል ስለ 

ዘይተጸንቀቐ፡ ኣርሰናል ድሕሪ 22 ዓመት 
ንፈለማ እዋን ሻምፕዮን ፕሪመር ሊግ 
ብምዃን ንደገፍታ ከተሐጕስ ትጽቢት 
ይግበረላ።

ብናይ ኵዕሶ እግሪ መጻወቲ ዕጥቁ 
ዘይኮነስ፡ ተራ ክዳን ወድዩ ኣብ ሜዳ 
ተረኺቡ ነይሩ። እዚ ተስፋ’ዩ ንዓይ። 
መወዳእታ ወርሒ መጋቢት ወይ 
ምጅማር ሚያዝያ፡ ክምለስ ተስፋ 
እገብር” ኢሉ።
ኢሳቕ ናብ ሊቨርፑል ካብ ዝመጽእ፡ 
ክሳብ ሕጂ ኣብ ኩሉ ግጥማት ኣብ 
ዘካየዶ 16 ጸወታታት ሰለስተ ሸቶታት 
ጥራይ ኣመዝጊቡ’ሎ።
ብተወሳኺ ስሎት፡ ጀረሚ 
ፍሪምፖንግ፡ ኣብ ቀረባ እዋን 
ብማህሰይቲ ጭዋዳ ካብ ጸወታ ተኣልዩ 
ድሕሪ ምጽናሕ፡ ዝመጽእ ሰሙን ምስ 
ዌስትሃም ኣብ ኣንፊልድ ንዘካይድዎ 
ግጥም ክምለስ ከምዝኽእል ገሊጹ።

ኣጥቃዓይ ጁቬንቱስ መተካእታ ለዋንዶውስኪ ክኸውን ይምነኣጥቃዓይ ጁቬንቱስ መተካእታ ለዋንዶውስኪ ክኸውን ይምነ
ሰርብያዊ ኣጥቃዓይ ዱሳን ቭላሆቪች፡ 

ምስ ጁቬንቱስ ዝነበሮ ውዕል ክዛዝም ኣብ 
ዝቐረበሉ እዋን፡ ንወከልቱ ናብ ባርሴሎና 
ንኽሰጋገር ቀዳምነት ሂቦም ክሰርሑ 
ተላብዩዎም ኣሎ።

እዚ ተጻዋታይ፡ ዋላ’ኳ ሰሪኣዊት ክለብ 
ኤሲ ሚላን ተገዳስነት ኣሕዲራትሉ 

እንተሃለወት፡ ንሱ ግን ንሮበርት 
ለዋንዶውስኪ ተኪኡ ኣብ ሜዳ ካምፕ 
ኖው ክጻወት እዩ ድልየቱ። 
ማዕከናት ዜና “ወጋሕታ ሓድሽ 

ዘመን ኣብ ካምፕ ኖው ብሓደ ካብቶም 
ወሰንቲ ተጻወትቲ ሰረኣ ክምራሕ 
ይኽእል’ዩ።” ክብላ፡ ቭላሆቪች 
ኣብዚ ክራማት ናብ ባርሴሎና 
ንምስግጋር ዕላምኡ ከምዘነጸረ 
ይሕብራ’ለዋ። 
ጸብጻባት ኢጣልያ ከምዝሓበርዎ፡ 

እዚ ኣብ ቱሪን ጁቬንቱስ ጽዑቕ 
እዋን ከሕልፍ ዝጸንሐ ሰርብያዊ 
ኣህጉራዊ ተጻዋታይ፡ ልዕሊ ካልኦት 
ክለባት ናብ ባርሴሎና ክሰጋገር 
ምድላዩ፡ ንብቕዓቱ ክፍትን ንጹር 
ድሌት ከምዘለዎ ዘመልክት’ዩ።

ኣብ ጁቬንቱስ ክጸንሓሉ ከቐጽሎ 
ዝኽእል ውዕል ስለዘይተራእየ፡ እዚ ወዲ 

26 ዓመት ተጻዋታይ ኣብ ኵዕሶ እግሪ 
ኤውሮጳ፡ ካብቶም ኣዝዮም ተደለይቲ 
ነጻ ወኪላት ክኸውን ተዳልዩ ኣሎ። እዚ 
ድማ ምስ ስትራተጂካዊ ውጥን ባርሴሎና 
ብልክዕ ዝሰማማዕ ኮይኑ’ሎ። ምኽንያቱ 
እታ ክለብ፡ ንኮኾብ ፖላንዳዊ ኣጥቃዓይ 
ልዋንዶውስኪ፡ ክትትክኦ ትሓስብ 

ብምህላዋ’ዩ። 
ብወገን ባርሴሎና ኣጥቃዓይ ኣትለቲኮ 

ማድሪድ ጁልያን ኣልቫረዝ እውን 
ንቦርድ ናይታ ክለብ ኣማራጺ ኮይኑ 
ይቕጽል ኣሎ። እንተኾነ ግን ምስቲ ክህሉ 
ዝኽእል ናይ መስርሕ ምስግጋር ክፍሊት፡ 
ኣብ ግምት ብምእታው ነዚ ኣርጀንቲናዊ፡ 
ውዕል ምድላው ክኸብድ ይኽእል’ዩ። 
ብመሰረት ጸብጻባት፡ መጻኢ ዕድል 

ቭላሆቪች ኣብ ወርሒ መጋቢት ቅርጺ 
ክሕዝ እዩ።



ሓዳስ   ኤርትራ

መበል 35 ዓመት ቁ.148 20 ለካቲት 2026 - ገጽ 12

ኣመሪካ፡ ኢራን ኣብ ስምምዕ ንኽትበጽሕ ጸቕጢ ትገብርቤት ጽሕፈት ቤተ መንግስቲ 
ኣመሪካ፡ ኢራን ኣብ ዝሓጸረ እዋን 
ምስ ኣመሪካ ኣብ ስምምዕ ክትበጽሕ 
ኣተሓሳሲቡ።
ኣፈኛ ዋይት ሃውስ ካሮሊን ሊቪት 

ኣብ ዝሃበቶ ጋዜጣዊ መግለጺ፡ 
ፕረዚደንት ኣመሪካ ዶናልድ 
ትራምፕ፡ እቲ ምስ ኢራን ዘየሰማምዖ 
ዘሎ ጉዳይ ምምዕባል ንዩክሌሳዊ 
መደባት ጣህራን፡ ብዲፕሎማስያዊ 
መንገዲ ክፍታሕ ተስፋ ከም ዘለዎ 
ገሊጻ። 
እዚ ከም’ዚ ኢሉ እንከሎ፡ ኣመሪካ 

ብዘይካ እታ ኣቐዲማ ናብ ማእከላይ 
ምብራቕ ዝሰደደታ ዓርሞሽሽ 
መርከብ፡ ኣብ ዝመጽእ ሰለስተ 
ሰሙን ኣብቲ ዞባ ክትበጽሕ ትጽቢት 
ዝገበረትላ ‘ዩ.ኤስ.ኤስ ጀራልድ 
ኣር.ፎርድ’ ዝተሰምየት ናይ ዓለምና 
ዝዓበየት መርከብ ውግእ ኣበጊሳ ከም 
ዘላ እዩ ዝሕበር።
መግለጺ ናይታ ኣፈኛ፡ ኣመሪካን 

ኢራንን ኣብ ዝሓለፈ ቀረባ መዓልታት 
ኣብ ስዊዘርላንድ ዘካየዳኦ ዝርርብ፡ 

ተስፋ ከም ዝተረኽቦ ኣብ ዝሕበረሉ 
ዘሎ እዋን እዩ ዝውጽእ ዘሎ።
መራኸቢ ብዙሓን ኣመሪካ፡ 

ፕረዚደንት ትራምፕ ኣብ ልዕሊ 
ኢራን ንዝካየድ መጥቃዕትታት 
ኣመልኪቱ ምስ ኣማኸርቱ ከም 
ዝተዘራረበ ሓቢረን ኣለዋ።
ብተወሳኺ እታ ኣፈኛ፡ ኢራን 

ኣብ ዝሓጸረ እዋን ምስ ፕረዚደንት 
ትራምፕን ምምሕዳሩን ስምምዕ 
ክትገብር ብልሒ ምዃኑ ገሊጻ።

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ሰሜን ኮርያ፡ ንዩክሌሳዊ ኣጽዋር ክውንጭፋ ዓቕሚ ዘለወን ስርዓታት ንምርኢት ኣቕሪባ
መራሒ ሰሜን ኮርያ ኪም ጆንግ ኡን፡ 

ቅድሚ እቲ ኣገዳሲ ፖለቲካዊ ኣጋጣሚ 
ሰሜን ኮርያ ምዃኑ ዝንገረሉ ጉባኤ 
ሰልፊ ሰራሕተኛታት ምክያዱ፡ ንዩክሌሳዊ 
ኣጽዋር ክውንጭፋ ዓቕሚ ዘለወን ኣብ’ዚ 
ግዜ’ዚ ከኣ ሮኬታት ዝውንጭፋ ዘለዋ 
ብርክት ዝበላ ስርዓታት ንምርኢት ከም 
ዘቕረበ፡ መንግስታዊ ማዕከን ዜና ናይታ 
ሃገር ሓቢራ።
መራሒ ኪም ጆንግ ኡን፡ ኣብቲ ዝሓለፈ 

ረቡዕ ዝተኻየደ ስነ-ስርዓት ምርኢት፡ ነተን 
50 ዝበጽሓ ብርክት ዝበለ ሮኬታት 
ዝውንጭፋ ስርዓታት፡ “መስተንክር 
ወተሃደራዊ መሳርያ” ክብል ገሊጹወን።

ካሊፎርንያ፡ ብመደራጋሕ በረድ 
ሸሞንተ ሰባት ሞይቶም

ኣብ ኣኽራናት ሴራ ኔቫዳ - ካሊፎርንያ፡ 
ህይወት ሸሞንተ - ንጥፈታት ምንሽርታት 
በረድ ዘዘውትሩ ሰባት ዝቐዘፈ መደራጋሕ 
በረድ ከም ዘጋጠመ፡ ሰብ መዚ ናይቲ 
ከባቢ ሓቢሮም። 
እቲ ሓደጋ ኣብ ውሽጢ ዝሓለፉ 40 

ዓመታት ካብ ዘጋጠመ ዝኸፍአ ምዃኑ 
ተገሊጹ።
ብተወሳኺ፡ ብሰንኪ እቲ መደራጋሕ፡ 

ሓደ ሰብ ደሃዩ ክጠፍእ 
ከሎ ሽዱሽተ ካልኦት 
ተመሳሳሊ ስፖርታዊ 
ንጥፈት ዘዘውትሩ 
ሰባት ከኣ ብህይወት 
ከም ዝደሓኑ ተገሊጹ 
ኣሎ።
ሓላፊ ፖሊስ ናይታ 

ከተማ፡ ብሰንኪ ብርቱዕ 

ኣብቲ ዝቕጽል ጉባኤ፡ ሓድሽ 
ወተሃደራውን ህንጻውን ሸቶታት ክውሰን 
ምዃኑ ዘፍለጠ መራሒ ሰሜን ኮርያ፡ እቲ 
ንምርኢት ዝቐረበ ወተሃደራዊ ኣጽዋር 
ኣብ ጥቕሚ ምስ ዝውዕል፡ መዓቱ ዝከኣል 
ከም ዘይኮነ ኣተሓሳሲቡ።
ንሱ ወሲኹ፡ እቲ ወተሃደራዊ መሳርያ፡ 

ሰብ-ሰርሖ ብልሕን ምዕቡል ስርዓት 
መምርሕን ዝዓጠቐ ምዃኑ ድሕሪ 
ምግላጽ፡ ፍሉይ ስትራተጂያዊ ተልእኾታት 
ንምፍጻም ምቹእ ምዃኑ ኣረዲኡ።
ኣብዛ ሒዝናያ ዘለና ወርሒ ክካየድ 

ምዃኑ ዝግለጽ ዘሎ ታሽዓይ ጉባኤ 
ሰልፊ ሰራሕተኛታት ሰሜን ኮርያ፡ ኣገዳሲ 

ፖለቲካዊ ኣጋጣሚ ናይታ ሃገር ምዃኑ 
ይግለጽ።
ኣብ’ቲ ብሕጂ ዝካየድ ጉባኤ፡ ፖሊሲ 

ወጻኢ፡ ውጥናት ኲናትን ንዩክልየሳዊ 
መደባትን ሰሜን ኮርያ ኣብ ዝቕጽል 
ሓሙሽተ ዓመታት እንታይ ከም ዝመስል 
መደባት ክሕንጸጽ ምዃኑ፡ ምስቲ ዛዕባ 
ቅርበት ዘለዎም ወገናት ሓቢሮም ኣለዉ።
እቲ ክሳብ 400 ኪሎ ሜትር ርሕቀት፡ 

ሮኬት ክውንጭፍ ዝኽእል ስርዓት፡ 
ንሰሜን ኮርያ ካብ ደቡብ ኮርያን ኣመሪካን 
ክመጽኣ ንዝኽእል ውሁድ ሓይሊ 
ንምምካት ዝዓለመ ምዃኑ ተዓዘብቲ 
ይገልጹ።

ህቦብላዊ ክረምቲ ናይቲ ከባቢ፡ ጉጅለታት 
ህይወት ኣድሕን ነቲ ደሃዩ ጠፊኡ ዘሎ 
ሰብ ንምርካብ ተሸጊሮም ከም ዘለዉ 
ገሊጹ።
ማእከል ምንሽርታት በረድ ግዝኣት 

ኔቫዳ፡ ብሰንኪ ኣብ’ቲ ከባቢ ዘሎ ውርጪ 
ዝዓብለሎ ዝሑል ኩነታት ኣየር፡ ተወሳኺ 
መደራጋሕ በረድ ከጋጥም ዘሎ ተኽእሎ 
ብመጠኑ ዝለዓለ ምዃኑ ኣጠንቂቑ።

ናይጀርያ፡ ብውሕዱ 37 ዓደንቲ ብብከላ መርዛም ጋዝ ሞይቶም
ኣብ ማእከላይ ክፋል ናይጀርያ ኣብ 

ዝርከብ ቦታ ዕደና፡ ብውሕዱ 37 ዓደንቲ፡ 
ካርቦን ሞኖክሳይድ ብዝተባህለ መርዛም 
ጋዝ ተመሪዞም ከም ዝሞቱ ተሓቢሩ።

ብተወሳኺ፡ በቲ ኣብ ክፍለ ሃገር ፕላቱ 
ኣብ እትርከብ ከተማ ዋሰ ዘጋጠመ 
ሓደጋ ምራዘ፡ ካልኦት 25 ሰባት እውን 
ኣብ ትሕቲ ሕክምናዊ ክትትል ከም 

ዝርከቡ ተገሊጹ ኣሎ።
ሰበ ስልጣን መንግስቲ ናይታ ሃገር፡ 

ኣብቲ ሓደጋ ዘጋጠመሉ ዘይሕጋዊ ቦታ 
ዕደና ዝርከቡ ብርክት ዝበሉ ማዕድናት፡ 
መርዛም ጋዝ ዝተፍኡ ኮይኖም ከም 
ዝረኸብዎም ኣረዲኦም።
ንሳቶም ወሲኾም፡ ብሰንኪ ካብቲ 

ናይ ዕደና ቦታ ዝትፋእ መርዛም ጋዝ፡ 
ካልኦት ቁጽሮም ዘይተፈልጡ ብርክት 
ዝበሉ ሰባት’ውን ኣቐዲሞም ሞይቶም 
ክኾኑ ከም ዝኽእሉ እዮም ስግኣታቶም 
ዝገልጹ።
ኣብ ናይጀርያ፡ ዘይሕጋዊ ንጥፈታት 

ዕደና ልሙድ ኮይኑ፡ መብዛሕትኡ 
ግዜ መንግስታዊ ቁጽጽርን መሰረታዊ 
ቅጥዕታት ድሕነትን ዘየማልአ ብምዃኑ፡ 
ብተደጋጋሚ ሞት ከም ዘስዕብ ጸብጻባት 
የመልክቱ።

ኣመሪካ ኣብ ሶርያ ዝተረፉ ሰራዊታ ክትስሕብ ምዃና ተሓቢሩኣመሪካ፡ ኣብቲ ኣብ ሶርያ ዝርከብ 
ወተሃደራዊ መዓስከራ ዝርከቡ 1 ሽሕ 
ወተሃደራታ ክትስሕብ ምዃና፡ መጽሔት 
‘ዎል ስትሪት’ ንሰለስተ ሰበ ስልጣን 
ኣመሪካ ብምጥቃስ ሓቢራ።
እታ መጽሔት፡ ዝበዝሑ ካብቶም ኣብ 

ሶርያ ዓስኪሮም ዝርከቡ ወተሃደራት 
ኣመሪካ፡ ኣብ ዝቕጽል ክልተ ኣዋርሕ ናብ 
ሃገሮም ክምለሱ መደብ ተታሒዙ ከም 
ዘሎ ከኣ ወሲኻ ኣነጺራ።
ሓደ ላዕለዋይ ብዓል ስልጣን ኣመሪካ፡ 

እቲ ወተሃደራት ናይ ምስሓብ ውሳነ፡ 
መንግስቲ ሶርያ ኣብ ውሽጢ ዶባቱ 
ዝፍጸም ግብረ-ሽበራ ንምምካት ሓላፍነት 
ክወስድ ድሕሪ ምስምምዑ ዝተወስደ 

ምዃኑ ገሊጹ።
ሰራዊት ኣመሪካ፡ ኣብ ሶርያ ንዝካየድ 

ንጥፈታት ዳዕሽ ንምምካት፡ ካብ 2015 
ጂሚሩ ኣብታ ሃገር ወፍሪ ጸረ-ሽበራ ከም 
ዘበገሰ ጸብጻባት የመልክቱ።
እቲ ወተሃደራት ናይ ምስሓብ ውሳነ፡ 

ኣመሪካ ብፍላይ ኣብ ጥቓ ኢራን፡ 
ብሓፈሻ ከኣ ኣብቲ ዞባ ዘለዋ ወተሃደራዊ 
ህላወ እናኣጽዓቐቶ ትመጸሉ ኣብ ዘላ 
እዋን ይውሰድ ከም ዘሎ እዮም ተዓዘብቲ 
ዝገልጹ።
ኣብ ዝሓለፈ ሰሙናት፡ ኣመሪካ በታ 

‘ዩ.ኤስ.ኤስ. ኣብርሃም ሊንከን’ ዝተሰምየት 

ዓርሞሽሽ መርከብ ዝተመርሓ ቃፍላይ 
መራኽብ ውግእ ናብ ማእከላይ ምብራቕ 
ከተምርሕ እንከላ፡ ኣብ ዝመጽእ ሰለስተ 
ሰሙን ኣብቲ ዞባ ክትበጽሕ ትጽቢት 
ዝግበረላ ካልእ ‘ዩ.ኤስ.ኤስ ጀራልድ 
ኣር.ፎርድ’ ዝተሰምየት ናይ ዓለምና 
ዝዓበየት መርከብ ውግእ ከኣ ኣበጊሳ ከም 
ዘላ እዩ ዝሕበር።
ኣብ ዝሓለፈ ወርሒ፡ ኣብ ደቡባዊ ክፋል 

ሶርያ ዝርከብ መዓስከር ኣል-ታንፍን ኣብ 
ሰሜናዊ ምብራቕ ዝርከብ መዓስከር ኣል-
ሻዳዲን ዓሪዶም ዝነበሩ ሰራዊት ኣመሪካ 
ከም ዝለቐቑ ጸብጻባት የመልክቱ።

